
Luk Mon Aposel Polpu Ek Se
Andilmin Wumb O1 Enjing Ei
Pulum

Jiisas Eim Ek Dinga Nipi, “Gos Gui Ka Kindm-
bii,” Nim

1-2 O Tiopilas, na mon ei, ok nam pei puls. Jiisas
eim epi pei erpi, wumb andan topu erim ek ei,
na puls. Kumb ok ni, pe kunum ele, eim kongun
pulngun mundum. EKkii se, eim tonu epin ba
erim kunum ei, eim ek se andilmin wumb kengip
ngopu noman dinga ei, Gos Gui Ka kin ngurum.
EKii se, nga Gos Jiisas tonu epin sim. 3 Jiisas ngenj
kumbii kulum. Kulum poru neng kin, nga ekii se,
eim ek se andilmin wu mulnjung konu konj tor
om. Pe eim epi ei erang kin, nam konj motl ni
piingii nipi yi nim. Pe kunum 40 ele, Jiisas eim
kenjing kunum ele, Jiisas eim Gos epi pei tep erpi,
kanpi motum ei, ek nipi ngum. 4 En enim tep
to molk kin, eim wumb ei ek nipi ngum. Enim
Jerusalem konu, ele si kindnerngii, ba Erinjpin
Gos ek yi nim, “Na enim epi ngumbii ei, enim epi
ei kui erik muingii. Molk kin, na ek yi mil nip
enim ngunj. 5 Jon wumb not pendpi ngum, ba
kunum endi kinan punenmba ei, Gos Gui Ka enim
not pendpi ngumba.”

6 Pe kunum ele, Jiisas wumb kin tep tok mul-
njung. Molk kin, eim Kkii sinjing, “Jiisas Owundu!
Nim Esrel tilap wumb paki tokun, Rom wumb
to mani kindnjii min? Kunum ele, Esrel wumb

nga wii muingii.” 7 Pe eim ek nipi ngum, “Ei
enim epi mon; pe enim kunum kunum pingii
kapli enermba ei Erinjpin Gos eim elim. Pe eim
enim tep motum. 8 Ba ekii se Gos Gui Ka, enim
kin omba. Nga eim enim noman dinga ngumba.
Ngang, na ek Jerusalem konu ningii ei Juriya
konu orung ni Sameriya konu ni, mei konu orung
orung pei pang kapti ermba.”

Jiisas Eim Ei Epin Konu Orung Pum
9Jiisas eim ek ei nipi poru nim; pe en enim kanik
mulnjung. Mulangin Kin, Jiisas eim tonu pum. Pe
kupu endi eim tonu sipim. Sipang wumb kanik
mulnjung ni am sipim.

10Eim pum, pe Jiisas nge wumb en enim ei mut
ele kanik enjing. Pe sikir wu tal konduk kuru
pim, wu tal tor onjngut 11 Wu tal okut yi ninjngit,
“Enim Galilii wumb, enim nimbil erang angk ei
mul ele kanik molmun? Ei Jiisas, pe Gos eim kin
sipi orung sipi ei tonu epin sipipi, eim nga orung
omba ei enim pe kaninmin mit yi orung omba.”

Wu Endi Juras Kongun Simba Ni To Tonu Kind-
njing
12 Yi erang, en enim komung ei si kindik,
komung ei embe Olip, pe Jerusalem konu orung
punjung. Komung pim ei, Jerusalem konu mandi
pim. 13 Pe en enim konu owundu ele tuk punjung;
en enim tuk molulmun konu ele tonu punjung.
Punjung, wu embe yi mil Piisa, Jon, Jeims, Pilip,
Endru, Tomas, Basolomu, Masyu, Elpiyas kingam
Jeims, Jeims kingam Juras. Saimon wu endi
wumb ei nge Rom wumb to mani kindngii nirim.
14 Pe wu ombu en enim noman ende kindik, prei

erik mulnjung. Amb kombur ni, Mariya Jiisas

mam ni, Jiisas angim not yi ku prei erik mulnjung.

1519 Wu Juras yi mil erim. Wu ei mei endi
top erim ku ei kulmal kalitmin wumb owundu
ngunjung. Ngangin kin, eim o} kis er pendpi,
wumb sipipi Jiisas mulum konu andan tum. Eim
bok topu mani pum. Pe eim nge ngenj tuk ele
engin topu eim kirim ni tulup nipi tor pum. Ekii
se wumb pei Jerusalem konu mulk wumb pei ek
ei piik nik punjung. Pe en enim ek ele konu ei
‘Akeltama’ nik mei konu ei wumb miyem konu
ninjing. Wumb kulou tolmun kunum ei, Piisa pii
gii wumb kumb ele angpi, ek endi nipi ngum. Pe
wumb 120 mi} pei mulnjung.

Piisa ek nim, “Engnan notl, enim piyei! Gos pipe
mon endi multum, kumb ok Gos Gui Ka wu Deipis
gupu ele nipi tor kindrim. Juras kin nim, pe ei eim
Jiisas ba konu andlam andan tang, wumb Jiisas
keningii. Ek ei pepi peni ele omba, nik pe pepi
tor onum.

Ok Jiisas Juras sin kin to tonu kind mondium.
Motlpu, sin kongun ende er mulpun elmin nipi,”
Piisa yi nim.

20 Piisa yi nim, “Ek ei mer mon Sam ele Jura
wumb golang Deipis pulum ek yi nipi nim,

‘Eim ngii konu wii simba, wu endi mulermba,’
mon Sam ele ek yi ninim. ‘Pe nga wu eipi
endi eim kongun simba,’ pa ninim.”

21-22 “Wumb endi Jiisas nga konj tonu om kenim

ni wu ei sin kin tuk omba. Wu ei sinim kin
tep topun endinmin. Kunum kunum Jiisas eim

sinim Kkin pupu opu er motum. Kunum ele Jon
eim wu amb nol pendpi ngurum. Kunum ele

nga Gos Jiisas sipi orung epin konu simba,” pa
nim. 23 Piisa ek yi mil nim, “Kapli wu tal embe
tumun.” Wu endi Josep, Basapas ninmin wu ei,
wu ei embe eipi endi palim ku, embe endi Jasas,
pe wu endi embe Masaiyas. 24 Pe en enim prei
erik, “Owundu! Nim wumb pei noman tuk nim
piin. Wu tal nii endi mulmba ei nim to tonu
kindin ei nim sin andan to! 25Tan wu ei Juras etim
kongun ei ermba. Juras eim kongun ei si kindpi
eim dup konu ele pum.” 26 Pe wumb en enim prei
erik, Gos wumb andan tang angit tonu kindnjing
ni Masaiyas wumb pei engki nga endeim ele tuk
kindangin kin, kongun ele enjing.

2

Gos Gui Ka Mani Om
1 Gos Gui Ka mani om kunum ei Pendikos
nilmin. Pasopa kunum 50 poru neng, Pendikos

kunum om. Pii gii wumb en enim ngii endi ele
kulou tunjung. 2 Pe sikir tonu mut ele ek tengim,
konu gur gali mil, owundu endi top ngii ele nirik
wumb mulnjung konu om. 3 Pe wumb molk
kenjing ni dup anmbil mit pei onjung. Pe epi ei
gal topu wumb mulnjung konu eipi eipi punjung.
4 Gos Gui Ka Jiisas nge wumb mulnjung konu tuk
opu poru nim. Gos Gui Ka je erang wumb peli,
wumb ek eipi eipi tengnjing. Ei Gos Gui Ka erang
yi enjing.

5 Pe Juras wumb Jerusalem konu mulnjung
wumb, ei Gos ek piilmin wumb konu orung orung
pei onjung. 6 Pe konu gur gali owundu neng
kin, wumb ok kulou tunjung. Wumb ok molk

ek ei piinjing ni, Gos nge wumb ek eipi eipi nik
mulangin kin, nimbit erang puku sik mulnjung.
7Wumb puku sik noman embin tang mulnjung.
Molk, ek yi ninjing, “Nimbil erang wumb ei ek
eipi eipi nik enmin, ei Galilii wumb min? 8 Nimbit
o} erang sinim ek erinjpin menjpin notl sinim
ngopun ele ek ei piilmin mit nitmin. Wu ombu
Galilii konu wumb min? 9 Sinim wumb Parsiya
ni konu Miriya ni Eilam, Mesoposemiya konu
sinim wumb konu orung orung wumb, Juriya ni
Kaparosiya, ni Ponsas ni Eisiya wumb molmun.
10 Prisiya ni Pampiliya, Eisip ni, wumb orung
orung Aprika konu Sairiini, ni sin Rom wumb ya
ele pei ya ele moimun. 11 Wumb Griis ni Areipiya
ni sinim Jura wumb ni wumb tilap eipi ei sinim
Jura elmin ol el enmin. Ba sinim wumb pei sin
sinim ek piimin; Gos nge jep ol pei nipi sinim ek
ele nipi ngolum.” 12 Pe puku sik, noman embin
tang mulnjung. En enim ek dinga nik piik enjing.
“Epi nimbil ol enim?” 13 Ba wumb kombur en
enim ek bul morung nik ek dinga ninjing, “En
enim not nok wulu pang kin, ek eipi eipi ninmin,”
pa ninjing.

Piisa Gos Ek Ka Ei Nipi Wumb Ngum

14 pe Piisa engki nga endeim mulnjung konu
ele tuk angpi wii dinga topu ek dinga nipi wumb
ngum. “Enim Jura wumb ni wumb ok Jerusalem
konu wumb ok molmun; enim kom sek, ol enim ei
ni ngamb piingii,” pa nim. 15 “Enim wumb ombu
not nok wulu punum ni piinmin ba mon; akip
konu kupiiring eni pim. 16 Ba ol ei Gos nge ermba
ot ei piipi nitim wu Joel yi ninim.

17 ‘Gos ek yi nim, ekii se poru nimba kunum
mandi erang Gos Gui Ka wumb pei ngamb
eim Gos pei ngumbii,’ pa yi nim. ‘Pe enim
kingenjing embilenjing ni Gos o} ekii se
ermba ei piik nitmin wumb ek tangitmin mit
yi tengingii. Noman ka wii enim wu kangi
wu muingii konu andan tumbii, or kumb
mil er keningii. Pe wu tukui ombu piingii
konu or kumb ka andan tamb keningii, pa
nim. 18 ‘Kunum ei enim wu amb kongun
wumb na Gui Ka pei ngumbii ku. Ngamb
kin Gos ol ekii se ermba ei piik nilmin
wumb ei ek nilmin mil ningii. 19 Pe na
tonu kupu mut ele jep ol eipi mit kombur
ermbii. Mani mei ele na miyem ni dup ni,
dup eskil owundu ni jep ol ermbii,” nim.
20 ‘Eni kunum ei eramb emii pimba; pe oi
el eramb, miyem mil ermba. Pe ekii se
Jiisas orung omba kunum ei tangpi tilang
owundu ermba,” pa nim. 21 ‘Pe wumb pei
Gos embe pii gii nik wii tungii wumb ei
sipi orung seng kin, Gos eim nge wumb
mulngii. Gos ermba ot piipi nilim wu Joel,’
yi ninim.

22 “Enim Esrel wumb, enim ek ei piingii: na
enim Jiisas Naseres wu nge nip ngumbii end. En
enim kaninmin, o} dinga ni kongun erpi jep ot
kanim kanim enim o} ombu enim piik kanik elmin
ei, Gos eim mendpil wu ei Jiisas kindang om.
23 Wu ei Jiisas kumb ok epi pei Gos Eim piipi ek
nipi pendrim. Pe wu ei enim angil ele kindim.
Enim Jura wumb ek kis nik enjing. Nimbil erang
tor wumb ei Jiisas ond peri ele nil to kundnjung?

24 Ba Gos eim Jiisas nga er konj sim. Eim ngenj
kumbii kulpu erim ei Gos eim kulnjung wumb
konu ete si kindpi nga er konj sim. 25 Ok Deipis
yi mil pulum, Jiisas ek dinga nirim,

‘Gos Owundu na kumb ete kunum kunum motum.
Eim nam angi} tundung orung mutang kin
na epi endi kapli to mani kindnermba
mon! 26Yi erang kin, na noman ka seng,
gupu tokul palim. Nam piind ei nam ngenj
ei epi ekii se omba nip mol. (Ba Gos kin
pii gii nip mol). Yi mil ku epi endi nam
ngenj ei kapli ambit gii ninermba. 27 Pe
na noman tuk ei pang, Gos eim dinga ele
na paki tang, wumb kutlii konu mulermba
mon. Pe nim nge kinganim mendpit eim
ngenj purnermba mon! 28 Nim na noman
konj bii andlam ele andan to kun erngii.
Nim na kin mutun na ka piip minj mulmbii,’
Deipis ek yi nim.

29 “Engnan not na sinim kupenjpin Deipis mul-
tum mil nip kun kun ermbii end. Deipis eim
kultum tukpu tuk, tuk ei akip sinim motmun konu
ya salim. 30 Ba Deipis eim Gos ekii se ermba
o} ei piitim ku. Gos ek dinga nipi yi nim, ‘King
Deipis kinganim ekii se nim pel motun konu ele
mulmba,” nim. 3! Ba kumb ok Deipis eim Gos
ermba epi ei kan poru nirim. Pe yi nirim,

Krais Owundu wu ekii se omba wu ei, nga konj
tonu orung omba nirim. ‘Gos eim wumb
kulii konu wak tunenmba. Eim ngenj
purpu kumun ngunermba ku.’

32 Jiisas wu ei, Gos eim sipi orung nga konj sim.

Sin wumb pei ei kanpin kin ninmin. 33 Pe Jiisas

eim angpi tonu pupu Gos Jiisas eim angil tundung
wu Owundu mundum. Pe ei Gos Gui Ka sim. Ei
ok Gos nirim mit yi erang kin akip Gos Gui Ka
pei ngang, sinim wumb sipin kin sin ek eipi eipi
ninmin ei enim kanik piik enmin. 34 Deipis eim
ngenj ei epin konu tonu punerim. Ba ei ek nipi
putum. Gos Owundu ek nipi nam wu num ei ekii
se omba. Yi mil nipi ngum,

‘Nim na angil tundung orung mulnjii. 35 Pe ekii se
nim opu orung wumb ei na to mani kindm-
bii mendpil. Sip, nim simb ele mandring
kindmbii.’

36 “Pe sinim Esrel wumb tilap pei sinim ek ei
pii kun er mulmun. Pe Jiisas ei sinim sipin ond
peri ele tonu kindpin, ei Gos eim sipi Krais wu
Owundu ekii se omba ei mundang motlum!” Piisa
ek yi nim.

Wu Amb Gos Ek Piik Noman Ak Tok Not Pinjing

37 Wumb en enim ek ei piinjing noman ele
embin tum. Piisa kin wu kombur kin kan yi
ninjing, “Enginjpin nol, sin nimbil o} ermin?”
38 Pe Piisa ek nipi wumb ngum, “Enim noman ak
tok ok Jiisas Krais embe ele nol pingii, ei Jiisas
enim noman Kkis kil ngumba. Enim yi erangin kin
Gos nge Gui Ka enim kin wii ngumba. 3% Ok Gos
ek dinga yi nipi pendim. Enim kin en enim kangit
ni wumb konu turii motmun wumb pei ngumbii
nirim mit Gos Owundu wumb ei wii tang, onjung.
Wumb ei Gos eim ek dinga nipi ngum.”

40 Piisa ek nga endi nipi tuk kindim; ek pei
dinga nipi ngum, “Enim piik kun er mulngii; mon
pim kin, enim wumb o} kis enmin wumb ei kin

pei poru nimba.” 41Yi neng kin, wumb pei Piisa
ek nim mit pii gii nik no! pinjing. Pe kunum ele
wumb 3,000 pei Jiisas kin pii gii ninjing. 42 Gos
nge ek se andilmin wumb ei ek ninjing. Wumb ei
dinga piinjing ei engnjing not paki tok, kuni ende
nok, prei erik enjing.

Wumb Tuk Ok Gos Ek Piinjing Wumb Ei Ot Ka
Enjing
43 Pe wumb pei puku sik Gos jep ol pei eim
nge ek se andilmin wumb kin erim. 4 Wumb pei
Jiisas kin pii gii ninjing, wumb ei ende mulnjung.
Pe epi salim min simba ei pii gii wumb epi ende
salim. 45 Wumb ei en enim epi ni, mei ni, wumb
ok top to sengin, ku ni epi ei sik, wumb eipi epi
sinerang molmun wumb ei ngunjung. 46 Wumb
en enim noman ende sek, ka piik enjing. Kunum
kunum en enim men ngii owundu engim konu
puk puk elmin. En enim kuni ngii eipi eipi ele
ende nok nok elmin. 47 Kunum kunum Gos embe
ambilk tonu kindik, Jerusalem wumb yi piinjing.
Wumb pii gii wumb, en enim noman tuk ka seng
molmun. Kunum kunum Gos eim wumb kopur
sipi orung sipi erang, wumb Jiisas kin pii gii nik
enjing wumb ei pei pei orung sim.

3

Wu Endi Eim Simb Kis Mutum Ei Opu Ka Pum
1 Piisa Jon tel tonu men ngii owundu prei
ermbil ni punjngul. Kunum ei konu eni tekliki
erang punjngul. 2Wu endi mutum, wu ei ok mam
mengrim kunum ei simb yi er pirim mil pim.
Wu ei tu wuk men ngii owundu ele, ondu embe,

“Ka wii ele mundangin,” kunum kunum molpu,
wumb ongii kom ku kenim nipi, er mulmba nik
mundangin molulum. 3 Wu ei molpu kenim
ni Piisa kin Jon tel men ngii owundu ele nirik
pungul nge onjngut. Wu ei ek nipi wu tat ngopu
yi nim, “Epi endi na nge},” nim. 4 Piisa kin Jon
kin wu ni dinga kenjingil. Piisa ek nim, “Nim
ya sit kenjii!” 5 Pe eim kan ak topu kenim ni,
wu tal epi endi na ngungu! ni piim. 6 Ba Piisa
ek yi nim, “Na ku pinalim. Ba na palim epi ei ni
ngumbii. Naseres konu, Jiisas embe ele na nind,
‘Nim angkin po!” ” 7 Piisa angil tundung orung wu
ni ambit tonu sim. Wu ni Jiisas dinga sipi, simb
si kun er engim. 8 Wu ni puku sipi angpi pum.
Pe wu tat kin men ngii nirik punjung; wu ni men
ngii owundu pupu, puku sipi er andpi Gos embe
ambit tonu kindim. ® Wumb pei mulk kenjing ni
wu ei andpi Gos embe ambil tonu kindpi endim.
10Wumb piinjing wu endi men ngii owundu ondu
ka wil ele molpu, ku ni epi ngei nipi, kenim ni
motulum, ei wumb kenjing ni wu ei keimi mutum,
kanik puku sik o}l erim pule pii pot tunenjing.

Piisa Gos Ngii Owundu Ete Gos Ek Ka Ni Ngum

11'Wu ei Piisa kin Jon tet punjngut konu ekii se
pum. Pe wu amb pei sikir ok Solomon palting
men ngii owundu palting endi konu andaring ele
onjung. 12 Piisa ei kanpi ek dinga nipi wumb
ngum, “Enim Esrel wumb nimbil erang, enim
ol el noman embin to piinmin? Nimbil erang
sit kin kanik enmin? Enim yi ni piinmin, sit
nge dinga ele ni sit ol ka elmbil ele nge wu ei
erambil opu andpi punum ni piingii? Ei mon!”

13 Eiparam ni, Aisak ni, Jeikop ei, Gos sinim ok
sinim kupenjpin not Gos ei, eim kongun wu Jiisas
eim ambil tonu kindmin. Wu ei enim sik opu
orung wumb ngunjung. Ba wu num owundu
Pailos si kindmbii ni piim; ba enim wumb dinga
puk mon nik eim kin bul ngunjung. 14 Enim wu ei
ot kis endi enarpi wii kun ka multum, wu ei Jiisas
Gos kingam mendpit but ngok, yi nik, wu endi
wumb to kundum wu ni piimba, ei kindangin kin,
sin kin wangli nik. 15 Jiisas Gos kingam mendpitl
ei sinim wumb sipi noman konj ngolum. Wu
ei enim to kundnjung, ba Gos nga er konj sim.
Pe sil molpul kenjpil, ek ei ni tor kindmbil nge
motmbut. 16 Sil Jiisas kin pii gii nembit kin Jiisas
enim. Jiisas dinga ele yi wu ka elim. Enim kanik
piinmin ei Jiisas eim sit pii gii ele nge erpi, enim
wumb pei ningit ele enim.

17 “Keimi na piind engnan not enim kin wumb
owundu kin pii kun enarik kin Jiisas to kundjung.
18 Ba kumb ok Gos eim nge ek keimi nilmin wumb
ek yi nik, Gos eim nge kingam Krais ngenj kumbii
kulpu kulmba nirim. Pe akip enim wumb ol kis
enmin ei, ek ni tor kindilmin wumb ninjing opu
peni ele keimi punum. 19 Pe enim piik kin noman
ak tunjung kin, kapti Gos eim enim o} kis ombu kil
ngopu poru nimba. 20-21Yi enjing kin Gos enim
kin tep mulmba. Pe Gos enim noman tuk dinga
ngang, ka piik mulngii. Gos ok ek dinga nirim, ‘Na
Krais King Owundu enim kin kindmbii.” Gos eim
wu owundu el sinim kin kindmba, wu ei embe
Jiisas. Pe epin konu Jiisas er motum. Kunum ei
Gos epi pei konj nga ermba mit ok eim ek keimi
nitmin wumb en enim gupu ele nilmin. Kunum

ele Gos Jiisas mei ele mani nga kindang eim ot ei

ermba. 22-23 Moses ek yi nirim,

‘Owundu ei enim Gos, pe enim engnjing sipi,
Gos eim ek keimi nilmin wu ei, nam mit yi
muimba. Enim eim ek nimba mil piingii.
Piik, nimba mi} erngii. Pe wumb pei ek
keimi nilim wu mil nimba ei piinerngii
wumb ei Gos wumb top kundmba. Pe
wumb ei Gos nge wumb nga mulerngii, Gos
yi neng,’ Moses piipi nirim.

24 Gos ek ni tor kindilmin wumb ok yi nik,

Samyuel kin Gos ek nilmin wumb ekii se tonu

onjung. Pei yi ninjing,

‘Kunum ei akip salim kunum ei,’

pa ninjing. 25 Enim Gos nge ek keimi nilmin

wumb ei nge kingenjing mil mulngii. Enim nge

kupenjing not Gos ek dinga nipi pendrim mit
sit mulngii. Gos Eiparam kanpi ek dinga nipi
ngurum.

‘Nim nge tilap ete wumb tilap pei na kengip ek ka
nip ngumbii.’

26 Gos eim nge kongun wu Jiisas er mundum. Pe

kindang enim mulnjung konu ok om. Opu, enim

Gos ek ka kengip top nipi ngumba nge om. Nimbit

erang eim enim ot kis ombu kil ngumba nge om.”

4

Piisa Kin Jon Tet Kan Ngunjung
13 Wu tal wumb kankit, ek nikil} mulnjungul;
pe men ngii owundu ele wu tal wumb kankil ek
yi mil ninjngil, Jiisas angpi tonu konj nga om. Pe
yi ku wumb kulnjung wumb ei angk tonu ongii.

Yi nengil, kulmat kalilim owundu kin, men ngii
tep elim wu owundu kin, wumb kolk nga konj
punaimin ni, piitmin wumb ombu ok, mon ek piik
kis piinjing. Pe emii peng wu tal ambit gii nik, kan
ngunjung. “Kupiiring elip kos piimin,” ninjing.
4Ba wumb pei ek ei piik, pii gii ninjing. Pe wumb
pil gii nengin kin, wumb pei ei yi mit 5,000 wumb
mulnjung.

>-6 Topul Jura wumb owundu ni, men ngii
kongun wumb ni, lo andan tolmun wumb nij,
Jerusalem konu kulou tumun ninjing. Men ngii
ete motulmun wumb ei Anas ni Kaiyapas ni Jon
ni Eliksander ni kulmal kalilim owundu, eim
nge wumb pei, kulou tunjung. 7 Gos nge ek se
andilmbil wu tal en enim kumb ele engnjingil.
Angkil, wu tal kii sinjing, “Elip dinga nipe elip
embe nii nge ele ol ei enjngit?” &9 Gos Gui Ka
Piisa kin piki top mulum; pe eim ek yi nipi ngum,
“Enim Esrel wu owundu ni men ngii kongun
elmin wumb. Enim sit wu endi simb kis mulang,
paki toputl enjpil ni, sit kin ek ningii enmin min?
Wu ei er ka mulum mil nenj ei enim piinmin min?
10Yi erpi nim kin enim pei piyangin, enim Esrel
wumb ei pei piingii ku. Jiisas Krais Naseres konu
wu, eim embe ele wu ei ka molum. Molpu, yi
enim kumb etle molum. Enim Jiisas ond peri ele to
kundnjung, ba Gos eim Jiisas nga er konj seng opu
konj pum. 11 Ond tumunj endi enim ngii takilmin
wumb si kindnjing ei nimbi} erang enim konu ele
kindngii ni piinenjing. Jiisas eim ond tumunj ei
mil molang kin Jiisas eim ngii tumunj mendpit
mil molum. Eim ngii takilmin wumb si kindnjing.
12 Wu eipi endi sinim kapli paki tunermba mon!

Ei Gos sinim wu endi eipi andan topu ngunanim.
Jiisas endeim sinim sipi orung simba.

13 Wumb kenjing ni Piisa kin Jon tel ek dinga
nikil, dinga pu mulnjungut. Wu tal wumb kin
mund mong kulenjngil. Yi piinjing ek mon ngii
punalmbil ni piinjing. Wu tat mulnjungut yi piik
kin noman pei piinjing ei ok wu tat ele Jiisas kin
tep to mulnjungul ni piinjing. 14 Pe wu ei kenjing,
ni wu ei ka motpu, wu tat kin angpi mutum ei,
wumb en enim kenjing. Pe ek nik wu tal ngungii
ek endi pinerim. 15 Wu tal kaunsil ngii si kindkit
tor pel ninjing. Wu tal pangit mil, en enim ek
nik piinjing. 16 “Pe sinim wu tal kin nimbil o}
ermin? Wu tal jep ol endeim erangit kin, wumb
Jerusalem wumb pei kenjing. Pe ei sinim kapti koi
ermin mil mon. 17 Ba mon pim kin, ek ei wumb
konu pei pang piingii. Yi ermba ei piikil kin wu tal
kin ek dinga nimin. Pe wu tal nga Jiisas embe ele
nikil wumb eipi ngunerngit.” 18 Pe wu tat wii to
orung sik yi ninjing, “Elip nga ek endi Jiisas embe
ele nikil enerngil mon!” ninjing.

19 Ba Piisa kin Jon tel nikil orung kindinjngit. Pe
sit Gos ek si kindpil enim ek ningii mit piimbil. Ei
Gos kumb ele kapli ermba min? Ei enim piingii.
20 Ba wu tatl yi ninjngil, ‘Sit gupu pandi tumbut
mil mon. Epi kanpit ek piipit enjpit mit ei, wumb
kanpil nimbit ni piinjngit. 21 Pe kaunsil wumb
ek dinga endi nik wu tal ngunjung. Wu tatl si
kindkit punjngul. Pangil, kaunsil wumb andlam
endi kurpun, wu tat kan ngumun, ni piik enjing.
Nimbil erang wumb pei Gos eim embe ambilk
tonu kindangin kin, kaunsil wumb wu tal kan

ngumun nik enjing kapti enerim. 22 Wu ei wu tal,
Gos jep ot erangit opu konj pum wu ei, kung ngii
40 pei motum.

Gos Nge Titap Wumb Prei Dinga Erik, Dinga Sik

Gos Ningii Enjing

23 Wu tatl el elip wumb pul kombur kin pun-
jngul. Pukul, wumb ei kankil kulmal kalitim
owundu, ni tep elmin wumb ombu ek ninjing mit
wumb kan ninjngit. 24 Ek ei piik poru ni pendik,
en enim noman ende kindik prei yi mil enjing.

“Gos Owundu nim ei epin en, ya mani mei en, pe

ep not en, ei pei nim er sin. 25 Gos Gui Ka je sin

erinjpin Deipis ek gupu ele tor orum.

‘Ei Gos nim nge kongun wu, Gui Ka ek nirim.
Nimbil erang wumb titap eipi ei popul
sinmin. Pe wumb titap ek yi ninjing. Sin
epi owundu eramin piingii nik piinjing; ba
ei kapti enerngii. 26 Pe King pei konu orung
pei kui er molk opu ermin ninjing. Pe
wumb tep elmin wumb owundu kulou tok

Gos Owundu to mani kindmin ninmin. Eim
kingam Krais eim eku se omba wu ei to

mani kindmin nimin.’
27 Keimi mendpil konu owundu ele, ya Eros ni

Pailos ni wumb eipi ni Esrel wumb pei kulou
tok Gos nim nge kongun wu ka wii, nim Krais
ok kindan eim ya mani om. 28 En enim kulou
owundu tok, ek nik pendik, ek ei dinga pimba ni
Jiisas ok yinirim mit yi erik. 290 wu owundu, nim
piin wumb nim kin ek dinga ninmin. Ninim sin
kongun wu molmun ei paki tan, sin nim ek ei sin
dinga kindpin ni tor kindmin. Kindpin, sin mund

mong piinermin mon! 30 Nim angit to kindan
ening pimba wumb ei ka muingii. Jiisas nge embe
ele jep ol enjii. Nim nge kongun wu ka wii Jiisas.”
31 Prei er poru nengin kin ngii mulnjung ngii ei
otup erim. Pe Gui Ka en enim kin tuk opu piki to
poru nim. Pe Gos embe ambilk tonu kindik Gos
ek dinga nik, wumb kin mund mong piinenjing.

Gos Nge Titap Wumb Noman Ende Sinjing

32 Pii gii wumb en enim noman ende sinjing.
En enim ek endeim minj piik mulnjung. Wu endi
epi eipi simba, ei na epi mendpil ninermba mon;
epi sinim epi ende. 33 ]Jiisas nge ek se andilmin
wumb ei, Jiisas nga konj tonu pum nik, ek ei
ninjing. En enim ek ninjing, ek ei dinga pim.
Pii gii ninjing wumb ei Gos nge noman ka molpu
poru nim. 34 Enim motmun konu wu endi kuni ni
epi sinerang, ka mulmba wu ei wumb pei mei sep
ngii molangin wumb, ei epi wumb eipi ngok, ku
silmin, ku ei tu wunjung wunjung. 35 Tu wangin
kin, ku ei sipik, Jiisas nge ek se andilmin wumb
simb ele kindnjing. Pe Jiisas nge ek se andilim wu
ei sik kanik, wumb kuni sinarpi elim wumb kanik
moKk tok ngolmun.

36 Pe wu endi Saipris konu mulum wu ei embe
Josep. Eim Liiwai wu endi, Gos nge ek se andilmin
wumb, eim embe eipi endi ngunjung ei embe
Banapas ninjing. Embe ei nge pule yi, wumb
noman tuk paki tolum wu. 37 Wu ei eim, wu
eipi endi, eim mei ei top erim ku ei tu wupu Kin,
Gos nge ek se andilmin wumb mulnjung simb ele
kindim.

S

Ananaiyas Kin Sipaira Tet

1 Ba wu endi mulum wu ei embe Ananaiyas,
ambim nge embe Sapaira. Ananaiyas eim mei
orung ei wu eipi ngopu ku sim. 2 Pe ku sirim ku
aninga ei nge ambilpi wiik top se mulum. Eim
ambim ei piipi mulum. Ananaiyas eim ku orung
sipi tu wum. Tu wupu, Gos nge ek se andilmin
wumb mulnjung konu simb ele sim. 3 Pe Piisa
ek nim, “Nimbil erang Seisen nim noman kin
piki topu molum. Pe nim Gui Ka kin ek kend to
pendkin, mei ku orung sin ku ei orung tu wun
patim. 4 Ok wumb mei top enenjing kunum eij,
mei el nim nge, ba mei top er poru nengin, pe ku
ei nim nge sim. Nimbil erang nim noman yi mit
palim. Nim wumb kankin ek kend ton ni piin ei
mon; nim Gos kin ek kend to ngon.” 5 Ananaiyas
ek ei piipi, mani pupu, bok topu kulum. Pe wumb
ek ei piik, mund mong kulnjung. ¢ Pe wu kangi
wu ok, wu ei alap pandi to sipik, kui tunjung.

7 EKii se eni tekliki o pang, Ananaiyas ambim
opu tor om. Ba o} yi eim piinenim. 8 Pe Piisa
ek nipi amb ei ngum, “Nimbil o} en? Elip mei
ku sinjngit kapti yi mil enim min mon?” Pe amb
ek nim, “Ei keimi nin. Yi mit sit sinjpil.” 9 Piisa
ek nga nipi ngum, “Nimbil erang elip ek ni endi
kind pendkil Gos Gui Ka enim mit ei kenmbil ni
enjngil? Nim nge wanim wumb sik kui tungii
sipnjing wumb ei ok ngii ondu ele moimun. En
enim pe nim sipngii ku.” 10 Pe nga sikir amb ni,
Piisa simb ele mani opu bok topu kolpu pim. Ba
wu kangi wu ombu nirik onjung. OK, kenjing ni

amb ei kolpu pim. Ok, sipik wam pim konu mandi
eim kui tunjung. 11 Pe Gos nge pii gii wumb konu
orung orung ei mulnjung wumb ei, mund mong
kulk mulnjung.

12 Gos nge ek se andilmin wumb, jep ol kanim
kanim wumb pei mulnjung konu tuk enjing. Pe
pii gii nitmin wumb en enim, men ngii owundu
andaring Solomon nge palting ele ek nik kulou to
motulmun. 13 Pe tor wumb mund mong kulk ok
ende mulenjing. Pe wu amb en enim pii gii wumb
Gos embe ambilk tonu kindnjing. 14 Wumb pei
Jiisas kin pii gii ninjing. Pe Jiisas nge tilap ele
wumb pei tuk onjung. 15 Wumb enim kis erim
wumb ei, tu wuk andlam ele pendnjing. Pe pel
kanim kanim tu wuk pendnjing. Pendik, yi ni
piinjing, eni tang, Piisa opu kin, eim min men
el wumb to tingndang wumb ombu ka mulngii
ni piinjing. 16 Wumb konu orung orung wumb,
kin Jerusalem wumb orung pei mulnjung wumb,
pei ok kulou tunjung. Wumb ei ok mi}l, ening
pim wumb tu wunjung. Pe gui kis tuk mulum
wumb kombur tu wunjung wumb ombu pei ka
molk poru ninjing.

Gos Nge Enjel Kindang Ek Se Anditmin Wu
Ombu Si Tor Sim

17Kulmat kalitim wu owundu ni, eim nge wumb
ni wumb kolk nga konj angk piinalmin wumb
ni pei wumb ei Jiisas nge ek se andilmin wumb
kin noman Kkis piinjing. 18 Pe wumb ombu ok
Gos nge ek se andilmin wumb sik, er kan ngii
kindnjing. 19-20 Ba epin emii peng, Gos eim enjel
kindang opu, kan ngii owundu aki topu, wu

ombu si tor tu wum. Tu wupu yi nim, “Enim
puk, nirik men ngii owundu ele puk, pe noman
konj ek onum ek ei wumb kanik ningii,” pa nim.
21 Gos nge ek se andilmin wumb ek ei piik pendik
punjung. Kupiiring okrii puk men ngii owundu
ele wumb ek ni wumb ngunjung. Kulmal kalilim
wu owundu ni ei wu kombur kin onjung. Ok
kaunsil ni Esrel wumb noman pim wumb Kkin
kulou tunjung. Tok, ek nik kan ngii kindik, Gos
nge ek se andilmin wu ombu kindangin, wangin
ninjing. 22 Pe kan ngii ele tep molulmun wumb
puk kan ngii ete kenjing ni, Gos nge ek se andilmin
wumb mulenjing. Kanik, puk ek yi ninjing.
23 “Sin kan ngii ele kenjpin ni ngii ondu dinga
ngo pendnjing. Nga kan ngii tep wumb ngii
ondu ele angk mulnjung. Pe sin kan ngii aki
topun, kenjpin ni wumb endi nirik mulenjing.”
24 Men ngii owundu ele tep molulum wu owundu
ni kulmat katitim wu owundu ni wumb ek ei piik
noman embin to piinjing. Piik yi ninjing, “Pe nga
nimbil o} ermba,” ninjing. 25 Pe wu endi opu yi
nim, “Enim wu kombur kan ngii kindnjing, wu
ombu puk mer men ngii owundu ele wumb kanik
Jiisas ek nik ngok moimun,” pa nim. 26 Kan ngii
tep elim wu ni eim wu kombur ni puk, wu ombu
simin ni punjung. Puk, wu ombu kepii tunenjing.
En enim mund mong kulnjung, wumb ok ku sik
tungii ni piinjing.

27-28 Pe wu ombu tu wuk kaunsil wumb mul-
njung konu tuk ele engindnjing. Pe kuimatl kalitim
wu owundu ek dinga nim. “Sin enim kanpin
mon ninjpin, enim wumb kanik Jiisas embe ei
nge nik wumb ngunerei mon ninjpin. Pe enim

wumb Jerusalem konu wumb enim ek ei nge pei
moimun. Enim ek nik, sin wu ei to kundunjpun,”
ninmin. “Gos sin kin ekii se kos piimba.” 29 Ba
Piisa kin Gos ek se andilmin wu pei ek dinga
ninjing. “Sin Gos nge ek ei piimin, wu ek ei
piinermin mon!” pa ninjpin. 30 “Enim Jiisas ond
peri ete to kundnjung. Ba sinim ok kupenjpin not
nge Gos opu Jiisas erpi konj sim. 31 Gos eim si
mengpi sipi, eim angil tundung orung mundang
molum. Pe eim sinim nge wu owundu molpu,
sinim paki top motum. Pe Esrel wumb noman to
ak topu sinim ot kis ombu kil ngopu erpi pum
molum. 32 Sin wu ombu epi pei molum, ei nge
kenjpin ni tor kindpin onmun. Pe Gos nge Gui Ka
ek yi ninim. Gos eim ek piik pii gii ninmin wumb
ei Gos Gui Ka wumb ombu ngonum.”

Gameliyel Ek Nim Ek Se Anditmin Wumb Kaun-

sil Ek Ka Nim
33 Pe wu owundu ombu ek ei piik, noman kis
peng kin, Jiisas nge ek se andilmin wumb to
kundmun, ni piik enjing. 34 Pe kaunsil konu lo ek
piilmin wu endi engim. Wu ei eim lo ek piilim wu
num, wu ei embe Gameliyel. Eim wumb lo ek nipi
ngang wumb eim embe ambil tonu kindilmin.
Wu el yi nim, “Jiisas nge wumb ei anda kindangin
pangin,” nim. 35 Eim ek nipi kaunsil wumb ngum,
“Enim Esrel wumb, pe enim o} endi ya wu ombu
ermin ni enjing kin, enim Esrel wumb, en enim
pii kun erik erngii,” pa nim. 36 “Enim piinmin!
Ok wu endi multum. Embe ei Tiyuras eim yi
nim, ‘Na, nam noman dinga palim.” Yi neng Kkin,
wumb 400 eim ek ekii sinjing. Ba wumb eim

to kundnjung. Pe eim ekii sinjing wumb tungu
punjung. En enim kongun ei wii mil enjing.
37 Ekii se gapman wumb embe pulang Galilii wu
Juras eim wumb kombur nipi sim. Wumb ei
Juras nim ek ei puk gapman wumb kin opu erpin
tumun ninjing. Ba eim yi ku kulum. Kulang,
wumb eim kin ekii sinjing wumb, ei tungu eipi
eipi puk poru ninjing. 38 Yi ku akip na enim kanip
nind. Enim Jiisas ek se andilmin wumb ombu nge
kanik tungu erngii. Erik, kan wiik to muingii.
Pe wu endi eim kongun ei pul pendip ermbii ni
ermba. Wumb ombu ek ei keimi punermba mon
nik. 39 Gos eim kongun ele nge pul wu pim kin,
enim andlam ondu ngunerngii. Ondu ngunenjing
kin enim Gos kin opu erngii.” 40 Yi neng kin, eim
nim ek ei piinjing; Gos ek se andilmin wu ombu
wangin tunjung. Enim Jiisas ek se andilmin wu
ombu wangin Kkepii tunjung. Tok, ek yi ninjing,
“Enim nga Jiisas embe ele nik enerngii mon!” ek
dinga nik ninjing. Nik, si kindangin punjung.
41 Pe Jiisas ek se andilmin wu ombu kaunsil ni
wumb mulnjung si kindik, anda punjung. Puk yi
piinjing, Gos yi nipi piim, “Sinim wumb owundu
mil motmun ni, Gos sinim to tonu kind mundum.
Nimbil erang, Jiisas nge embe ele sinim singambit
piinmin.” 42 Kunum kunum men ngii owundu ele
ni en enim ngii konu ei, wumb kanik Gos ek nik
ngok er mulnjung. EK yi ninjing, “Jiisas wu ei ekii
se omba, wu ei eim ek pol ka wii ei si kKindnenjing,
kongun er andik nik minj mulnjung.”

6

Wu Angit Orung Nga Tat Jiisas Nge Se Anditim
Wumb Paki Tunjung
1 Kunum nga Jiisas nge wumb pei tonu onjung.
Wumb Jiisas nge wumb Griik ek nilmin wumb ei
Eipru wumb ek nitmin wumb ei kin kis piinjing.
Y1 nitmin, “Wumb kombur kuni ni epi sinerim
wumb ei kunum kunum paki totmun. Ba sin amb
enim paki tunanmin. Amb wenjing kulnjung
amb ombu sinim paki tunanmin.” 2 Yi erangin
kin, Jiisas nge ek se andilmin wu engki nga tal
molk Gos nge wumb pei wii tok, “Wei!” ninjing.
“Pe sin Gos nge ek ni ngolmun ei si kindpin kuni
mok to mulnjupun kin ei kapli enermba mon.
3 Ba engnan nol enim wu angil orung nga tal
kurngii. Wu ombu en enim embe ka peng, wumb
Gos ek piik erangin, en enim Gos Gui Ka tuk ele
mutang wumb ei ni Gos Gui Ka wumb ei kin
muingii. Wumb ei ni peng ka pepi ermba wu
ei, sin to tonu kindamin sinim kongun ei tep
erngii. 4 Pe sinim kunum kunum prei erpin Gos
ek nipin, wu amb ngopun molmun.” 5 Pe wumb
pei ek ei piimin ni, ka piinjing. Pe wumb nik
tonu kindangin Siipen ni wu ei pii gii wu dinga
wii, Gui Ka eim kin piki to mulum. Pe Pilip to
tonu kindnjing. Prokoras ni Nikanor, ni Taimon,
ni Parmenas, ni Nikolas. Nikolas eim tilap eipi
Andiyok konu wu, ba ok Jura wumb titap ele tuk
orum. %Pe wu ombu Jiisas nge ek se andilmin
wumb kumb ele engnjing. Pe Jiisas nge ek se
andilmin wu prei erik angil tonu kindik enjing.
7 Pe Jiisas ek ei pang wumb pei piinjing. Pe
wumb pei Jiisas nge wumb Jerusalem konu mul-
njung. Jiisas kin kulmat kalilmin wumb ei pei pii



APOSEL 6:8 xxiii APOSEL 6:15

gii ninjing ku.

8 Siipen eim Gos nge noman ka nipi eim wu
dinga mulum. Pe eim jep ol pe wumb kin moimun
konu tuk elim. 9 Pe wumb ok Siipen kin ek opu
er nik. Wumb men ngii endi engim. Wumb
ombu ngii takik ei Jura konu tuk ele tekik. Ek ei
men ngii ele nge “Priiman,” pa nilmin. Pe Jura
wumb kombur konu Sariiniya ni Aleksandriya
ni Silisiya, Eisiya konu wumb onjung kin Siipen
ek opu er ninjing. 10 Gos Gui Ka Siipen mulum
konu noman ka ngum. Yi erang kin, wumb wii
eim ek to mani kindngii ba pinerim. 11 Pe wumb
ek kend tok erangin, wumb eipi kombur ek ni
pilk punjung. Pe wumb ombu yi ninjing, “Sin
piinjpin. Eim Moses kin Gos tel ek ei nipi kis
erim.” 12 Wumb ei ok, wu amb mulnjung konu
kend tok nik, wu lo ek pulmun wumb ni men ngii
kongun wumb ei kanik nik, pei mulnjung konu
kanik ek kend tok ninjing. Nik puk, Siipen ambit
gii nik sipik, kos ngii konu sipnjing. 13 Enim wu
kombur kindangin kin andik angk eim kin ek
kend tok ninjing wumb ombu yi nik. “Kunum
kunum wu ei eim ek kis nipi ya Gos ngii konu ele
nipi lo ek nipi elim ku. 14 Sin piinjpin eim yi nim,
‘Jiisas Naseres eim konu ele kis mondpu, Moses o}
ok nirim ek ei topu eipi kindpi ermba,” ” pa nim.
15 Wumb pei kaunsil ngii mulnjung wumb ei, pei
wu ei minj kenjing. Pe wumb kanik mulnjung ni
Siipen kumb ningit ei Gos wu sinim tep elim wu
kumb ningit yi mil nge sim.

7

Siipen Eim Ek Nipi Ek Pii Kun Etmin Wumb
Ngum
1 Pe kulmal kalitim wu owundu ei yi nim, “Ek
ei keimi min?” 2 Siipen yi nim, “Erinjpin not
ni engnan nol, enim piyei! Ok sinim kupenjpin
Eiparam eim Mesoposemiya konu owundu mul-
tum. Eran konu puneririm kunum ele Gos eim
nge tilang ka wii ele Eiparam kin tor om. 3 Pe
yi nim, ‘Nim mei konu ni angnim not si kindnjii.
Pe nim pan, na mei endi nim andan to ngumbii,’
nirim. 4 Pe Eiparam eim Kaltiya konu si kindpi,
Eran konu pupu mulum. Pe ekii se eim arim
kutum. Kulang, Gos eim kindang opu, ya mei ele
mulum; konu pe sinim molmun konu ei. 5 Gos
Eiparam mulmba mei konu endi ngang, kongun
er muimba mei konu endi ngunerim mon! Pe mei
aninga endi ngumba ei ngunerim mon. Ba Gos
ek yi nim, ‘EKii se mei ei ngamb, nim embilnjii,
ei nim tilap ni nim kinganim not ele mulngii.’
Eiparam kangil mulenjing kunum ei Gos ek yi
nim. 6 Gos ei yi mit nim, ‘Ekii se nga kinganim
not wumb mei eipi nge ele mulngii. Nim nge
kinganim nol wumb mei eipi nge ete molk wumb
mei wumb ei kongun wii er mulngii. Mulangin,
wumb eipi enim o} embin tui er kis mundngii, ei
kung ngii 400,” pa nim. 7 ‘Nim nge kinganim not
wumb ei kin kongun wii er mulngii, ba ekii se,
na wumb tilap eipi ei kin kos er ngumbii. Nimbit
erang nim nge titap mei ei si kindik pungii.” 8 Ba
ok kunum ele Gos eim Eiparam kin, ek dinga mon
endi ni pendrim. Gos eim Eiparam kin ek dinga
nip ekii se ermba ei nirim.
9 “Ok sinim kupenjpin notl wu engki nga tal,

Josep kin noman Kkis piik, Josep wumb eipi ngok
ku sik. Pe wumb ei Josep sik Eisip konu sipik. Ba
Gos Josep paki topu multum. 10 Epi endi eim kin
omba erim ei Gos eim paki tum. Pe Gos Josep kin
noman ka ngopu erang, Josep kongun ka erim.
King Pero yi nim, ‘Nim Eisip konu tep wu owundu
molkun, na ngii konu epi pei tep mulnjii,” nirim.
11 Ekii se Eisip konu kumb kuni owundu sim. Pe
Keinan konu orung orung, kuni owundu sim ku.
Ol embin tui ei pim. Pe sinim kupenjpin not
ombu kuni ka si nungii mil pinerim. 12 Ba Jeikop
molpu piim ni, kuni wul Eisip konu pei molum
ninjing. Pe eim kingam no}, sin kupenjpin not
ei kumna Eisip konu kindang punjung. 13 Ekii se
nga kindang punjung. Pe Josep eim angim not ek
dinga nim, ‘Na Josep mol.” Yi neng kin, Pero piim
Josep nge wumb tilap ende onjung ni piim. 14 Pe
Josep ek nipi kindpi, ‘Arim Jeikop wangti,” nim.
Eim kin eim nge wumb tilap ei 75 mendpil ouni
onjung. 15 Pe Jeikop wul mani Eisip konu pum. Pu
motpu kutum. Eim kingam not ei sinim kupenjpin
not kulnjung ku. 16 Pe Jeikop eim kingam not eim
sipik Sekim konu kui tunjung. Ok Eiparam eim
Emor wumb kin mei Sekim top er sirim.

17 “Gos kunum ei epi ei ermbii ni piirim. ‘Ok
Eiparam kanpi ermba,” pa nirim. Kunum ei epi
pel tonu omba enim. Esrel wumb tilap ei Eisip
konu owundu tonu onmun ei ok Eisip konu piki
tonum. 18 Ekii se Eisip king endi tonu orum. Ei
Josep pii pol tuneririm. 19 Wu King ei sinim nge
wumb tilap ele ambitl gii dinga nirim. Sinim nge
kupenjpin not ol kis erpi ngum. King ei ek dinga

nipi Esrel wumb, wu kangil mengingii ei anda
kind pindangin kolk poru ningii nirim. 20 Kunum
ele Moses tonu om. Kangi ei Gos kan ka kenim
ni Gos kangi ei kin noman ngum. Arim mam tel
ngii konu tep er mulangit oi tekliki o pum. 21 Ekii
se kangi Moses eim andaring pendnjing. Pe king
Pero ambilam eim kan sim. Sipipi eim kingam
mit se mulum. 22 Moses eim Eisip o} etmin mit ei
andan tangin er motulum. Eim wu dinga molpu,
kongun erpi, ek dinga nipi elim.

23 “Moses eim molpu pang kin, kung ngii 40 pei
0 pang, molpu piim. Esrel engnan nol moimun
konu pup kenmbii ni piim. 24 Pupu kenim ni,
Eisip wu endi pupu Esrel wu mulum konu kepii
tum. Pe pupu Esrel wu ni paki tum. Moses
eim wu ei to orung kindim. Kindpi, Eisip wu
ei to kundum. 25 Eim yi piim, nam tilap Esrel
wumb ende ni piim. Gos sinim Moses angil ele
paki tonum ni piingii ni piim. Ba wumb yi ni
piinenjing. 26 Kupiiring nga wu tal opu enjngit,
Moses konu ele tor om. Opu, wu tal opu enjngit
ei, embii ermbii ni erim. Yi nim, ‘Elip angim
angim, nimbil erang opu erngil enmbil?> 27 Pe
wu endi angim kin opu erim wu, ei Moses ambit
peri ngum. Ngopu yi nim, ‘Nim wu wumb nii nim
wu owundu mundang molkun sin tep erii?’ nim.
28 ‘Oltin Eisip wu endi to kundun mil, akip na to
kundnjii en min?’ 29 Wu ei yi neng kin, Moses
sikir tonu pupu Miriyan konu eipi nge ete mulum.
Ekii se eim kingam tal mulnjungut.

30 “Mulangil, eim kung ngii 40 pei opu pum.
Gos kindang sinim tep enim, enjel ei nge opu

ond kembis endi pim konu ele dup erang num.
Konu ele mandi pupu dup kenmbii ni piim. Dup
komung Sainai mani num. Dup tukrung ele
motpu ek endi yi nim. 31 Moses ol ei kanpi piim;
eim kum sep piipi mandi pup kenmbii ni pum.
Pe Gos Owundu ek yi nim, 32 ‘Na Gos nim nge
kupanim no} Gos mol. kupenjing Eiparam, Aisik,
Jeikop, wu kei na Gos mol.” Pe Moses puku sim.
Sipi, eim Gos kenmba gal erim. 33 Pe Owundu
ek yi nim, ‘Nim simb kum palim ei sikind! Na
Gos mol, ya konu ele nim angitin konu ei konu ka
wii mendpil salim. 34 Na nge wumb, Eisip konu
kis er moimun ei, na kanip mol. Na enim Kkei
ninjing ei piinj. Pe na mani op paki tumbii nge
ombii. Kongun embin tui ei si kindmbii. Pe nim
na kindamb Eisip konu punjii,’ ” pa yi nim.

35 Siipen ek yi nim, “Moses ei ok enim ni wu
owundu motpu sin tep mulii nim?” Yi ninjing,
“Gos eim dinga ele enjel ei kindang ond kembis
Moses mandi ele pum. Wu ei nga Gos kindang
pupu tep wu motpu Esrel wumb sipi orung simba
nge pum. 36 Moses eim wumb sipim. Pe eim
Gos nge jep ol kanim kanim erim. Erpi pupu,
ep no! kundii mulum konu jep ot erim. Pe konu
wumb mulenjing konu, kung ngii 40 pei opu pum.
37 Esrel wumb pei mulnjung. Pe Moses eim Esrel
wumb kanpi nim. Enim nge engnjing endi Gos
sipi, to tonu kindmba wu ei, nga Gos kongun
endi, o} ekii se ermba ei piipi nipi ermba. 38 EKkii
se wumb mulenjing konu ele kulou tunjung. Pe
Moses Esrel wumb kin mulnjung. Enjel eim ek
nikit tonu kumung Sainai komung mulnjungut.
Molkutl kin, Gos nge ek sim. Ek ei ek konj ka seng

kin sinim kupenjpin nol, Moses nipi ngurum. Ek
ei konj seng kin, pe nga ek ei sinim satim ku.

39 “Ba sinim kupenjpin not ei Moses ek piiner-
min ninjing. Nik, ‘Mon,’ pa nik. ‘Sinim Eisip konu
orung nga pamin,’ pa nik, yi piinjing. 40 Pe Esrel
wumb Eron kanik ninjing, ‘Nim sin nge gos eran
kin kumb se pang kanpin ekii se bin,” ninjing. ‘Pe
Moses eim sin Eisip konu tor tu wumba; ba eim
jiti orung punum, sin piinanmin.” 4! Kunum ete
kung kou watl endi enjing. Pe kulmat kalk gos
kend ei ngunjung. Pe epi ei en enim angit ele
enjing epi ei kin ka piik embe ambil tonu kindik
er mulnjung. 42Yi erangin kin, Gos en enim kin
bul ngum. Ngang kin, en enim oi, kanjip, eni ei
embe ambil tonu kindik, epi ombu sin gos erngii
nik, Gos erngii mer mon ele Gos ek ei ekii se
ermba piitmin. Wumb ei ek pulk ek ei yi nim.
‘Enim Esrel wumb enim ok ya konu wumb mu-

lerik kunum ei enim kung ngii 40 pei
mulk, enim kung kou ni kung siipsiip ni
ombu kulmat kalk na ngonarik elmin. Ba
enim ek kend gos kulmat kalk ngok enmin.
43 Enim kend Moluk gos ngii ele sipnjing.
Pe kanjip kin gos kend Rapan elmin. Enim
epi ombu erik embe ambilk tonu kindik
enmin. Pe na enim kindamb Bepilon konu
orung orung pungii.” Gos Owundu ek yi
nim.”

44 Siipen ek yi nim, “Sinim kupenjpin nol, ok
wumb mulnjung mei ele mulnjung. Kunum ele
Gos ek piimin nik, alap ngii endi Gos nge alap
ngii tekik, nimbit erang Gos nge eim embe ambilk
tonu kindngii. Erik, alap ngii ei Moses kanpi

yi mit tekei, nirim. 45 Kunum ekii se sinim
kupenjpin not Josua kin ok en enim wumb mei
singii onjung. Wumb konu tilap eipi nge mei
sinim kupenjpin not pangin kin, Gos wumb tilap
eipi ei to kindrim. Kunum ei, Gos nge ngii alap
el sipnjing. Sipik, alap ngii takik Gos eim embe
ambilk tonu kindnjing kunum ele Deipis tonu
orum. 46 Gos eim Deipis kin noman ngang, Deipis
prei erpi Gos Jeikop kin ngii endi tekmbii nim.
47Ba Solomon Gos ngii endi tekim.
48 “Ba Gos Owundu mendpil wumb takilmin
ngii el mulalim. Gos nga ekii se ermba ot ei piipi
nitim wu yi nirim mit. 49 Owundu ek yi nim,
‘Epin konu ei na pel mil tep erip mol, mei konu
ei na simb ele tonu kind send konu tep
erip ku mol. Ngii nipe ngii na ngii nik
takinmin? Pe na kor molup ermbii ei konu
jiti? 50 Pe nga na angit ele epi ombu pei
enenj min? Gos yi nim. Gos nge ek ni
tor kindilim wu endi yi mit nirim. Gos
Owundu mendpit eim wumb takilmin ngii
ei molatitim.’

51 Enim wumb Gos ek piinalmin, enim wii

moimun wumb noman kom, ni epi pinalim.

Kunum kunum enim Gos Gui Ka to kindik kindik
enmin. Enim ok kupenjing nol mulk ol ei nge

enim yi molmun. 52 Ok Gos ermba ol piipi nilim
wu ei wu nii mutum? Pe enim kupenjing not wu ei
kin ol kis endi enjing min mon? Mon! Wumb ok
tonu ok Gos ek kun palim mit nik wu endi ekii se

omba wu ei ol kis endi enalim mon. Yinik erik wu
ombu to kunduk. Wu ei wu ka; ba pe akip enim

wu ei enim puk wumb opu orung mulnjung konu

nengin eim to kundnjung. 33 Enim Gos nge lo ek
ei sik ei, enjel gupu ele sinim kupenjpin not sik.
Pe nga ek ei sinim piinmin ku, ba ekii sinanmin.”

Siipen Ku Tangin, Kutum

>4 Ek ei piinjing mil nenj noman ele keimi tang
kin, piinjing. En enim gupu mong kongk, Siipen
kin poput kis sinjing. 55 Ba Siipen, Gos nge Gui
Ka kin piki to mulum. Mulang kin, eim ei epin
konu dinga kenim ni, Gos konu ka wii tilang ka
wii er sim konu Jiisas Gos angit tundung orung
engim. 56 Pe Siipen ek nim, “Kinei! Na epin konu
ka wii seng kand; wu kingam Jiisas Gos angil
tundung orung anglim.” 57 Yi neng kin, wumb wii
dinga wii tunjung. En enim kom ambilk pandi
tunjung. Sikir puk, Siipen ambit gii ninjing. 58 Pe
eim konu owundu ele to tor kindnjing. Kindangin
pang, ku sik pum konu ku tunjung. Wumb ok
kin ek kis nik enjing, wumb en enim konduk
gulk, wu kongun wu endi mulum konu mandi
kindnjing. Kangi wu ei embe Sol. 59 Pe wumb
Siipen ku to kundmun ni enjing. Pe Siipen preiyi
erim, “Owundu Jiisas, na nge noman tuk ei nim
sel” 60 Pe Siipen eim gopsing pii pol molpu wii
dinga tum, “Gos Owundu, nim ot kis ei er orung
kindnenjii.” Siipen ek yi nipi, eim kulum.

8

Siipen To Kundnjung Ei Sol Eim Noman Ka Piim

1-2 Siipen to kundnjung. Wumb kombur Gos
nge ek ei pii gii ninjing wumb ombu Siipen kui to
pendik, ke owundu ninjing. Sol noman ka piim

kunum ele Gos nge wumb Jerusalem konu mul-
njung wumb ei ol embin tui enjing. Yi erangin
kin, wumb Gos ek piik mulnjung wumb ei tungu
punjung. Puk, Jura konu ni Sameriya konu eipi
eipi punjung. Ba Jiisas nge ek se andilmin wumb
Jerusalem konu er mulnjung.

3 Pe Sol eim Gos nge wumb er kis er endim.
Wumb ngii konu pei nirik pupu wu amb ni sim.
Sipi, kan ngii ele kindpi etim.

4 Pe Gos ek piinjing wumb tungu puk eipi eipi
puk, Gos ek ka ei nik wumb ngunjung. 3 Pilip
Sameriya konu owundu ele mani pum. Pupu,
Jiisas nge embe Krais ekii se omba ek pul ele nipi
wumb ngum. § Wumb pei Pilip Gos ek nim ei piik.
Pe Pilip ek nim ei wumb kom se piinjing. Piik, Gos
jep ol erim ei kanik enjing. 7 Wumb pei gui kis
tuk mulum; wu onjung wii dinga tok wumb nga
ka mulnjung. 8 Yi erang kin wumb konu owundu
ele mulnjung wumb pei ka piinjing.

9Wu endi konu owundu ete mulum, wu ei embe
Saimon. Ok eim kum kondpu ot kanim kanim
elim wu. Yi erang kin, Sameriya wumb noman
pei piinjing. Eim yi nilim, “Na wu owundu.”
10 Pe wumb embe pim wumb pinerim, wumb pei
Saimon ei piinjing. Wumb molk yininjing, “Wu ei
Gos nge dinga piinim,” ninjing. Wumb eim kanik
wu owundu dinga wii nitmin. 11 Wumb Saimon
ek ei dinga piinjing. Nimbil erang ei kunum
kunum o} ombu erang kanik, jep ol ei keimi ni
piitmin.” 12 Ba ekii se Pilip eim Gos enim ek ka
ei nipi, Gos nge epi kanim kanim ei andan tang
kanik, Gos embe ele nipi sinim tep er motum ni,
Jiisas embe ele neng, pii gii nik, wu amb ni ok not

pinjing. 13 Pe Saimon pii gii nim ku. Pe nol pepi
Pilip kin ouni mulum. Saimon molpu kenim ni
Gos nge jep ol kanim kanim Pilip erim. Erim ei,
kanpi tungu erim.

14 Tiisas nge ek se andilmin wumb Jerusalem
konu molk piinjing ni Sameriya wumb Gos ek
piinmin, ninjing. Yi nengin kin, Piisa Jon tel
konu ele kindangin punjngul. 15 Wu tat al mani
pukul Gos kin prei erangil, Gos wumb ombu
paki topu Gos nge Gui Ka ngumba ni punjngul.
16 Nimbit erang Gos nge Gui Ka ei mani wang kin,
ei sinenjing. Jiisas kin pii gii nik, eim embe ele
mendpit not pinjing. 17 Pe wu tal wumb angit
tonu kindangit wumb ei Gos nge Gui Ka sinjing.

18 Saimon kenim ni Jiisas nge ek se andilim wu
tal wumb angil tonu kindangil wumb Gos Gui Ka
sinjing. Yi erangit kin, Saimon kom ku si ngopu
wu tal kin tu wum. 19 Eim ek yi nim, “Elip noman
dinga el nge na ngel! Na wu endi angil tonu
kindamb Gos nge Gui Ka simba,” nim. 20 Ba Piisa
ek nipi ngum, “Gos eim epi ei wii ngolum ei, nim
ku ngop simbii ni piikin nin min? Pe Gos nim kin
ku kin, ouni poru nimba. 21 Ei nim epi mon, nim
noman tuk Gos kaninim, ba ei kapli enanim mon.
22 Nim noman to ak tokun, keimi ot kis en ei si
kindkin, ninim Gos Owundu kin prei enjii. Erang
kin, nim nge noman Kkis piin ni o} ombu Gos kil
ngopu si kindmba. 23 Na nim kand. Nim noman
tuk epi kis pei noman palim. Yi ku nim keimi poru
nimba mendpil.” pa nim. 24 Pe Saimon ek nipi
orung kindpi yi nim, “Elip Gos kin prei erngil na
paki tumba. Prei erangil kin, epi elip ek ninjngit
epi ei na kin tonu onenmba.”

25 Pe Gos nge ek se andilmin wu tat ek nikil
poru ninjngit. Owundu ek ni poru ni pendkil
Jerusalem konu nga orung punjngul. Andlam ele
pukut Gos ek ka Sameriya konu wumb titap pei ni
ngokul ngokut punjngul.

Esiopiya Wumb Mulnjung Konu Pilip Ek Ka Nipi
Ngum
26 Owundu kindang sinim tep enim enjel ei
opu Pilip kin ek nim, “Nim pukun orung tor
pukun Jerusalem andiam si kindkin, Geisa konu
orung mani punjii.” Andtam salim ei orung wumb
mulalmin. 27 Pe Pilip angpi andlam ele pupu
kenim ni Esiopiya wu endi mulum. Wu ei wu
owundu molpu, Kandesi konu Kuin kin kongun
er mutum. Pe Esiopiya wu eim ku ni epi pei tep
er se mulum. Wu ei Jerusalem konu Gos embe
ambit tonu kindim, ek piimbii ni om. 28 Pe eim
nga ngii konu orung ba erim. Eim kung os karis
ele molpu, Aisaiya Gos nge ek ni tor kinditim wu ei
mon pol pendim er gerpi pum. 29 Pe Gos nge Gui
Ka Pilip kin yi nim, “Nim sikir tonu pukun kung
os karis ei kin tep to punjii!” 30 Pe Pilip sikir pupu
tonu pum. Pupu, piim ni wu ei Gos Aisaiya nge ek
ger pum. Pilip ek nim, “Pe nim gerin ek pule, nim
piin min mon?” 31 Wu ei ek yi ni orung kindim,
“Pe wu endi na andan tunenjing kin, na er kanip
piimbii mit nenj?” Pe Pilip kanpi nim, “Nim na
mot konu tonu wa!” 32 Ek ei Gos ek gerim yi mit
gerim.
“Eim tu wunjung ni kung siipsiip mit to kundngii
nge tu wulmun ol ei tu wunjung. Kung
siipsiip watl ei enjin kopus silmin ei ke

ninatim. 33 Eim to mani kindik, kos er kun
enenjing mon. Wumb endi opu eim titap
wumb yi mulnjung. Molmun nimba wu ei
kapli enanim. Eim epin konu pum.”

34 Pe Esiopiya wu ei Pilip kii sim, “Gos nge ek
ni tor kindilim wu piipi yi nim ek ei nii putum?
Eim kin ninim min, wumb eipi kin ninim?” 35 Pe
Pilip ek nipi wu ei ngum. Eim Gos ek nipi Jiisas
ek ka ei nipi ngum. 36 Andtam ete pukut, not endi
pim konu punjngut. Wu num ni yi nim, “Not endi
palim. Epi nipe endi erang na not pinenmbii?”
37 Pe Pilip ek nipi ngum, “Nim noman ele pii gii
keimi nin kin kapli. Wu ei ek dinga nim, ‘Na Jiisas
Krais Gos kingam ei na pii gii ni mo},” wu ni yi
nim. 38 Pe ek neng, kung os engim. Pe Pilip kin
wu num ei kin not ete mani punjngul. Pe Pilip wu
ei nol pendpi ngum. 3% Wu tal not si kindil tonu
onjngul. Pe kunum ele mendpit Gos Owundu nge
Gui Ka opu, Pilip sipim. Wu num ni Pilip eim
kinenim. Pe wu num ni eim ka piipi, eim ngii
konu andlam ele orung pum. 40 Pe Pilip pupu
konu Asros ni konu endi tor om. Eim pupu konu
owundu sim konu orung Jiisas ek ka ei nipi wumb
ngum. EKii se pupu konu Sameriya ni konu ele tor

om.
9

Sol Eim Noman To Ak Top Gos Ek Pii Gii Nipi
Not Pim
(Aposel 22:6-16, 26:12-18)
1-2 Sol nge ek dinga nipi, owundu nge wumb ei
to kundmun ni ek nipi kulmat kalitim wumb Gos
ek piik mulnjung konu kindim. Pe men ngii Jura

wumb mulnjung konu ei embe Damaskas. Pe
pipe sipi Sol ngum, pipe ek yi nim, “Pe Sol wumb
kombur kindang Owundu nge wumb andiam ele
puk ninjing kin, kan ngopu Jerusalem tu wangti!”
nim.

3 Pe Sol andlam andpi pupu Damaskas konu ele
tor pum ni, ei epin tilang ele tor opu Sol om konu
orung orung tilang erpi eni mit dinga tum. 4 Pe
tilang ei Sol tang mani mei pepi piim ni ei epin
ek endi tor om, “Sol! Sol! Nim nimbi} erang na
wumb titap ei er kis mondun?” 5 Sol ek yi nim,
“Owundu nim nii?” Pe eim yi nim, “Na Jiisas. Nim
na tilap wumb ei nimbit erang tokun en? Ei nim
na tokun en ku. 6 Nim angkin konu owundu ete
tuk punjii. Pan, wu endi molum wu ei, nim ot
endi enjii mil yi nipi ngumba,” pa nim. 7 Wumb
Sol kin tep to onjung wumb ei mulnjung wumb
ei ek ningii; ba ningii pinerim. EK ei epin tor om
ek ei piinjing, ba wumb endi kinenjing. & Pe Sol
angpi kenmbii ni erim, ba ningi} tumbun mutum.
Mulang, wumb eim angil ambilk Damaskas tonu
tuk sipnjing. 9 Kunum tekliki ningit ka enerim,
kuni ni nol ni ombu nunerim mon.

10 Pe Jiisas nge wu endi Damaskas konu mutum
wu ei embe Ananaiyas or kumb kenim ni Gos ek
nim, “Ananaiyas!” Nga eim yi nim, “Owundu na
mot.” 11 Owundu ek yi nim, “Nim pukun konu
embe ek yi nim, ‘Kun salim’ konu ele punjii. Juras
ngii konu ele kii sinjii. Wu endi mulmba wu
ei Tasas konu wu ei, eim embe Sol eim prei er
motum. 12 Prei er mulpu kunum ele eim noman
kindpi piim ni wu endeim angpi mulum. Wu
ei embe Ananaiyas. Wu ei opu eim angil tonu

Sol peng ele embilim. Yi erang kin, eim ningit
er kun ermba,” Owundu yi nim. 13 Ananaiyas
ek nipi orung kindim, “Owundu, na piinj wumb
pel wu ei kin ek yi ninjing, ‘Wu ei o} embin
tui elim, Jerusalem nim wumb mulnjung konu
elim,” wumb yi ninjing. 14 Sol, kutmat katitim wu
owundu kin wumb pipe sipi poru nim. Wumb
konu ete wumb Gos ek piik er mulnjung wumb
ei, Jiisas embe ambil tonu kindik enmin.” 15 Ba
Owundu ek nipi ngopu yi nim, “Nim po! Wu ei
akip na nge kongun wu. Na eim kongun eipi endi
kindamb pupu wumb titap eipi nge ni, King ni
wumb kin mulmba ku. 16 Pe na eim epi embm tui
kanim kanim andan tamb kanpi, na nge embe ele
ek nimba.”

17 Pe Ananaiyas eim pum. Pupu, ngii ele
nirik pupu angit Sol nge peng, tonu kindpi ek
nim, “Engnan Sol, Jiisas Owundu nim andiam
ele kenim ei na kindang ond. Nimbil erang nim
ningil ka erang kenjii. Gos nge Gui Ka nim kin
piki to muilmba.” 18 Pe sikir Sol ningit ele pim
epi omu kindin mit ei sikir tor pang, eim ningit
nga ka seng kenim. Eim angpi pupu not pim.
19 Ekii se Sol eim kuni nopu erpi dinga peng
mulum. Damaskas konu Sol eim Jiisas nge wumb
kin tep to mutum. 20 Molpu, sikir Gos nge ngii Jura
konu orung orung sim. Konu pum, eim Jiisas ek
nipi wumb ngopu yi nim, “Jiisas ei Gos kingam
mendpit.” 21 Wumb pei ek ei piik, puku sinjing.
Sik, ek yi ninjing, “Wu ei Jiisas embe ete nge prei
erik enjing ei eim mon nipi, Jerusalem wumb
topu elim wu mendpit.”

22 Ba Sol eim noman tuk dinga nga pang,
Damaskas mulnjung wumb eim ek ei piik ek ei
kapli enerang orung kindngii. Eim wumb andan
ka topu yi nim, Jiisas ei Krais wu ekii se omba,
nilmin ei nipi ngum.

Jura Wumb Sol Kin Opu Orung Erangin Kin Sol
Tungu Pum

23 Kunum pei o pang, Jura wumb kulou tok ek
ni piik, Sol to kundmun, ninjing. 24 Ba Sol wumb
ninjing ek ei piim. Jura wumb konu owundu
ele andlam ele epin, tinga, kui er molk, Sol to
kundngii nge mulnjung. 25 Ba Sol eim ek ekii
sinjing wumb, eim ku ngii ele tuk tonu sipnjing.
Pe Sol gerenj kon owundu endi sim konu mutum.
Motang, eim nge ekii sinjing wumb kan pilngan
tangin, mani mei ba ni enjing.

26 Ekii se Sol Jerusalem konu pum. Eim Jiisas
ekii sinjing wumb kin kulou topu nipi sipipi,
wumb eim kin mund mong kulk, eim Jiisas nge
wu endi min nik pii gii ninenjing. 27 Ba Ba-
napas Sol nipi sipipi, Gos ek se andilmin wumb
mulnjung konu sipim. Pe eim ek pol topu Sol,
Owundu Jiisas kenim mit yi pol top ngum. Pe
Jiisas nge embe Sol dinga nipi Damaskas konu
wumb nipi ngopu erim mil ei pol tum. 28 Yi
erang, Sol en enim kin tep to molpu Jerusalem
konu and mulnjung. Gos Owundu ek ei dinga
nipi wumb ngopu eim mund mong kulerim. 29 Sol
Jura wumb Griik nilmin wumb ei kin ek tangpi

erim. Wumb ei kin ek mil erim. Ba wumb en
enim andlam endi kan sipin, eim to kundmun

ninjing. 30 Ekii se Sol angim not ek ei piik, Sol si

mengk Sisariya konu mani sipnjing. Sipik, eim
Tasas konu kindnjing.

31Pe Jura konu ni Galilii konu ni Sameriya konu
ei pei orung Gos nge kulou tunjung wumb ei
kunum ete ka mulnjung. Opu ni epi pinerang kin,
Gos nge wumb dinga mulnjung. Wumb en enim
Gos Owundu ek nim mit ekii sengin, Gos nge Gui
Ka en enim noman tuk to dinga erim. Wumb pei
Gos ngii ele ok Gos ek piinjing.

32 Pe Piisa konu pei andpi pum. Pupu, Lira ngii
konu ele pum. Pupu, Gos nge wumb pii gii ninjing
wumb mulnjung konu ele pu mulum. 33 Konu
ele wu endi mulum. Wu ei embe Einiyas. Wu
el ngenj dinga punerim, wii sirim. Wu ei eim
or minj pepi mutang, kung ngii angit orung nga
tekliki o purum. 34 Pe Piisa ek nipi wu ei ngum,
“Einiyas! Pe Jiisas Krais nim er ka ermba enim.
Nim angkin, or pin pel er kun enjii!” Pe wu ni
sikir engim. 35 Pe Lira wumb ni Seron wumb pei
noman ak tok Owundu Kkin pii gii ninjing.

Piisa Tapisa Nga Er Konj Sim

36 Jopa ni konu ele Gos nge amb endi mulum,
amb el embe Tapisa. Griik wumb ek eipi Dorkas
nitmin Amb ei kunum kunum ot ka erpi, wumb
epi sinalim ei eim wumb paki topu elim. 37 Kunum
ei eim ening endi kan sipi kulum. Pe eim nge
was er ka erik tukrung palting ele tonu kind
pendnjing pim. 38 Lira ni konu ei Jopa konu ele
mandi sim. Pe Gos nge wumb molk piinjing ni,
Piisa eim Lira konu ele molum ni piinjing. Pe
wu tal kindangin pukut ni, Piisas ek ningil, “Nim
sin kin wa; mulerii!” 39 Pe Piisa eim tal kin

sikir punjung. Piisa pupu tor pang, eim sik tuk
palting ele tonu sipnjing. Amb pei wenjing not
kulnjung ombu ok Piisa mulum konu mandi ok
ke nik mulnjung. Dorkas konduk ni kon enim
konduk ei en enim molum epi ombu tu wuk
andan tok enjing. 40 Piisa amb pei anda kindim.
Eim gopsing pii pol molpu prei erim. Er pendpi,
kan ak top amb ngenj ele nim, “Tapisa, nim ang!”
Pe amb ni ningit kanpi Piisa kenim ni kanpi angpi
mutum. 41 Piisa amb ni angit ambilpi angndang
engim. Pe amb Tapisa konj mulum. Pe Piisa
wumb Gos kun er molk enjing wumb wii topu,
amb wenjing not kulnjung amb poru wii tum.
Wangin kin, Dorkas en enim ngum. 42 EKk ei Jopa
konu orung orung pang piinjing. Piik, wumb pei
Gos Owundu kin pii gii ninjing. 43 Jopa konu Piisa
kunum kinan mulum. Piisa wu endi kin mulum
wu ei kung kou ngenj kongun etim wu kin mutum.
Wu ei embe Saimon.

10

Enjel Opu Koniiliyas Motum Konu Ek Nipi Ngum
1Pe wu endi Sisariya konu mulum wu ei embe
Koniiliyas. Wu ei opu wumb, pei 100 tep elim. Wu
opu elmin wumb ei, Rom opu wumb embe Esalii
konu nilmin. 2 Wu ei eim Gos ek piilim. Eim ni
ngii ende palmin wumb ombu Gos embe ambilk
tonu kinditmin. Jura wumb epi endi sinarpi elim,
ei eim ku pei sipi ngotum. Kunum kunum eim Gos
kin prei er ngolum. 3 Kunum ele eni pou neng eni
tekliki erang kin, epi endi kenim ni or kumb mit
yi erim. Gos nge enjel endi kindang, eim kin opu,
ek yi nim, “Koniiliyas!” 4 Koniiliyas enjel kanpi

mund mong erim. Erpi kin, ek yi nim, “Owundu,
ei epi nipe?” Pe enjel ek nipi Koniiliyas ngum,
“Nim prei erkin wumb epi sinerim ei nim paki
tokun en ei Gos piipi molum. 5 Pe nim wumb
kombur kindan, Jopa konu puk wu endi kurngii,
wu ei embe Saimon, wu endi embe Piisa wu ei
wii tangin ya omba. 6§ Wu ei Saimon endi ele, ngii
konu molum. Wu kung kou ngenj kongun elim
wu. Eim ngii ep nol wer ele angilim.” 7 Gos enjel
Koniiliyas kin ek ni pendpi pum. Pe Koniiliyas
eim kongun wu tal wii topu, opu wu endi wii
tum ku. Opu, wu ei eim Koniiliyas kin paki
topu motlpu, Gos embe ambit tonu kindim wu.
8 Koniiliyas enjel nim ek ei kun nipi wu tekliki
ngum. Ek nipi ngopu, pe Jopa konu pei ni kindang
punjung.

9 Andlam ele andik puk, emii peng or pinjing;
tingang puk, Jopa konu owundu ele mandi pun-
jung. Kunum ele Piisa ngii ele tonu pupu prei
erim kunum ele konu eni tinga mil sim. 10 Piisa
eim kuni tang kin, kuni numba erim, kuni er ka
enjing epi endi Piisa or kumb mit er kenim. 11 Eim
kenim ni ei mut ele epi endi wut at pang kin, epi
endi mani om. Ei alap owundu mendpit epi ei
orung orung ambil epi tuk si ya mei ele mani om.
12 Tukrung ete kung ni kei ni, epi nui nunerii, ka
wembii, ni epi pei mulum. 13 Pe ek endi Piisa
kanpi nim, “Piisa, nim angkin kung ni epi to katl
nui!” nim. 14 Ba Piisa ek nim, “Owundu, na mon!
Na epinonal. Epieingenanonal.” 1SEk ei nga tor
opu yi nipi, Gos ngotum. “Epi ei Gos konj erim ni
nonalmin nin min?” 16 Epi ei kunum tekliki mani
opu nga ei mul tonu pum.

17 Piisa noman embin to piipi, or kumb ei pule
er palim mil nenj ni piim. Eim yi piipi mulang
kin, Koniiliyas wumb ei ngii ondu andaring ele
engnjing. 18 Ok, wii dinga tok yi ninjing, “Saimon,
eim embe endi Piisa konu jili molum; ya ele

moltum min mon?” 19 Piisa eim or kumb kenim ei
noman embin to piim. Pe Gos nge Gui Ka ek nim,

“Piisa, wu tekliki, nim kuruk onmun. 20 Pe nim
pukun, wu ombu kin pungii. Nim noman embin
to piinenjii. Na wu ombu na kindamb, onmun.”
21 Wu ombu mulnjung konu Piisa pupu yi nim,
“Enim wu endi kur endnjing wu ei na. Enim er
onmun mil nenj?” 22Wu ombu ek yi ninjing, “Opu
elmin wumb 100 pei tep erim wu Koniiliyas sin
‘Pel’ ni kindang onmun. Eim wu ka molpu Gos
nge embe ambil tonu kindpi molum. Jura wumb
pei molk wu ei ka nilmin. Pe enjel ek nipi ngum
wu ei ngii konu wang kin, nim ek kombur nen
piimba,” ninim. 23 Pe Piisa ek nipi wu ombu,
“Nirik wei!” pa nim. Eim wu ombu kin pim. Pek
kin, kupiiring Piisa wu ombu kin punjung. Jopa
konu wumb pii gii nik mulnjung wumb ei, eim
Piisa kin ouni punjung.

Piisa Koniiliyas Ngii Konu Pum

24 Puk, andlam ele andik punjung. Kunum ele
endeim or pinjing. Pek, puk Sisariya konu tor
bin ni punjung. Pe Koniiliyas eim wumb ongii ni
kui er mutum. Eim nge wumb tilap ei wii topu
eim nge wumb putl ei wii to tuk sipi er mutum.
25 Piisa ngii ele ni ei bii ni pum. Koniiliyas anda
0 pupu, Piisa kumb ele om. Opu, Piisa simb ele
mong gopsing pii polpu pepi ka piim. 26 Ba Piisa

eim angit ambil tonu sim. Eim ek yi nim, “Na
nim mit wu ende, eipi mon, na wu ku.” 27 Piisa
wu ei kin ek nipi nirik punjngul. Pukul, kenjngit,
nirik wumb pei kulou to mulnjung. 28 Piisa ek
dinga nipi yi nim, “En enim piinmin! Jura wumb
endi kin wumb tilap eipi kin ende endnerngii
nilmin. Pe nga wumb titap ei ngii wu endi ba konu
punerngii nitmin ku. Ba Gos na kin o} yi erim. Na
wumb endi kis molum nip wu endi ka molum nip
yi ninenmbii mon. 29 Ei piip kin, na ek ei ni tor
kindind. Na enim ek nik kindnjing ei piip kin na
ya ond. Pe na enim ek ei to kindnenj. Ei nimbit
erang, enim na wii tunjung ei piip ond?”

30Pe Koniiliyas ek yi nim, “Epi endi na kin wang
pe kunum tekliki o pang, ei yi mil, na nam ngii
konu motup konu eni tekliki erang, prei er muls.
Kunum ele, wu endi opu na kumb ele engim. Eim
alap telim epi ei tilang enim mit yi erim. 31 Pe eim
ek yi nim, ‘Koniiliyas, Gos nim prei en ei piinim.
Pe Gos eim piinim, nim wumb epi sinerim wumb
ei paki ton ei piinim. 32 Pe nim wu ombu kindan
Jopa konu puk Saimon mulmba ei ningii. Wu ei
embe endi Piisa. Wu ombu puk kin, Saimon wu
endi ngii konu ele molulum. Wu ei kung kou
ngenj kongun elim wu. Pe eim ep nol wer ele
eim ngii angilim.’ 33 Yi neng kin, na wu ombu
nim mulun konu pei nemb punjung. Pe nim ol
ka erkin on. Pe sin wumb pei ya Gos kumb ele o
moimun. Ei ek pei Owundu nim nipi ngum, ek ei
ni sin ngan piimin,” Koniiliyas ek yi mil nim.

Piisa Koniiliyas Ngii Konu Ek Ka Ni Tor Kindim

34-36 Pe Piisa ek yi nim, “Keimi, pe na piind,
Gos eim wumb kanpi ende kindnim. Wumb eipi
eipi Gos ningit ele ende mil motmun. Wumb pei
konu orung orung wumb ende ol ka erpi Gos
kin mund mong kulmba wumb ei noman Gos
ngolum. Enim piinmin! Gos sin Esrel wumb kin
ek nipi kindilim. Kindang kin, eim ek ka Jiisas
Krais wu endi Gos eim kindang om. Pe sinim
pei kin Owundu molum. 37 Pe en enim piinmin!
Ok Jon not pingii ek ei nipi poru nirim. EKii se
ek kanim kanim ei enim piik. Kunum ele ek ei
Galilii konu opu, Jura konu orung pei piik. 38 Ek
ei Jiisas Naseres ek, Gos eim Gui Ka kin dinga
eim ngum. Pe eim konu eipi eipi pupu wumb
paki tum. Gos eim kin mulang, Seisen wumb
kin molpu, wumb Seisen er kis mundum wumb
ei, Jiisas er ka erim. 39 Sin ek ni tor kindim ek,
kanpin ninmin. Wumb sin konu Jura konu ni
Jerusalem konu kindinmin wu ombu, konu pei
wu ei ond peri ele to kundnjung. 49 Pe kunum
tekliki pang, Gos eim nga er konj sim. Sipipeniele
kindim. 41 Pe Jura wumb pei ningil ele kinenjing,
mon! Gos eim erang sin Gos eim ok nirim wu
ombu eim ek nipi tor kindpin ermin. Wu eim
tukpu ele angpi nga orung wang, sin eim Kin
kuni ende nopun, nol ende nopun enjpin. 42 Eim
sin kanpi nim, ‘Enim wumb pei kanik, ek ei ni
tor kindngii. Gos Owundu eim wu ei Jiisas minj
mundang motpu, wumb kulii konj pei kos ermba
ni mundum.’ 43 Krais wu endi Gos kindang omba
wu, ei Gos ek ni tor kindilmin wumb ek dinga
nik wumb ngunjung. Gos wumb ei pii gii ninmin
wumb ombu o} kis ei kil ngumba.”

44 Piisa ek ei nipi mulang kin, Gos nge Gui
Ka mani opu wumb pei ei piik mulnjung konu
om. 45 Pe Jura wumb pii gii pim ninjing wumb
Piisa kin onjung, wumb ei puku sinjing. Nimbit
erang Gos Gui Ka erpi wumb titap eipi ei ngonum.
46-47 Jura wumb ombu molk piinjing ni, wumb
en enim ek eipi eipi nik Gos embe ambil tonu
kindnjing ek ei yi nengin kin, Piisa ek nim,
“Wumb nii endi not pek enmin ei mon nimba?
Wumb ei sinim Gui Ka sinjpin mil sinmin.” 48 Pe
ek nipi wumb ngum, “Enim Jiisas Krais embe ele
not pingii.” Pe wumb ek ninjing, “Nim sin kin
kunum kopur mulnjii,” ninjing.

11

Piisa Konu Eipi Ek Pot Sipipi Jerusalem Wumb
Ngum
1 Gos nge ek se anditmin wumb kin, pii gii wumb
Jura konu orung orung molk piinjing ni, wumb
tilap eipi ei Gos ek piinjing poru ninim ninjing.
2-3 Pe Piisa Jerusalem konu tonu pum. Pang kin,
ngenj kopus silmin pii gii nitmin wumb, Piisa kin
ek dinga ninjing. Nik, eim ek ngunjung. 4> Ba
Piisa epi tonu om mil nipi ngum. Ek yi nim, “Jopa
konu owundu ele muls. Motup, prei erip motup,
or kumb mil endi enj. Epi ei alap owundu kupu
mut si kindpi mani om. Epi ei orung orung kapti
pim ni, mani na muls konu om. 6 Pe na motlup,
epi ei mandil kenj ni mani mei ele, epi ei ni ka
wembii ni kei ni epi pei mulnjung. 7 Na motup
piinj ni, ek endi yi nim, ‘Piisa, nim epi ombu to
kal, no!” nim. 8 Ba na yi ninj, ‘Owundu na mon!

Na epi kis motum epi endi nop nga ka sim nop
enal, mon! ninj. 9 Ei epin ek ei nga tor om. ‘Epi
Gos enim epi ei ka salim, ei kis ninenjii!” 10 Epi
ei kunum tekliki tor om. Pe sikir epi ei pei el
mut ele tonu pum. 11 Pe kunum ele wu tekliki
sin mulnjpun ngii ete tonu onjung. Sesariya wu
endi, wu kei kindang na muls konu onjung. 12 Pe
Gos nge Gui Ka ek nim, ‘Nim wu kei kin ouni
pungii,’ nim. ‘Nim noman embin kulerii!’” Pe wu
kei kin pii gii wumb angil orung nga endeim na
kin pupun Koniiliyas ngii konu nirik punjpun.
13 Pe wu ei eim ek nipi nim, ‘Eim Gos kindang
opu sinim tep enim wumb ei nge kenim mil nipi
sin ngum. Ei yi nim, ‘Nim Jopa konu pukun
wu Saimon molum nen omba, wu ei embe endi
Piisa. 14 Eim nim ek kombur nipi ngumba. Ek
ele nim Gos nim sipi orung sipi, nim ngii endi
wumb ei Gos sipi orung simba,” yi nim. 15 Na ek
nip motamb kin, Gos nge Gui Ka wumb mulnjung
konu om. Ei sinim kin ok orum mit yi om. 16 Na
owundu ni eim ek ei nga piind, Jon wu amb not
mendpit pendpi ngum. Ba enim Gos nge Gui Ka
ete nol pendmba.” 17 Ok sinim Jiisas Krais kin pii
gii nemin epi ka wii sinim kin wii ngumba. Gos
Gui Ka sin ngurum mit ei nge akip wumb ombu
ngonum. Nii na kapli? Gos andlam owundu
ngumbii min?” Piisa ek yi nim. 18 Piisa ek nim ek
ei piik, “En enim ek ei si kindik Gos embe ambit
tonu kindik,” enjing. “Yi erangin, Gos wumb tilap
eipi noman to ak tum ku, wumb ei noman konj
sik muingii ku.”

Andiok Wumb Gos Ek Piik Mulnjung Wumb

Tonu Ok Kongun Enjing

19 Ok Siipen kolpu pang kin, o} embin tui
owundu endi tonu om. Pe pii gii wu kombur
tungu puk konu eipi eipi punjung. Puk, Piniisiya
konu ni Saipris konu ni Andiok ni konu ele pun-
jung. Ek nik wumb eipi Gos ek ngunenjing; Jura
wumb minj ek nik ngunjung. 20 Ba wu kombur
tuk ele mulk, Saipris konu ni Sairiini ni konu
ombu puk, Andiok konu puk Griik wumb Jiisas
ek ka ni ngunjung ku. 21 Gos Owundu nge dinga
ele opu seng kin, wumb pei pii gii nik, Gos kin
noman to ak tok Gos Owundu Kkin pii gii ninjing.

22 Jerusalem konu Gos nge titap ek ei piik wu,
Banapas Andiok konu kindangin pum. 23 Eim
opu kenim ni, Gos wumb ombu kaimb sipi piki to
mulum. Banapas opu kanpi ka piim. Pe eim Gos
ek dinga nipi wumb ngum. Wumb piik kin, Gos
Owundu kin kunum kunum mandi ok mulnjung.
24 Banapas ei wu ka, Gos nge Gui Ka eim kin piki
to mulum. Enim Gos kin pii gii dinga pim. Pe
wumb pei Gos nge titap ele tuk onjung.

25 Pe Banapas Sol kurpu, Tasas konu ete pum.
26 Pupu, kur kan sipi, Andiok konu ele orung tu
wum. Kung ngii endeim Gos nge tilap wumb

Andiok konu mulkul, Gos ek ka nikil, wumb
ngunjngul Andiok konu ele Gos nge wumb ele

kumna embe, ‘Krisin’ o ninjing.

27 Kunum ele, ekii se piik nilmin wu kombur
Jerusalem konu si kindangin Andiok konu mani
onjung. 28 Ek ni tor kindilmin wumb mulnjung
konu, wu endi tuk mulum wu ei embe Akapas.
Wu ei Gos Gui Ka piki tang, orung orung pei
kumb kuni owundu simba nim. EKkii se Kloriyas

King owundu mulum kunum ele, kumb kuni
owundu simba kunum. 29Yi neng kin, Gos pii gii
wumb Andiok konu ele ek nik piik. Jura wumb
engnjing not eipi moimun ei paki tumun. Gos nge
tilap wumb endeim ni yi piinjing. Ku seng kin,
kongun ele ku orung paki to kindmin ni piinjing.
30 Ek yi ni pendik, ku ngangin Banapas kin Sol
tal kindangin sipkil, peng pim wumb mulnjung
konu ngunjngut.

12

King Eros Jeims To Kondpu Piisa Kan Ngii Ete
Kindim
1 Kunum ete, wu King Eros tilap ele mulnjung
wumb ei topu kan ngopu ot embin tui erim. 2 Pe
King Eros Jeims angim Jon tui to kundum. 3 King
Eros Jura wumb kenim ni, erim ot ei ka piinjing.
Piyangin, kanpi Piisa kan ngum ku. Erim, kunum
ei Jura wumb bres yiis punerang nunjung kunum
ele erim. 4 Piisa ambil gii nik, kan ngunjung.
Piisa kan ngopu, opu wu kapit kapli mulnjung
konu kindim. Kindang kin, tep er mulnjung wu
kapit kapli mulnjung konu opu wu kapli tep er
mulnjung. Wu King Eros eim yi piim, Pasopa
kunum ei ekii se Gos wumb Jura wumb Piisa sipi
wumb mulngii konu ete kos ermbii ni piim. 3 Yi
erangin kin, Piisa kan ngii ete mutang kin, opu wu
tep er mulnjung. Ba Gos nge tilap ele prei erangin
kin, Gos Piisa kan ngii palim ei paki tumba nik
prei dinga kind er mulnjung.

Sinim Tep Enim Wumb Ei Piisa Kan Ngii Ete Si
Tor Sim

6 Wu King Eros ‘Piisa kos ele tumbii,’ nim,
kunum ele epinding, opu ond wu tat enginjngit
konu ele Piisa eim tuk ele or pim. Piisa simb angi}
ele kan sen to pendnjing. Pe opu wu tal kan ngii
ondu ele tep er ang mulnjungul. 7 Gos Owundu
sinim tep enim wu ei kindang kin, opu kan ngii
nirikring wang kin, konu eni mil topu titang erim.
Pe sinim tep enim wu ei opu, “Piisa, Piisa!” nipi,
or pim to konj kindim. Kindpi, ek yi nim, “Nim
sikir angkin,” kan sen angi} to pendnjing ei Gos
nge dinga ele wii pilngan to mani pum. & Pe
sinim tep enim wu ei ek nipi Piisa ngum, “Nim
kan talkin, su kindkin er!” Neng, Piisa yi erim.
Pe sinim tep enim wu ek nipi Piisa ngum, “Nim
konduk kindkin, na ond konu wa!” nim. 9 Piisa
mutum palting ei si kindpi, sinim tep enim wu ei
pum konu eKkii se pum. Ba Gos sinim tep enim wu
ei kindang opu erim ot ei, keimi ni piinerim. Piisa
eim yi ni piim, “Na or kumb end,” ni piim. 10 Pe
pukul andlam ele tep mulnjung konu si kindkit
pukul, endi si kindkil. EKkii se, pukul ain kin
ondu dinga ngo pendnjing ni, Gos nge dinga ei
eim aki to sim. Ondu ei aki tok konu owundu
ele pulmun andlam ondu ele tor pukul, andlam
endi punjngul. Pe sikir enjel sinim tep enim wu
ei Piisa si kindpi am pum.

11 Pe Piisa noman o peng piim. Piisa ek yi nim,
“Pe na piind. Gos sinim tep enim wu ei kindang,
wu King Eros angil ele na si tor sinim ni piim. Jura
wumb na kin epi kis ermin ninjing ei, kanpi eim
nge dinga ele na sip tor sinim,” ni piim.

12 Pe ei piipi pendpi, Jon mam Mariya ngii
konu ele pum. Jon ei embe endi eipi ‘Mak’

pa nilmin. Wumb pei kulou to molk prei er
mulnjung. 13 Piisa opu ngii ondu andaring ele to
teki teki ni mulum. Pe kongun amb endi mutum,
ambil opu ngii aki tumba nge om. Ambil ei embe
Ronda. 14 Ambil ei opu piim ni Piisa ek tengim.
Piisa anda ngii ondu ete engim. Engang piipi, eim
ka piipi ngii aki tunarpi; nga sikir orung pum.
Pupu kin, wumb kanpi yi nim, “Piisa om, ngii
ondu ele molum,” pa nim. 15 Pe wumb ambit ei
kanik yi ninjing, “Nim wulu pang nin min?” Ba
ambil ei ek dinga kind yi nim, “Keimi, motum,”
nim. Wumb molk, yi ninjing, “Piisa nge anjel
onum ninjing.” 16 Ba Piisa ngii ondu ele piram
to mulum. Pe ngii ondu aki to kenjing ni Piisa
angpi mulum. Kanik, puku si endnjing. 17 Piisa
eim angit tonu kindpi, “Ek tingnerei!” nim. Piisa
eim kan ngii pim, Gos Owundu er tor tu wum mit
ei pol topu wumb ngum. Ngopu yi nim, “Enim
Jeims kin angim not yi nei!” a nim. Piisa ek yi ni
pendpi, nga anda pupu konu eipi endi ete pum.

18 Pe ekii se tingang, opu wumb kenjing ni Piisa
mulerang opu wumb mund mong kulk Piisa jiti
pum, nik kurnjung. 19 Pe wu King Eros Piisa
kurum ba kan sinerim. Sinarpi yi nim, “Opu wu
tep mulnjung wu, ombu to kundmbii,” nim. Neng
kin, opu wumb to kundngii enjing. Erik kin, wu
King Eros Juriya konu si kind pupu Sisariya konu
ele mutum.

Wu King Eros Kutum
20 Wu King Eros eim Taiya wumb kin Sairon
konu wumb ei poput kis piim. Wumb en enim
ok, wu King Eros wu num endi mondulum, wu

ei embe Balasis kanik yi ninjing. “Nim ek nin
sin noman Kkis el mani pangli. Sin wu King Eros
konu ele, sin wumb pei eim kin kuni si nopun
moimun.”

21'Wu King Eros eim kunum endi kutou tumun
ni pendrim. Kunum ei, eim king elmin epi ei
sipi, king motulum konu ele molpu ek kinan nipi
mutum. 22 “Wumb king nim ek ei piik ek kend tok
yi ninjing, ek ei eim wumb gupu ele tor onanim.
Gos gupu ele tor onum,” ninjing. 23 Wu King Eros
eim Gos mendpit embe ambil tonu kindnerim. Yi
erang kin, Gos sinim tep enim wu ei kindang opu
King Eros tum. tang kin, King Eros kirim Kilanj
nang, eim kulum.

24 Ba Gos ek ei dinga tonu opu wumb konu
orung orung ele pei pum.

25 Banapas kin Sol tal, kongun ei Jerusalem
konu er poru nikil, si kind orung Andiok konu
punjngut. Pukul, Jon ni wu ei sinjngil, wu ei
embe eipi endi Mak, wu tal kin tep to punjung.

13

Banapas Kin Sol Tet Gos Ek Ete Kongun Erngit
Nge Punjngut Wu Sol Kongun Kumna Erim

1 Andiok konu ele, Gos nge wumb tilap mul-
njung konu ele Gos ol ermba, ot ei piik nilmin wu
kombur mulnjung. Pe ek embe to ngolmun wu
kombur mulnjung ku. Mulnjung kin, wu ombu
embe yi: Banapas, Simiyon, embe endi eipi Naisa
ni Lusiyas, wu ei Sairiini konu ele wu, Manain
ngii endi palmbit wu Eros Terak, angim endi Sol
wu ombu Andiok konu ele mulnjung. 2 Wumb

ombu prei er molk, kuni mowii mulnjung. Molk
kin, Gos nge Gui Ka ek yi nim, “Enim Banapas
kin Sol tel to tonu kindangin nam kongun wii top
ngumbii kongun ei erngit.” 3 Pe kuni mon nik
mowil molk, angil tonu kindik prei erik, wu tal
Gos kongun ele kindnjing. Pe wu tal kindangin
punjngut.

Saipris Konu Wu Tat Gos Ek Ka Ei Ninjngit

4 Gos nge Gui Ka ei, wu ombu kindang Selusiya
konu ele punjung. Selusiya konu ele wu ombu
nol kanu owundu sik Saipris mei konu kembis ele
punjung. 5 Wu ombu puk, Salamis konu ep not
wer ele tor punjung. Puk, Jura wumb men ngii
engim konu Gos ek nik wumb ngunjung; wu endi
Jon Mak wu tal paki topu mutum.

6 Pe wu tekliki Saipris konu ele punjung. Puk,
Pepos konu tor punjung. Pepos konu ele wu endi
kum kondpu ot kanim kanim elim. Wu ei yi nim,
“Na Jura tilap ek ni tor kindil wu mo},” ba eim
ek kend tum. Wu ei embe Bar-Jiisas. 7 Wu ei
gapman owundu Kkin tep to mulum gapman wu
ei, eim embe Serkiyus Polas. Serkiyus Polas eim
noman ka peng, Banapas kin Sol tal wii tang okul.
“Gos ek nengil piimbii,” pa nim. 8 Ba Elimas ni
wu ei eim kum kondpu, epi kanim kanim erpi

elim wu. Griik wumb ek ele wu ei embe Elimas
ninjing. Wu ei eim wu tat to mani kindmbii ni

erim. Erpi, wu gapman owundu wu ei noman
to kis eramb, Gos kin pii gii ninim ei si kindmba
nipi erim. 910 Ba Sol eim Pol pa ninmin ku, ei Gos
Gui Ka noman dinga ngum. Elimas dinga kanpi
ek nipi ngum, “Nim Seisen nge kingam, nim o}

ka ombu nim er kis mondun. Nim ek kend totun
wu. Nim Gos Owundu ol ka ei er kis mundnjii

en. Nim ol ei si kindnjii nimbit enim? 11 Pe
Gos Owundu angil ele nim tang, nim ningit kis
muimba. Pe nim kinarkin, mulun kunum kopur
epi ei ba,” nim. Pol ei yi nipi mulang kin, kupu
mit epi emii erim endi opu Elimas eim ningit ele
pandi tum. Pe Elimas eim pupu, wumb endi eim
angil ambilk, andlam andan to sipngii nipi pum.
12Wu gapman owundu ot ei kanpi puku sim. Sipi,
eim Gos Owundu ek pii gii nim.

Pisiriya Konu Ot Andiok Wu Tat Ombu Kongun
Enjngit

13 Pol kin kongun ende er mulnjung wumb,
Pepos si kindik nol kanu ele puk Perka konu
Pampiliya konu owundu ele punjung. Ba Jon
eim wumb ombu si kindpi, Jerusalem konu orung
pum. 14 Perka konu si kindik, puk Pisiriya konu
owundu Andiok konu tor punjung. Kunum ei,
kor kunum tor punjung. Puk kin, Jura wumb Gos
ngii ele nirik puk mulnjung. 15 Gos ngii ele wu
owundu ombu Moses lo ek ei gerik, Gos nge ek
keimi nitmin wumb ek ei gerik poru nik, Pol kin
tep to onjung wumb ei kii sinjing. “Engnan not
enim onjung. Ek endi pim kin, nengin sin noman
ele tang piimin,” pa ninjing.

16 Pe Pol angpi angil tonu kindpi ek nim, “Enim
Esrel wumb kin, wumb titap eipi Gos kin mund
mong kulnjung wumb, enim piingii! 17 Gos Esrel
nge wumb, ok wumb sinim nge kupenjing not,
Eisip konu mulk kunum ei, Gos erang wumb tilap
owundu tonu ok. Ekii se Gos nge dinga ele konu

ei si kindpi tor tu wum. 18 Pe ok konu wumb
mulngii konu ele ol embin tui endi tonu wang kin,
kung ngii 40 kinan mulnjung. Pe ok konu wumb
mulngii konu ele Gos kupenjpin not paki tum; ba
wumb ei Gos ek piinenjing, ei nge wumb ei kung
ngii pei mulnjung. 19 Pe Keinan konu ele, Gos
wumb tilap angil orung nga tal topu eipi kindim.
Kindpi, Esrel wumb mei ete mulnjung. Mei ele no
mulangin kin, kung ngii 450 kinan no mulnjung.

20-21 Ekii se Gos Esrel wumb kombur tep erngii
nipi mundum. Mundum wu ombu mutangin Kin,
kunum ete ek ni tor kinditim wu Samuyel mutum.
Mulum kunum ele, king mulmba, pa ninjing. Kis
kingam Sol, Gos sipi ngum wu ei, Benjamin nge
tilap ele, pe Sol king mulang kung ngii 40 kinan
mulum. 22 Ba Gos king Sol tor kindpi, king Deipis
mundum. Molpu, wumb kanpi yi nim, ‘Na Jesii
kingam kan sind. Na wu ei noman ngond. Eim
na noman piimba mil kongun ermba,” pa nim.
23 Gos eim ok nirim mil ot ei erim. King Deipis nge
tilap ele, Gos eim kingam Jiisas kindim. Sinim sipi
orung simba wu ei, Esrel wumb mulnjung konu
kindim. 24 Kunum etle Jiisas oneririm kunum ei,
Jon wumb not pendilim, wu Gos ek nipi yi nirim.
‘Enim Esrel wumb, noman ak tok, nol pingii,’ pa
nirim. 25 Jon eim kongun poru nimba erang yi
nirim, ‘Enim na er piinmin mit nenj? Enim kui er
mulnjung wu ei na mon. Enim na nind ek ei kom
se piingii! Wu endi ekii se omba wu ei, na eim
simb su kan ei kapti si kindnermbii mon! Eim wu
owundu.’

26 “Engnan nol! Enim Eiparam nge tilap ele,
pe wumb kombur Gos nge ek ele mund mong

kulnjung wumb ei, Gos sinim sipi orung simba ei,
Gos nge ek sinim kin kindim. 27 Jerusalem wumb
ni wu mulnjung wumb ei, wu ei piinenjing. Gos
epi nipe ekii se ermba ei, piik nilmin wumb ek
ninjing kor kunum ele mon gerilmin ei piinenjing
ku. Wumb kis ombu Jiisas sipik kos erik ngun-
jung. Yi mit Gos o} ermba ni tor kindilmin wumb
ninjing mit yi enjing. 28 Wu ei mong endi sipi
erang tungii ei kapli, ba wumb Pailos kin wii to
kundii minj ninjing. 29 Ok Gos ol ermba ei piik
nitmin, wu ek pot ek gerik poru ninjing. EKii se
ond peri ele, Jiisas si mani sinjing. Sik, tukpu ele
kui tunjung. 30Ba Gos eim Jiisas tukpu ele er konj
sim. 31 Wumb Galilii konu si kindik, Jerusalem
eim kin ouni punjung wumb ei eim kenjing. Ekii
se eim nga orung wang kin, kenjing wumb ei eim
nga keningii ku. 32 Pe sin enim kin Gos ek ka ei
yi nimin. ‘Ol ei ok Gos eim Jura wumb kupenjpin
kanip ngumbii,” nirim. 33 Ei pe Gos eim kingam
sinim ngonum. Eim Jiisas nga er konj sim, Gos ek
mer mon ok nge Sam 2 pulum mit ei yi nim,
‘Nim na kangi mendpil. Pe na nim arnim mot.’
34 Eim mer tukpu ele er konj sim; nga tukpu ele
orung ba mil mon. Gos eim ek yi nim,
‘Na enim noman ka ngumbii. Ok na Deipis
ngumbii nir; ei enim kap#i pii gii ningii.’
35 Sam nga putum ek endi yi ku nim,
‘Nim kongun wu ka wii nga kulermba.’
36 Sinim piimin! Deipis eim Gos nge noman ele
kongun er molpu sinim wumb mulnjung konu
mei ele tuk molpu erim. EKkii se kolpu pupu
eim nge kupenjing nol mulnjung konu ete purpu

mani pum. 37 Ba wu ei Jiisas Gos nga er konj sim
wu ei purnerim. 38 Engnan nol, enim ei dinga
piingii! Sin Gos ek ka ei enim kin yi ninmin. Gos
wu ei Jiisas kin enim ot kis ei kapti kil ngumba.
39 Moses sinim lo kengip topu ngurum ek ei, sinim
o} kis kil ngopu, sinim ka muingii ninerim mon.
Ba wu ei Jiisas eim kin pii gii ninjing wumb ei
kanpi ot kis ei kil ngopu, wumb kun ka mulngii
nirim. 49 Enim o} kun ka erik mulngii! Epi kis
ei enim kin onermba; ok Gos ermba ot ei piik ek
dinga nilmin wumb yi nik.

41 ‘Enim wumb ek, bul mong tung, noman Kkis piik,
enim ei epi kis tonu omba. Pe na enim kin
kongun endi end. EK ei, wu endi enim nik
ngangin pii gii ninenjing.” ”

42 Banapas kin Pol tel anda pungut enjngil ni,
wumb ek yi ninjing. “Nga kor kunum elip okul,
Gos ek ka ei nge nengil,” wumb piimin ninjing.
43 Wumb pei Gos ngii si kindik anda puk punjung.
Jura wumb pei ni wumb tilap eipi ei, Gos ek
pii gii ninjing ku. Jura wumb men tok elmin ol
ei enjing. Pol kin Banapas punjngul konu ekii
se punjung. Wu tal ek nikil ngunjngul, wumb
noman to dinga erangil, Gos nge noman ngopu,
enim piik mulngii.

44 Kor kunum endi mandi erang, wumb konu
orung orung wumb pei ok Gos ek piimin ni ok
kulou tok mulnjung. 45 Ba Jura wumb molk
kenjing ni, wumb pei ok kulou tunjung. Tangin
kin, ei nge Jura wumb poput kis sik, Pol ek nim
ei to mani kindmin. Pol bul morung ek ambilk
mulnjung. 4647 Pol kin Banapas tel ek dinga

nikil yi ninjngil, “Keimi, sit Gos ek ei enim kin

ok kanpil nimbil. Ba en enim Gos ek pinarik

bul ngok. Yi nimin, sin Gos konu ka ele kunum
kunum muimun. Pinalim ninmin ei, enim piingii.

Sit pe Gos Owundu yi ninim,

‘Elip wumb tilap eipi endi kin pel” pa nim.
Gos Owundu sil kin ek yi nim, ‘Elip wumb
mulngii konu dup mit titang erang muingutl
ei nge Gos wumb pei sipi orung simba.’

48 Wumb tilap eipi Gos ek ei piik, Gos Owundu
kin ka piinjing. Wumb pei en enim ka piik konu
ele pupun kunum kunum konj mulmun. Nik, Gos
ek pii gii nik mulnjung.

49 Gos Owundu ek ei konu orung orung pei
pang piinjing. 50 Piik kin, Pol Banapas tel Gos
ek nikil, wumb ngunjngul. Amb kombur ni
wu owundu ni ok, Gos ek piik mulnjung. Ba
Jura wumb ok, wumb tilap eipi kin ek nik, kunj
tangin erangin wumb ok Pol kin Banapas tel ek
ngunjung. ‘Sin konu ele mulerngil!’ nik, to tor
kindnjing. 51 Wumb yi erangin kin, wu tal wumb
keningii nikil, simb su mei ele tami to kindambit
piingii. Sin o} kis enjpin ni piingii nikit enjngit. Er
pendkit Aikoniyam konu ele punjngul. 52 Andiok
konu Gos nge tilap ele tuk onjung, wumb ei Gos
nge Gui Ka ek sik, ka piik mulnjung.

14

Wu Tat Aikoniyam Konu Gos Kongun Enjngit
1 Aikoniyam konu wu tal, Pol kin Banapas kin
pukul. Jura men ngii ele nirik punjngul. Pukul,
Gos ek ka ei nikil wumb ngangil. Wumb tilap

eipi ni Jura wumb pei pii gii ninjing. 2 Ba Jura
wumb kombur pii gii ninenjing, wumb ei tilap
eipi kan nengin, Gos tilap er kis ermin nik enjing.
3 Banapas kin Pol tel Aikoniyam konu ele kunum

kinan mulkul. Gos Owundu ek nikil, wumb
ngokul mulnjungut. Owundu wu tal paki dinga

tang kin, wu tal jep ol kanim kanim enjngit. Jep
ol erangil, Gos wu tal epi noman ka ngum. Ngang
kin, wumb kanik Gos ek ei keimi, ni piinjing.
4 Wumb konu owundu ele mulnjung wumb ei,
sikind eipi puk, wumb kombur puk Jura wumb ek
ninjing mit ei piinjing. Wumb kombur puk, Gos
nge kongun wu tal Gos ek sinjngit konu ele puk
piinjing.

5 Ekii se wumb tilap eipi kin Jura wumb kin
wu noman pim wumb ok, “Pol kin Banapas tep
tumun,” nik onjung. Wumb ombu ok, kom ku
sik, “Wu tat to kundmun,” ninjing. ¢ Wumb
ek yi nengin piikil, tungu pukul konu kembis
Lisra kin Derpii tat sim, konu owundu Laikoniya
konu orung orung mandi sim. 7 Pe wu tal konu
ele molkul, Gos ek ka ei nikil wumb ngokutl
mulnjungutl.

Lisra Konu Ete Wu Tat Kongun Er Mulnjungut

8 Lisra konu ele wu endi mulum wu ei, simb
tal ouni kis mulang, andlam endmba pinerim.
Ok mam kirim tuk multum, eim yi er peng tor
orum. Wu ei andlam endmba pinerim. 9 Wu
ei Pol ek nim mit dinga kanpi mulum. Pe Pol
wu ei dinga kenim ni wu ei pii gii pim, ei eim
simb ka ermba, ni piim. 10 Pol ek dinga nipi yi
nim, “Nim angkin simb kun kamb!” neng, wu

ni sikir angpi pum. 11 Wumb pei Pol erim ol
ei kanik, en enim Laikoniya konu ek ei dinga
ninjing. “Owundu wumb mit okul, sinim konu
okul,” ninjing. 12 Banapas wumb eim embe ‘Sus’
ninjing. Pol ek nilim wu nik, wumb Pol embe
‘Ermes’ ninjing. 13 Sus ngii owundu ei konu
owundu ele torung ele engim. Sus ngii owundu
ele kulmal kalilim wu ei, kung kou pete kombur
tuk tu wum. Pe plawa kuk wulu kindnjing eij,
sipi konu owundu ete mandi om. Eim kin wumb
kin kulmal kalpin wu tal ngumun nik onjung.
14-15 Gos nge ek se andilmbil wu tal, Banapas kin
Pol tel ek ei piikil ol ei nge er mulnjung. Wu
tal kis piikil e} elip konduk to kis enjngil. Erkil,
sikir pukul, wumb punjung konu ele pukul wii
tunjngut. “Nimbil erang, enim o} ei enmin? Sit
wu sinim ngenj ende. Sit Gos ek ka ei nipit enim
ngambil ol yi nge si kindik Gos ek ka piik molk
Gos konu ka ele pungii. Nipit kongun er onmbut.
16 Keimi, ok wumb o}l kis er endnjing ei, Gos
eim kan wiik tum. 17 Ba ei koi enerim; wumb
kinerngii ni enerim mon. Gos epi pei kanim
kanim eririm. Sinim kaninmin, eim epin konu
molpu, sinim kin konu kumb ngopu, sinim erang,
epi pei ka tonu onum. Gos sinim kuni ka ngang,
sinim noman ka seng, ka piimin.” 18 Wu tal ek
dinga yi nikil, pe wumb el elip kin kulmatl kelngii
elmin wu ei mon nikit enjngit.

Wumb Pol Kom Ku Tunjung
19 Andiok konu kin Aikoniyam konu Jura wumb
kombur ok, wumb mulnjung konu kunj tangin,
wumb ku sik Pol to kundnjung. To konduk, nga

ngundundii sik, konu owundu ele tor sipnjing.
Sipik, yi piinjing, kulum ni piinjing. 20 Pe Gos
nge tilap ok orung mutangin kin, Pol angpi konu
owundu ele tuk pum. Kupiiring Pol kin Banapas
tel Derpii konu ele punjngut.

21 Wu tat Gos nge ek ka, ei nengil wumb pei
tuk ok Gos nge kongun wumb mulnjung. EKii se
wu tal Lisra konu ni Aikoniyam konu ni Andiok
konu ele orung punjngul. 22 Pukul, Gos nge
tilap ete mulnjung wumb ei, Gos ek nikil, wumb
ngangil wumb Gos ek pii gii nik mulngii nikit ek
dinga ninjngit. Enim pii gii nik mulngii. “Sinim
Gos tep er motum konu tuk bin ei, ok sinim epi
embin tui endi sinim kin omba ei ko wupun
andpin bin.” 23 Gos nge tilap mulnjung wumb
ei, wu tal pukul tep wumb muingii nge to tonu
kind mundunjngul. Pe wu tal kuni nunarkit,
prei erkil Gos ngunjngul, wumb Gos kin pii gii
nik mulnjung wumb pei, Gos owundu angil ele
kindinjngil.

Andiok Konu Kin Siriya Konu Ete Wu Tat Orung
Punjngut
24 Ekii se wu tal andkit pukul Pisiriya konu
tor pukul, Pampiliya konu ele tuk punjngul.
25 Wu tal pukul mani Perka konu Gos ek ka nin-
jngil. Nikil, ekii se pukul Aseliya konu punjngutl.
26 Aseliya konu pukul, not sip ele pukul, Andiok
konu tuk punjngul. Ok konu ele, Gos nge tilap
mulnjung wumb ei, wu tal Gos angil ele tuk
kindnjing. Kindangin, Gos wu tal paki tumba nik
ninjing. Wu tal puku! Gos kongun er pendkil, nga
konu ele orung onjngut.

27 Andiok konu tor okul, Gos tilap ei nengil
kulou tunjung, el elip Gos kongun er pangi}, Gos
paki top erim ek yi ninjngil. Gos wumb tilap
eipi noman aki tang, wumb ei Gos ek piik pii gii
ninjing. 28 Wu tat Gos tilap wumb ele tuk onjung
wumb kin kunum kinan mulnjungutl.

15

Gos Nge Titap Ete Mulnjung Wumb Kutou
Owundu Jerusalem Konu Tunjung

1 Jura konu wumb kombur mani ok Gos nge
titap ele mulnjung, wumb kanik kengip ek yi
ninjing. “Enim Moses lo ek piinarik, ngenj kopsik
enen]mg kin, Gos enim sipi orung sinermba,”
ninjing. 2 Wumb ei ok yi nengin, Pol kin Banapas
tel, wumb ei kin ek poput kis sikil. Wumb ei kin
wu tat kin ek opu er ninjing. Pe Gos nge tilap ele
mulnjung, wumb ek nik, Pol kin Banapas te} kin
wu kombur kin kindangin, Jerusalem konu tonu
puk, Gos ek se andik kongun elmin wumb Kkin,
wumb noman pim wumb Kin, ek ei nik, ka erngii
ni punjung.

3 Gos nge titlap wumb, wu ombu kindangin puk,
en enim Piniisa konu kin Sameriya konu tuk ele
puk. Gos nge wumb konu tat ete mulnjung, wumb
ei kanik, ek yi nik. Gos wumb tilap eipi erang,
noman tuk aki tok, Gos eim ek piimin nik, Gos
nge tilap wumb noman ka piik wumb ek ei nik
ngunjung. 4Jerusalem konu tor pangin, Gos nge
tilap wumb pei ni Jiisas nge kongun wumb nij,
wumb peng pim wumb kin ek tengnjing. Pe Pol
kin Banapas tel Gos paki tum mil nikil ngunjngut.

5> Lo ek piitmin wumb wumb ei, ok yi ninjing. “Elip
wumb nengil, ngenj kopsik, Moses lo ek palilim
mit yi erngii.”

6 Yi nengin, Jiisas ek se andilmin wumb nin,
wumb noman pim wumb, ek ei nik kun erngii
nge enjing. 7 Ek pei nik poru nengin, Piisa angpi
ek nipi yi nim. “Engnan nol, enim piinmin ok
Gos sinim kongun mok topu, na kongun Gos ek
ka ei wumb tilap eipi kin pup ek nip ngamb,
wumb pii gii ningii kongun ei Gos na ngum.
8 Gos eim wumb pei noman tuk kaninim, ei eim
sinim andan topu ngonum. Ei Gos eim ka kanpi
sinim andan tum. Gos sinim eim Gui Ka ngum
mil yi wumb ngonum. 9 Gos sinim kin ot eipi
erpi, wumb titap eipi Kin ot erpi yi enanim, mon!
Wumb Gos kin pii gii nengin kin, Gos wumb
erang ka moilmun. 10 Enim nimbil erang Gos
nimba mil piimin nik enmin? Enim o} embin
tui ei Gos tilap ele nimbil erang ol embin tui
ngonmun? Ok sinim kupenjpin nol o} embin
tui ei nge ko wunerik, o} ei nge akip sinim ko
wunermin ku. Sinim pei kapti enanim. 11 Sinim
pil gii nimin, Jiisas Owundu noman ka ngopu, Gos
sinim sipi orung simba yi mit ku, wumb ombu
orung sinim.”

12 Pijisa ek yi nim, “Sinim kulou tunjpun, ek
peng endi pinatim.” Kom sek mulangin, Banapas
kin Pol tel ek nengil piinjing. Pe Pol kin Banapas
tel ek yi ninjngit, “Wumb tilap eipi mulnjung
konu, Gos sit paki tang sit jep ot ele enjpil.”
13'Wu tal ek ni poru nengil, Jeims ek yi nim,
“Engnan nol, enim na ek nimbii end, kom se

piyei!” 14 Saimon ek yi nim, ‘Kumna Gos wumb

tilap eipi kin om. Opu, eim nge wumb tuk seng

kin ok mulnjung.’ 15 Gos nge ek piik nitmin wumb

ek ei ende mit ek yi mil pulnjung. Ek ei nge Deipis

nge tilap wumb, ok ninjing. 16 Owundu yi nim,

‘Ekii se na orung ombii, Deipis ngii mani pum ngii
ei nga tekmbii. Eim ngii konu ele mulum
epi, kis mutum ei nga konj ermbii. 17 Wumb
eipi Gos nam Owundu ni kurngii. Ei wumb
pei, wumb tilap eipi nam sip mundunj
wumb.” 18 Kumb ok Gos Owundu eim, ek
nipi tor kindpi,” yi nim.

19-21 «Sinim piinmin, kumb ok ek ei pepi opu
pe yi ku palim. Konu owundu kembis pei orung
orung salim konu ei kor kunum Moses lo ek ei
ger piik minj moimun.” Jeims ek nga yi nim,
“Nimbil erang na noman ele yi palim. Wumb tilap
eipi noman ak tok Gos ek ekii sinjing. Ei sinim
noman embin piingii ek ninermin. Sinim pipe
topun yi nimin, ‘Kuni epi gos kend nik kuingii epi
ei nunerngii. Amb wam mulang ngunduk enmin
o} ei si kindik. Kung min epi nipe endi kan kulk
pindangin kulang, nungii ei nunerngii. Kung min
epi nipe miyem ei nunerngii ku.””

Wumb Titap Eipi Gos Nge Titap Ete Tuk Ok Gos

Ek Piik Mulnjung Konu Pipe Pol Kindnjing
22'Yi nik kun erik, Jiisas ek se andilmin wumb
kin, wu owundu ni Gos tilap elte mulnjung wumb
pei, kulou tok yi nik. Wu tal kindangin wumb
tilap eipi, Gos nge tilap ele tuk ok mulnjung konu
pungul nik. Andiok konu Pol kin Banapas tel
kin kindangin punjngul. Pe Juras ei embe endi

Basapas, kin Sailas kin kindnjing. Wu tat pukui,
Gos nge tilap wumb mulnjung konu ele kumna
punjngut. Pukul, tep er mulnjungul. 23 Pipe endi
kindik yi ninjing, “Sin Jiisas nge ek se andilmin
wumb kin men ngii kongun wumb ombu sin
enim enginjpin nol molmun. Sin pipe ei polpun,
enim tuk wumb tilap eipi tonu ok, Andiok konu
ni Siriya ni Silisiya konu ete motmun. 24 Sin ek ei
piinjpin, sin wu kombur ok ek kanim kanim nik
enim noman to wulu mit kindngii, enjing. Wumb
ombu ok enim noman tuk to kis enmin ei, sin yi
erei ninenjpin mon. 25 Sin noman ende sepin ek
ka piipin, Gos ek se andilmin wu kindmin. Wu
tal Banapas kin Pol tel sin noman ngotmun wu tat
enim kin kindinmin. 26 Wu tat el elip ngenj ele
piinarkil, Jiisas Krais Owundu kongun ele embe
ambit tonu kind punjngul. 27 Sin Juras kin Sailas
tel kindinmin. Wu tal ek sikil tu wunmbul, ek ei
nengil enim piingii. 28 Gos nge Gui Ka ei sin kin
mulang, sin ek ei ninmin. Sin ek eipi endi nipin,
enim ngunermin. Enim piinmin, ek ei minj piik
mulei! 29 ‘Enim kung ni epi eipi endi gos kend
nik kuingii epi ei nunerei! Pe kung miyem ni
kung kan kulk pindangin kutmba ei nunerei!’ yi
ninjing. ‘Wu eipi embinjing ei ningit enarik, en
enim ka muingii. Pe enim ek ninmin ei piik ka
mulnjung kin kapli ermba, enim ka muleiyo.””
30 Gos nge tilap wumb, ek se andilmin wu
ombu kindangin, Andiok konu ele punjung. Puk,
Gos nge tilap wumb mulnjung konu tuk sik pipe
ei wumb ngunjung. 31 Konu ele Gos nge tilap
wumb pipe ei ger kanik piinjing; pipe ei gerik ka
piinjing. 32 Juras kin Sailas wu tal e} elip Gos ekii

se ermba ot ei piikil, wumb kankil ek ni dinga
enjngit. 33 Wu tal Andiok konu ele kopur kinan
mulnjungul. Pe Gos nge tilap wumb noman ende
sek, ka piik, wu tal nga orung kindangin punjn-
gul. El elip kindangin onjngul, wumb mulnjung
konu orung punjngul. 34 Ba Sailas eim punarpi,
Andiok konu ele mulum.

35 Pol kin Banapas tel Andiok konu ele enj
mulnjungul. Pe wu tal wumb eipi kin andkil, Gos
ek nikil wumb ngokut enjngit.

Pol Kin Banapas Tet Eipi Eipi Punjngut

36 Ekii se kunum kopur o pang, Pol Banapas
kanpi yi nim, “Silip orung pupul, enginjpit not
konu owundu orung moimun konu ete puput ken-
mbil. Ok silip Gos ek nipil wumb ngunjpul wumb,
akip puput kenmbil ni wumb ka moimun min kis
motmun, ei pupul kenmbil.” 37 Banapas, Jon kin
el elip kin tep to bin ni piim. Jon embe endi Mak.
38 Ba Pol ek yi nim, “Wu ei ok silip Pampiliya konu
si kindpi konu eipi pum. Silip kin kongun ele
punerim. Pe eim silip kin ouni punermba mon!”
39Pe wu tal ek opu er ninjngit. Banapas kin Pol tet
noman ende punerim. Punerang kin, wu tat konu
eipi eipi punjngul. Banapas eim Mak ni sipim.
Pukul, not kanu endi ele tonu pukutl Saipris konu
ete punjngul. 40 Sailas Pol kin punjngul. Pe Gos
nge tilap wumb mulnjung konu yi ninjing, “Gos
noman ka peng, elip kin tep er mutang pungutl,”
ninjing. 41 Pol Sailas kin pukutl Siriya, Silisiya
konu etle tor pukul, Pol Gos ek dinga nipi Gos tilap
mulnjung wumb ngum.

16

Timosii Pol Kin Sailas Kin Tep To Punjngut

1Pe pupu Derpii kin Lisra konu ele tor pum ku.
Konu ele wu endi mulum, wu ei embe Timosii.
Wu ei Gos nge tilap ele tuk pupu Gos ek piipi
mulum. Wu ei mam Jura amb, Gos ek piilim.
Arim Griik wu. 2 Gos tilap wumb Lisra konu kin
Aikoniyam konu wumb molk, eim elim ol ei ka
nik tor kindnjing. Yi ninjing, “Timosii ei wu ka,”
ninjing. 3 Pol Timosii kin tep to bil ni piim; pe
Pol Timosii sipipi ngenj kopsim. Pol yi ni piim,
Jura wumb konu orung ete motmun nipi yi erim.
Nimbil erang Jura wumb ol ei erim, wumb pei
piinjing, Timosii arim Griik wu. 4 Pe andik puk
konu owundu ele andik punjung. EK ei ok Jiisas
nge ek se andilmin wumb ni wumb peng pim
wumb, kulou tok ek yi ninjing. Ek ei nik Gos
tilap mulnjung wumb, Jerusalem konu ei ngok yi
ninjing, “Enim ek ei minj piik ekii singii,” ninjing.
5 Yi nengin kin, wumb Gos tilap wumb pei kin
pil gii dinga nik mulnjung. Gos nge tilap ele tuk
onjung wumb pei.

Pol Maseroniya Wu Endi Kenim

6 Andik konu puk Prisiya konu kin Galasiya
konu tuk ele and punjung. Gos nge Gui Ka ek
neng kin, “Gos ek ele Eisiya konu ele ninenei!”
nim. 7 Puk, Misiya konu ele puk, nga Bisiniya
konu ele bin ni piik punjung. Ba Jiisas nge Gui
Ka andlam ele puneningii mon nim. & Pe puk
Misiya konu tonu ete si kindik Trowas konu tor
punjung. 9 Epinding Pol pepi or kumb mit er
kenim ni Masironiya wu endi molpu ek dinga yi

nim. “Pol, nim ya Maseroniya konu ete okun sin
paki tunjii.” 10 Pol or kumb er kanpi ek yi nim,
“Sinim Maseroniya konu bin,” nim. “Gos sinim
wii tonum. Sinim pupun, Gos ek ka ei nipi wumb
konu ele wumb ngumun.”

Liriya Konu Gos Titap Ete Tuk Om

11 Na Luk mon ele puls, enim na kin tep to
punjung. Yi erang kin, not sip endi tonu puk,
Samoreis konu ele tor punjung. Nga kunum
endi puk Niyapolis konu tor punjung. 12 Pe sin
konu ele si kindpin, pupun Pilipai konu ele tor
punjung. Pe konu endi ok Rom wumb mulk konu
ele, konu owundu embe Maseroniya ele kunum
kopur aninga mulnjpun. 13 Pe kor kunum, sin
konu owundu andiam ele tor punjpun. Pupun,
not endi pim konu ele punjpun. Not owundu ele,
konu ka seng, prei ermin ni piinjpin. Pe nol wer
ele amb kombur mulnjung, amb ombu sin kin tep
to ek tang mulnjpun. 14 Amb endi embe Liriya,
amb ei ek ninjpin, Gos ek ei piim. Eim Gos embe
ambil tonu kindim; amb ei konu Taiyasaira konu
owundu ele amb. Amb ei eim alap ku owundu
putum ei, kongun erpi ku owundu silim. Amb ei
Gos paki tang piim, amb ei Pol ek nim mi}t kom
sipi piim. 15 Amb ei ni wumb eim ngii ende wumb
pei not pinjing. Amb ei nol pepi, sin kanpi ek
yi nim. “Enim na Gos kin pii gii dinga nind ni
piinjing, na ngii konu ongii,” pa nim. Eim ek
dinga nipi yi neng kin, sin eim ek piipin punjpun.

Pol Kin Sailas Tet Pilipai Konu Kan Ngii Pinjngit

16 Kunum endi sin prei elmin konu ete punjpun.
Pe wii kongun ambil endi sin andlam ete om kan

sinjpin. Ambit gui kis palilim, ambitl ei epi ekii se
omba ot ei piipi nitim. Yi erang kin, wu amb ei tep
elmin wumb ei ku pei silmin. 17 Ambit ei sin kin
andpi mulum. Molpu, wii topu ek dinga nipi yi
nim, “Wu ombu Gos kongun mendpit enmin. Gos
owundu ek ei nik, sinim Gos kin orung simba nge
onmun.” 18 Kunum kunum ambil ei ek yi minj
nipi endang, Pol eim piipi ten enim. Pe ek dinga
nipi yi nim, “Gui kis, nim ambit ei si kindkin pui!
Jiisas Krais nge embe dinga ele, na ek nind.” Yi
neng kin, gui kis ni ambit sikir si kindpi am pum.
19 Ambil tep elmin wumb ombu ku sik elmin, o}
ei am pang kanik Pol kin Sailas tel ambil gii nik.
Sipik, wu num kombur mulnjung konu kulou tu
wunjung. 20 Wu tal sipik, kos piitmin Rom wumb
mulum konu yi ninjing, “Wu tat Jura konu ele
wu, sinim wumb noman er kis ermbil,” ninjing.
21 “Pe wu tal sinim Rom wumb mon, ei piipin
sinim elmin ol ei piinarkin enmbil,” pa ninjing.
22 Wumb wu tal kin ek ngok nengin, kos piilmin
wumb enim ek yi ninjing, “Wu tal konduk gulk
kindik kepii tei!” ninjing. 23 Pe wu tal kepii tok
tok sipnjing. Sipik, kan ngii ele kindnjing. Wumb
puk, kan ngii tep elmin wu kanik ninjing, “Nim
wu tal tep dinga er mulei!” ninjing. 24 Kan ngii
ele tep elim wu, ek ei piipi wu tat sipi kan ngii
tukrung ele pendim. Pe wu tal simb eipi eipi sipi
ond tundii efe tuk kind to gii ni to pendim.

25 Pol kin Sailas tel mulnjungul, epin tuk mii
memb prei erkil Gos kin golang nikil enjngil.
Kan ngii wumb kombur wu tal ninjngil ei piik
mulnjung. 26 Pe sikir konu kopu mil owundu endi

tum. Topu, kan ngii ondu tumunj, ond ei to tor
kindim. Pe kan ngii ondu aki topu wii sim. Seng
kin, kan sen wumb kan wumb to pendnjing, kan
sen ni wii pilngan topu sim. 27 Kan ngii tep wu ei
kenim ni kan ngii ondu ombu pei ak topu wii sim.
Kanpi, yi ni piim, “Kan wumb pei tor punjung,” ni
piipi eim tui kepii sipi, eim to kundmbii ni erim.
28 Ba Pol kanpi wii dinga topu yi nim, “Nim yi
enerii! Sin kan wumb pei ya moimun,” pa nim.
29 Kan ngii tep elim wu ei wii topu, tilang er nipi
sikir nirik om. Wu ei eim mund mong kulpu,
Pol kin Sailas tel mulnjungu} konu simb ele mani
pupu mulum. 30 Tep wu ni wu tal sipi anda sipi
yinim, “Elip wu owundu, na nimbil ot eramb Gos
nga na sipi orung sipi paki tumba?” 31 Pe Pol kin
Sailas tel yi ninjngil, “Nim Jiisas Owundu pii gii
nin kin Gos nim sipi orung seng, eim kin mulnjii.
Nim amb kangil ni yi ku mulngii.” 32 Pe Pol kin
Sailas tel Gos ek ka nikil, wu ei ngii ende pinjing
wumb, Gos ek nikil ngunjngul. 33 Pe kunum ele
mendpil, kan ngii tep elim wu ni wu tal sipipi
kepii mundunjngul konu notl kindpi er ka erim.
Erpi, kingam ambitam not, Gos ek piik not pek
enjing. 34 Wu ni wu tal sipipi, eim ngii konu sipipi
kuningopu yi erim. Eim ka ka piipi, eim ngii ende
wumb Gos kin pii gii nik kulnjung.

35 EKkii se tingang, kos piilmin Rom wumb tep
wumb kombur kindangin onjung. Ok yi ninjing,
“Wu tal kan ngii si kindan pangil,” pa ninjing.
36 Pe kan ngii tep molulum wu ei ek ei piipi Pol
nimba nge om. Opu yi nim, “Kos piilmin Rom
wumb ninmin, ‘Elip pel”” ninjing,” pa nim. Yi



APOSEL 16:37 Ixix APOSEL 17:3

nim, “Elip noman ka seng pel,” nim. 37 Ba Pol
ek nipi tep wu ombu ngum, “Sit Rom wu, ba kos
piitmin Rom wu ombu sit kin kos pii kun enanmin.
Mon! Sit wumb kumb ningit ele kepii tok yi
enjing. Tok kin sipik, kan ngii ele kindnjing. Pe
akip sit kos piik ka enarik, koi erik sit kindngii
enmin min? Mon mendpil! En enim ok sit sik
tor sipngii.” 38 Pe kan wumb tep elmin wumb
puk, kos piilmin Rom wumb mulnjung konu puk
ninjing. Kos piitmin Rom wumb, wu tatl ek ei piik
mond mong kulnjung. Nimbil erang wu tal ei
Rom wu ku. 39 Pe puk kaimb sik, wu tal sik tor
tu wunjung. Ok wu tal kanik yi ninjing, “Elip
ya konu ele mulerngil, tor pukut pel!” ninjing.
40 Yi nengin kin, wu tal ngii si kindkit kin, tor
pukul Liriya ngii konu punjngul. Pukul Kkin,
Gos tilap wumb mulnjung kankil, Gos ek nik
ngangil wumb piyangin kin, konu owundu bil ni
punjngut.

17

_ Teslonatka Wumb Pol Kin Sailas Tumun Nin-
jing

1 Pol kin Sailas tel andkit pukul, Ampipolis
konu tor punjngul. Konu ele si kindkit pukut,
Apoloniya konu ele tor punjngul. Konu ele nga
si kindkil, pukul Teslonaika konu tor punjngut.
Jura wumb men ngii konu ele engim. 2 Pol eim
ok elim ol el nga erim. Pol pupu wumb men ngii
ele nirik pum. Kor kunum tekliki ele enj molpu
kin, Gos ek ei andan topu wumb ngopu mutum.
3 Gos nge ek pule nipi wumb ngopu mulum. Gos

nge Krais wu endi mundum wu ei kindang om
ek ei, nipi ngum ku. 4 Pe wumb kombur Pol kin
Sailas tel, ek piik pii gii ninjing. Griik wumb
kombur Gos ek ei piik elmin ku. Pe wumb tilap
owundu wu tatl ek piik ekii sitmin ku. Pe wu num
embilenjing ombu yi ku wu tat ek piinjing ku.

5 Ba Jura wumb wu tal kin kis piinjing. Yi
erangin kin, wumb epi sinerim wumb ok, wumb
mulnjung konu ete tuk molk punjung. Wumb
ombu konu ele tuk puk, epi kis er mundnjung.
Wumb ok Jeison ngii konu si pok erik, wu tal
si tor sipipin wumb ngumun nik sipnjing. 6 Ba
Pol kin Sailas tel sinenjing. Sinarik kin, Jeison
kin Gos nge tilap mulnjung wumb ambil gii ni
sipnjing. Sipik, gapman mulum konu etle sipnjing.
Sipik, gapman wu kanik yi ninjing, “Wumb ombu
konu orung orung pei ol kis enmin,” pa ninjing.
“Wumb ombu pe ya molmun ei,” pa ninjing. 7 “Pe
Jeison wumb ombu sipi eim ngii konu sipim.
Wumb pei en enim wu king owundu ek nitim,
ek ei piinalmin. King endi molum ei, eim embe
Jiisas. Wumb en enim yi nilmin,” pa ninjing.
8 Wumb konu ete wumb ni gapman wumb ek ei
piik noman embin kulnjung. ° Yi piik, Jeison ku
sik, eim kin wumb epi kombur ku sinjing ku. Sik
poru ni kindangin kin punjung.

Pol Kin Sailas Tet Beriya Konu Kongun Enjngit

10 Kunum ele epinding, Gos nge tilap wumb Pol
kin Sailas tel Beriya konu ele kindnjing. Pol kin
Sailas tep pukul Beriya konu ele tor punjngui.
Pukul kin, Jura wumb men ngii engim konu nirik
punjngut. 11 Jura wumb Derpii konu mulnjung

ei, Gos ek kunum kunum piik mulnjung. Ba
Teslonaika konu Jura wumb mulnjung ei, Gos
ek kopur piik kun erik mulnjung. Wumb ombu
Gos ek piik ka piik mulnjung. Kunum kunum
Gos ek gerik kanik, wu tal ei keimi ninmbil min,
ni ger piik minj mulnjung. 12 Wumb pei pii gii
ninjing. Griik wumb num pei pii gii ninjing ku.
Wu amb pei pii gii ninjing. 13 EKii se Jura wumb
kombur Teslonaika konu piinjing, ni Pol Beriya
konu opu Gos ek ka nipi wumb ngopu molum
ninjing. Yi nengin piik, konu ele punjung. Puk
kin, wumb konu ete wumb noman to wulu kindik
ek kend tok ngok enjing. 14Yi erangin kin, wumb
Gos tilap wumb molk, Pol mani ep nol wer ele
kindangin pum. Ba Sailas kin Timosii tel Beriya
konu mulnjungul. 15 Wumb Pol sipik andlam ele
tu wunjung wumb ombu Pol sipik Asenj konu
sipnjing. Sipi kindik kin, orung omun ni erangin
kin, Pol ek nipi kindim. Ek nipi kindpi Sailas kin
Timosii kin, ‘Elip sikir wel!l” nim.

Asenj Konu Pol Ek Ni Tor Kindim

16 Pol Asenj konu wu tal ongul nipi kui er
mulpu kin, kenim ni konu ete wumb ek kend gos
mendpit konu ele piki topu mulum. Mulangin
kin, eim noman embin to piim. 17 Wumb yi nge
mulangin kanpi pupu Jura wumb men ngii ele
pupu, wumb Gos ek nilmin wumb kin ek nipi
mulum. Kunum kunum pupu wumb kulou tangin
konu andpi, men ngii konu wumb kanpi nipi yi
erim. 18 Pe wumb ek mon wumb Epikuriyan
wumb kin Soik wumb kin ek orung eim kin ek
ngok ninjing. Wumb kombur molk yi ninjing,

“Wu ei ek owul owul nipi endim, wu ei nimbit
erang ek ei ninim ninjing?” Pe wumb kopur molk
yi ninjing, “Eim gos konu eipi endi mutang nipi
onum,” ninjing. Pol eim Jiisas nge ek ka nipi,
Jiisas konj angpi nga orung purmn, ek ei nipi wumb
ngum. 19 Pe wumb Pol sik sipik, Ariyopakas konu
kaunsil mutum konu sipnjing. “Wu ei ek konj endi
nim, ek ei neng sin piimin,” ninjing. 20 “Sin nim
ek ei piimin. Ei ek eipi mil endi palim. EK ei
pule er palim mil ei sin piimin,” ninjing. 21 Asenj
konu wumb kin konu eipi wumb ok Asenj konu
ele molmun wumb ei, ol eipi endi enalmin mon.
Ba ek konj ningii min, ek pol konj minj piik nik
elmin.

22 Yi nengin kin, Pol Ariyopakas konu kaunsil
mulum konu tuk molpu ek yi nim. “Enim Asenj
wumb, na enim kand ei Griik enim men ngii ele
puk ol elmin ol ei dinga peng etmin patim. 23Ok na
enim konu ombu andip, Griik enim men ngii ek
nik enmin ei kanip endinj. Enim kulmal kelngii
konu endi er ka er sek mon yi pulmun. Ku mon
endi polk pendik yi nilmin. ‘Gos endi sin pii
pol tunanmin. Ba wii embe sipin kulmatl kalmin
ninjing. Ok enim gos kinarik wii noman je piik
yi elmin. 24 Akip na Gos epi pei eririm. Epi mei
ele epi kanim kanim eririm. Gos ei Gos Owundu
el, epin ni mani mei konu pei tep er molum. Pe
Gos eim wumb angit kin, Gos ngii tekinmin ei
nirik mulalim. 25Gos eim epi sinerang wumb endi
epi sipi Gos ngunalim mon. Gos eim mendpii,
eim epi kanim kanim er pendpi, sinim wumb tep
erpi, noman konj ngopu mulang kin, sinim ot} yi
er molmun. 26 Wumb kupenjpin endeim mendpit

nge ele, opu opu pe sinim wumb pei molmun.
Wumb erang konu orung orung pei motmun; Gos
eim wumb kunum ele ei konu muilngii nipi er
sirim. 27 Wumb kuruk ok kan singii, Gos nipi
piim. Wumb endi Gos kan simbii nipi piimba,
wu el piipi er molpu kaninim. Gos konu turii
molalim; ya sinim wumb pei endeim endeim ni
tep er motum,” pa nim. 28 “‘Gos eim kin sinim
noman konj ngolum. Ngang Kkin, sinim andpin
motpun enmin.’ Ei yi mil ku enim nga wumb
noman piilmin wumb kombur ei yi mit polk
pendnjing. 29 ‘Sinim Gos kingam not motmun.’ Yi
mit Gos kingam nol motamin kin, pe sinim noman
yi piinermin, Gos wu angil ele ku ni ond ni endi er
kindang, Gos mit endi motum ni piinermin, mon!
30 Ok wumb pii pot tunarik mulnjung kunum ei,
Gos eim wumb epi pei yi erangin ei, ek ninanim.
Ba pe Gos wumb pei kanip nip, konu orung orung
wumb noman ak tok nam kin wei!” pa ninim.
31 “Gos eim kunum endi nipi mondpu, kunum
ele wumb ol kis min ka enmin ei kanip, kun er
muimbii,” pa nim. “Gos eim wu endi Jiisas to
tonu kindim, wu ei gupu ek nimba, ek ei piimin.
Wu ei eim tukpu si kindpi, tonu opu konj motum.
Mutlang kin, yi mit Gos wumb pei andan topu, eim
ek nilim ei keimi nitim.”

32 Piik tukpu ete pepi nga konj angpi tonu omba
ninim, ek ei wumb kombur yi ninjing, “Nim ek
ei nga nen piimin,” ninjing. 33 Yi nengin Kkin,
Pol wumb ombu si kindpi pum. 34 Ba wumb
kombur Pol nim ek pii gii ninjing. Wu endi embe
Daiyonisiyas, eim Ariyopakas konu ele, kaunsil
wu endi, amb endi embe Damaris. Pe wumb eipi

pii gii ninjing ku.

18

Pol Korin Konu Kongun Erim

1 Ekii se Pol Asenj konu si kindpi, Korin konu
pum. 2 Pol pupu Jura wu endi kan sim wu
ei, embe Akuila. Eim ngii konu embe Ponsus.

Eim ambim embe Pisila. Pe Esalii mei owundu
molkul onjngul. Nimbit erang, King Kloriyas Jura

wumb pei kanpi nim, “Enim Jura wumb Rom
konu owundu si kindik pungii,” pa nim. Pe Pol
wu amb tal mulnjungut konu pum. 3 Eim kin wu
amb tal kongun ende elmin. Pol eim wu amb tal
kin mulum. Molk kin, kongun er mulnjung. Molk
kin, alap ngii ei nge kongun er mulnjung. 4 Kor
kunum kunum Pol eim Jura wumb men ngii ele
pupu ek nipi tep to mutum. Pol Gos ek ka ei dinga
nemb, Jura wumb kin Griik wumb Gos kin pii gii
peng muingii ni piim.

> Ba kunum ekii se, Sailas kin Timosii tel
Maseroniya konu si kindkil mani punjngul.

Kunum ele Pol Gos ek ei kunum kunum wumb
kanpi nipi minj endim. Jura wumb kanpi ek

dinga nipi yi nim, “Jiisas ei Krais mendpi}, Gos
wu endi kindang om,” pa nim. ¢ Ba Pol nim ek ei
piinarik, Pol bul morung ek embilnjing. Yinengin
kin, Pol eim konduk ele kulman mulum ei, sik sik
topu kindim. Pol ek yi nim, “En enim ot kis erik
mulnjung kin, en enim dup konu ele pungii. Na
ek endi pinalim. Akip na pup wumb tilap eipi
endi kin bii,” pa nim. 7 Pol men ngii ei si kindpi,
wu endi ngii konu pum. Wu ei embe Taisas. Wu
ei eim Gos kin pii gii peng motulum wu. Eim Jura

wumb men ngii engim konu eim ngii konu mandi
engim. 8 Jura wumb men ngii tep er motulum
wu ei, embe Krispas. Wu ei eim ambim kingam
not pei Gos Owundu Kkin pii gii ninjing. Pe Korin
wumb pei Pol ek nim ek ei piik, ekii sik, pii gii nik,
not pek enjing.

9 Kunum endi emii peng kin, Pol or kumb mit
er kenim ni Gos Owundu ek yi nim, “Nim mund
mong kulerii! Gos ek ni tor kindnjii; nim gupu
mum tunerii mon!” nim. 10 “Na Gos nim kin mo},
wumb endi nim topu enermba mon! Nam wumb
konu ele tuk pei molmun,” pa nim. 11 Pol Korin
konu ele molpu, kung ngii endeim molpu, oi angit
orung nga endeim pei mulum. Molpu kin, Gos ek
nipi wumb ngopu mutum.

12 Ba ekii se Rom gapman wu Galiyo Akaiya
konu ele, wu owundu mulum. Kunum ele, Jura
wumb en enim Pol kin opu orung enjing. Pe Pol
kos ele tonu tu wuk yi ninjing. 13 Wu ei wumb ek
nipi ngonum, “Gos embe ambilk tonu kindngii yi
mit yi erei!” nim. EK ei nipi ek lo palim mil kun er
ninanim mon, ninjing. 14 Pol eim ek nimba erang
kin, Galiyo ek nipi Jura wumb ngum, “Enim Jura
wumb, wu ei ek kis endi nipi, lo ek endi kis erpi
erim. Na enim ningii ek ei piimbii,” pa nim. 15“En
enim ok na kanik ek endi ningii min, enim lo min
embe kombur ningii ei na punermbu mon. En
enim nik kun erngii. Na ek ei kos piinermbii!”
pa nim. 16Yi nipi kin, wumb kos ngii ele to anda
kindim. 17 Pe wu num endi Jura wumb men ngii
tep er mulum wu ni ambil gii ninjing. Wu ei
embe Sosreniis kos ngii konu ele kepii tunjung.

Ba gapman wu Galiyo ol ei enjing ei noman to
piinerim.
Pol Andiok Kin Siriya Konu Ete Si Kind Orung

Pum
18 Pol pupu konu ele, kopur kinan mutum. Mot

kin, pendpi Gos tilap wumb mulei nipi, not sip
endi tonu pupu si kindpi pum. Pang sip, ei pupu
konu endi Siriya ni konu ele bii ni pum. Pisila
kin Akuila eim kin tep to punjung. Puk, Senkriya
konu ele, Pol eim peng pek tum. Nimbil erang
eim ek dinga nipi tonu kindim. 19 Pe puk Epesas
konu ele tor punjung. Pol wu amb tal konu ele si
kindpi, Pol eim pupu Jura wumb men ngii engim
konu nirik pupu, wumb kin ek tangpi mulum.
20 Wumb Pol kanik yi ninjing, “Kunum kopur sin
kin mulnjii!” ninjing, ba Pol wumb ninjing ek ei
piinerim mon! 21 Pol eim orung ba pendpi yi nim,
“Gos noman ele na orung pui nim kin, nga orung
ombii,” nim. Gos tilap wumb angil sipi, “Mulei!”
nipi pum. Not sip ele tonu pupu Epesas konu si
kindpi pum.

22 Not sip pupu Sisariya konu tor pang kin, Pol
Jerusalem konu Gos nge tilap mulnjung wumb ei,
kanpi mutei nipi pendpi, Andiok konu mani pum.
23 Andiok konu ele Pol kunum kinan mulum.
Molpu, nga si kindpi pum. Pupu kin, Galesiya
konu kin Perkiya konu tuk andpi, Gos nge tilap
mulnjung wumb ei kanpi ek nipi, dinga erpi
endim.

24 Jura wu endi eim Aleksandriya konu ele wu
eim opu Epesas konu mulum. Wu ei embe Apolos.
Wu ei ek ka nipi Gos ek ei piipi nipi elim. 25Wumb
kombur eim ok Gos Owundu ek ei nik ngoimun.

Wu ei eim noman ka ele dinga pim. Wu ei wumb
kanpi, Gos ek ka nipi wumb ngopu yi nilim. Jiisas
elim ol ni epi ei nga nipi kun er ngolum. Ba wu ei
Jon wu wumb not pendpi ngotum, ek ei mendpit
piitim. 26 Wu ei eim pupu, Jura men ngii sim konu
ele tuk pupu Gos ek nipi Jura wumb ngum. Gos ek
palim mil kun Pisila kin Akuila tel wu ei ek dinga
nikil ngunjngul. Ekii se wu Apolos noman ka
dinga kindpi mulum. 27 Ekii se wu Apolos Akaiya
konu ele tor pum. Epesas konu wumb Gos nge
tilap ele mulnjung wumb, ombu pipe polk Akaiya
konu Gos titap mulnjung konu kindik, Apolos eim
singii nge ninjing. Wu Apolos Akaiya konu ele
tor wang kin, wumb Gos noman ngang mulnjung
konu pupu, wumb ombu Gos ek ka ei nipi ngopu,
eim wumb tilap ei paki ka topu mutum. 28 Pe eim
kongun dinga erpi, Jura wumb ek kanim kanim
nik ei to mani kindpi, “Gos ek andan kun ka topu
wu amb ngumbii,” nim. “Gos nge ek ele wumb
andan ka tum. Topu, Jiisas eim Krais wu endi Gos
kindang om,” pa nim.

19

Pol Epesas Konu Kongun Erim

1 Apolos Korin konu mulum kunum ele, Pol
Andiok konu moipu, Epesas konu ele om. Epesas
konu ele opu, Jiisas nge er se andilmin wumb
mulnjung kenim. 2 Pol opu wumb Kkii sim, “Ok
enim pii gii ninjing kunum ei, enim Gos Gui Ka
sinjing min?” Pe wumb ek yi ninjing, “Mon! Gos
Gui Ka molum min? Sin ok ek el piinenjpin,”
ninjing. 3 Pol ek yi nim, “Enim no}l nipe not

pinjing?” Wumb ek yi ninjing, “Jon wumb not
pendpi ngotum wu ei ek yi mil nirim, ele nge sin
not pinjpin.” 4 Pe Pol ek yi nim, “Ok Jon wumb
not pendilim wu ek yi mil nirim, “Enim wumb
noman ak tangin kin, not pendim. Pe enim eim
om konu ekii se omba wu ei pii gii ningii. Omba
wu ei embe Jiisas.” > Wumb ek ei piik kin, Jiisas
owundu embe ele nol pinjing. ¢ Pol eim angit tonu
kindang kin, Gos Gui Ka wumb kin om. Pe wumb
en enim ek eipi eipi nik, Gos ol ekii se ermba ot
ei, wumb piik nitmin mil yi nik mulnjung. 7 Pe wu
mulnjung wumb ei engki nga tal, mil mulnjung.

8 Pol Jura wumb men ngii engim konu tuk pupu,
Gos ek ka nipi wumb ngum. Pol eim kunum
tekliki konu ele molpu, Gos ek ka nipi wumb
ngum. Pol eim Gos ek nipi, Gos tep er motum konu
ele, ek ei nipi wumb ngum. 9 Ba wumb kombur
en enim noman dinga peng, noman ak tunarik
molk kin, Gos ek pii gii ninarik, wumb kanik ek
kis nik, Gos Owundu ek ei pii kun enenjing. Yi
erangin kin, Pol Gos nge wumb sipi sipim, wu
Tiranas ei nge konu men ngii mit ele, Pol wumb
sipim, wumb Gos ek ka ei kunum kunum nipi
ngum. 10Yi erpi motang kin, kung ngii tal o pum.
Pe Eisiya mei konu owundu ni, Jura wumb ni
Griik wumb ni wumb pei ok Pol ek nim ek ei
piinjing.

11Pol angil ete Gos nge jep ol dinga wii mendpit
pei erim. 12Wumb ok, Pol mulum konu alap ni epi
tu wuk Pol ngenj ele minjin tok sipik, wumb gui
kis pim wumb ni ening pim wumb ei embilangin
kin, gui kis ni ening pim wumb pei erpi ka erpi

ngum. 13 Jura wumb kombur puk andik, wumb
gui kis mutum konu puk kunji erik to tor kindik
enjing, wumb kombur Jiisas Owundu nik embe
ei nge nik elmin. “Pol, Jiisas ek nilim wu embe
ele nilim, ek na nip enim ngond,” yi mil nitmin.
14 Jura wu Gos kin kulmat katlitim wu ei, kingam
not angit orung nga tal wu ei embe Skiipa. Wu
ombu kongun ei nge elmin. 15 Ba wu endi gui
kis tuk mulang kin, eim ek nipi orung kindpi yi
nim, “Jiisas eim na piinim, Pol eim na piinim ku.
Enim ei nii? Na pii pot tunand,” pa nim. 16 Pe
wu el gui kis pim wu, ni puku sipi wumb ombu
topu topu se endim. Topu, wu ombu Kkepii topu,
wumb ngenj er kis mondpu, konduk ni to piltan
to er kis erim. Erang kin, wumb ei ngii ele si
kindik ngenj wii punjung. 17 Ekii se Jura wumb
kin Griik wumb kin Epesas konu mulnjung wumb
ei, pilk mund mong kis kulk mulnjung. Molk
kin, Jiisas Owundu nge embe ambil tonu kindik
mulnjung. 18 Wumb pei pii gii pim wumb, kum
erik, ol ok nge ol kanim kanim enjing, wumb ei
en enim ok nik tor kindik enjing. 19 Wumb pei

kum konduk o} kanim kanim elmin, mon ei tu
wuk wumb mulnjung konu dup kalk enjing. Pe

wumb en enim mon ei ku ngok elmin ei ku yi mit
50,000 mil pei. 200} ei nge Gos Owundu nge embe
opu dinga pum. Pe Gos ek dinga mendpil pupu
tonu pum.

Epesas Wumb Pol Kin Ek Kis Nik Wii Tunjung
21 EKii se, Pol Gos nge Gui Ka je Pol ek nipi
pendim. Pendpi kin, Pol Maseroniya konu ele
andpi pupu kin, Griik konu ele pupu Jerusalem

konu ele bii ni piim. Pe Pol ek yi nim, “Konu
ele pup kin, nga Rom konu ele orung bii ku,”
nim. 22 Pol eim paki totmbul wu tal, embe Timosii
kin, Erasus tel, Maseroniya konu ele, kindang
punjngul. Pol eim Eisiya konu ele kunum kopur
mulum. 23 Kunum ete, wumb kombur Gos nge
tilap wumb ei, ek kanim kanim nik, wii tok, ek
owu} owul ninjing. 24 Konu ete, wu endi mutum
wu ei, eim embe Demiisriyas, wu ei, kom ku epi
kongun ele epi kanim kanim elim. Wu ei, eim
epi kombur kom ku epi ombu erpi, Aremiyas
kend gos ngii ele nirik kind mondulum wu ej,
ol yi nge elmin wumb ei, ku pei silmin. 25 Pe
wu el, eim kongun wu ombu wii topu kin, wu
kongun wii elmin wu ombu wangin kin, kulou tok,
Demiisriyas ek nipi wumb ngum. “Wu kei sinim
kongun Kka ei erpin kin, ku pei wang sipin enmin.
26 Wu ei, Pol wumb pei ek neng kin, wumb eim
ek nilim ek ei, Epesas konu ele mendpil enerim.
Enim piik kanik enmin konu orung orung ni,
Epesas konu ele pei andpi, yi nim, ‘Sinim gos
angil ele enmin ei gos mendpit mon?’ 27 Pol ek
el je erpi kin, sinim kongun ei to mani kindmba.
Yi nge mon. Pol ek ei erpi, sinim noman ele
tang kin, sinim gos amb Aremiyas ngii owundu
ei, ni piinerim. Kumb ok, Eisiya ni konu ele
orung orung pei, gos amb Aremiyas ei kin, embe
ambil tonu kindilmin. Ba Pol ek ei erpi, gos amb
Aremiyas embe to mani kindnim.”

28 Wumb ek ei piik kin, wii dinga tok yi ninjing,
“Sinim Epesas konu ele gos Aremiyas embe, am ei
tonu kin ba!” ninjing. 29 Pe wumb en enim wumb
pel wii tok puk konu owundu ele tor pangin kin,

wumb pei wii tok punjung. Puk kin, wumb kulou
tolmun konu ele kulou tunjung. Wumb puk Kkin,
wu Geiyas kin Arisakas kin, ouni sik, ngii owundu
ambil gii nik, tor sik punjung. Maseroniya wu tat
Pol kin tep to anditmin. 30 Pol eim wumb punmun
konu bii ni erim; ba Gos nge titap ele tuk punjung
wumb ei, ambil gii ninjing. 31 Eisiya gapman
owundu pei, Pol kin wu put mil motangin kin, ek
ni Pol kin kindim. Nik kin, yi ninjing, “Pol wumb
kulou tonmun konu ete nim tor punerii!” nik yi
ninjing. 32 Wumb tilap owundu ei, wumb noman
eipi eipi peng molmun. Wumb kombur ek endi
nik nengin kin, wumb kombur wii eipi tok enmin.
Pe wumb pei kulou tok ninmin, ek piinarik, wii
ok kulou tonmun. 33 Pe Jura wumb kombur wu
Aleksander ekii se kindangin pupu kin, tuk ele
angpi, angit tonu kindpi, wumb ninjing ek ei, ni
orung kindmbii ni erim. 34 Ba wu Aleksander ei,
wumb wu ei Jura wu ni piik, gupu endi kindik,
yi ninjing, “Sin Epesas konu ele gos Aremiyas ei,
eim embe ambil tonu kindmin,” ninjing. Nik Kin,
wu dinga to er mutangin konu eni tal o pum.

35 EKkii se Epesas konu ele mon kongun elim wu
ei, eim wu amb kin ek tingnerei mon! Nipi, ek
dinga nipi, yi nim, “Enim Epesas wumb, wumb
nii endi Epesas konu ele owundu seng gos kend
Aremiyas men ngii owundu ele Epesas konu ele
tep elim ei wumb endi pinalim min? Pe nga tonu
epin konu ele Gos nge kom ku mowii nitmin mani
om min? 36 Wu endi ek nipi, orung kindmba
ei, kapli en enim wiik to mulnjung. Enim nge
epi endi sikir ermin ningii ei, enerngii,” pa nim.
37«“Enim wu tal enim tu wunjung; ba wu tal enim

gos kend amb Aremiyas ngii owundu ele, epi
waning enenjngit. Pe wu tal enim gos kend amb
ei, endi ek bul morung ninenjngit mon. 38 Pe
wu Dimiisriyas eim kongun wumb kin, enim wu
endi, ek kis nipi ermba ei, kos piingii ningii ele
kunum salim. Pe gapman owundu ombu motmun
ei, ek ei piik kin, kos er kun erngii,” pa nim.
39 “Enim ek endi ningii pimba ei, en enim kutou
tolmun konu ele ni kun erngii. 40 Pe sinim kapti
kos sitmin. Pe kunum ele, sinim mong sinmin; ba
ek pute endi pinalim.” 41 Nga kulou tolmun ngii
ele tep elim wu ek yi nipi, kulou tunjung ei to tor
kindim.

20

Pol Maseroniya Kin Griik Konu Ek Ka Nipi
Andpi Mutum
T'Wumb ek dinga nik enjing ei, poru neng kin,
Pol eim Gos titap ete mulnjung wumb wii to, tuk
sim. Pol ek ei nipi, wumb Gos tilap wumb ngopu,
noman to dinga erim. Wumb ek ka nipi, angit sipi
pendpi kin, Maseroniya konu ele pum. 2 Pe Pol
konu ele angpi kin, Gos nge tilap mulnjung wumb
ei, Gos ek nipi ngopu, noman to dinga erim. Erpi
andpi kin, nga Griik konu ele pum. 3 Pol pupu
Griik konu ele oi tekliki mulum. EKii se sip endi
pupu kin, Siriya konu ele bii ni piim. Pe Jura
wumb kengip erik, eim to kundmun ninjing. Ba
Pol eim noman dinga kindpi kin, nga Maseroniya
konu ele orung bii ni piim. 4 Wu Sopasa, Beriya
konu ele wu ei, eim arim Piras Pol kin tep to pum.

Pe Teslonaika konu ele wu tal, endi Arisakas kin
Sekandas, Geiyas ei, Derpii konu ele wu, Eisiya

konu ele wumb Timosii kin Tropimas wu ombu,
Pol kin ouni ok punjung. 5 Wumb ombu kumb
se puk kin, Trowas konu ele sin omun ni, kui
er mulnjung. 6 Sinim bres yiis sinalim kuni ei,
notmun kunum ei, pe Gos Esrel wumb Eisip konu
ele sipi orung sirim kunum ei sinjpin. Sipin
ele piimin, sin pupun Trowas konu punjpun ei,
kunum angit orung ele tor punjpun. Sin kongun
endeim Trowas konu ele punjpun.

Trowas Konu Ete Pol Yusikas Er Konj Sim

7 Kor kunum sin kulou topun kuni numun. Pe
Pol Gos ek nipi wumb ngum. Kupiiring sin bin
kunum, Pol ek nipi pang kin, emii pim. 38 Sin
tuk ngii ele kulou tunjpun konu ele dup alam pei
mulum. 9 Wu kangi wu endi embe Yusikas. Wu
kangi wu ei, eim ngii ondu ete mandi mulum. Pe
Pol ek kinan nipi pang kin, Yusikas eim Pol ek ei
piipi motpu kin, or tumek er bok tum ngii ei, tonu
kin engim. Wumb mani puk Kkin, Yusikas simin
ni punjung; ba Yusikas kutum pim. 10Pe Pol mani
pupu, ek yi nim, “Enim noman embin tunerii! Ke
ninerii mon! Wu ei, eim konj kindpi kin, eim konj
mulmba,” pa nim. 11 Pol nga tonu opu kuni nopu,
ekii se wumb Kkin ek kinan nipi molpu kin konu
tengim. Tingang kin, Pol si kindpi pum. 12 Wu
kangi wu ei, si pangin wu ei, konj mulang Kkin,
wumb en enim ka piinjing.

Pol Trowas Konu Si Kindpi Milirus Konu Pum
13 Ba sin ok pupun sip ete tonu pupun kin, Asos
konu ete tor punjpun. Pupun kin, Pol Asos konu
ele mulum. Sin sip ele bin ni pamin kin, Pol eim yi
ninim. “Andlam ete andip pup Asos konu etle bii,”

nim. 14 Sinim pupun Asos konu ete pupun Pol kan
simin. Kan sipin kin, sip ete pupun, Misiliini konu
ele punjpun. 15 Pe sin Misiliini konu ele si kind
punjpun. Pupun, singil pepin kin, tingang Kiyos
konu ele mandi tor punjpun. Nga pupun, Samos
konu ele kan sipin kin ele pinjing. Kupiiring
nga pupun, Milesis konu ele tor punjpun. 16 Pol
eim noman dinga ele yi piim, “Epesas konu ele
si kindpin bin,” ni piim. Pol eim Eisiya konu ele
kunum ei, “Mulermbii,” ni piim. “Eim sikir bii,” ni
piim. Kapti tor punj kin, wumb Gos Gui Ka mani
kindrim kunum ele, tor pup Jerusalem konu ele
wumb kenmbii ni piirim.

Pol Eim Epeses Konu Ete Wu Num Ombu Angit
Sipi Pum

17 Sin pupun Maileisas konu ele si kindpin. Pol
ek nipi Epesas wumb mulnjung konu ele kindim.
Nipi yi nim, “Gos nge tilap ele molmun wumb ei,
wu num kombur wangin,” nim. 1 Wu num ombu
eim kin wangin kin, Pol eim ek dinga nipi wu
num ombu ngum. “En enim piinmin, na Eisiya
konu ele ok op, erir o} ei piinmin. Yi erip kin, na
enim kin tep to mulnjpun. 19 Enim piinmin! Jura
wumb na to mani kindinmin ni erangin kin, na
noman embin owundu tum. Ba na nam ngenj ei
piinarip kin, Gos Owundu nge ek ka ei kongun
erip punj. 20 Na ek endi mund mong kularip
kin, ek endi nip, enim ngunenj. Na ek ninj ej,
enim paki tolum. Wumb kulou tolmun konu ni,
ngii konu pei, na enim ek nip ngot ei, enim piik
moimun. 21 Kunum kunum na Jura wumb Kkin,
Griik wumb kanip yi mit nil, “Sinim noman ak

topun Gos kin bin. Pe Jiisas sinim sipi orung
simba wu ei, Jiisas kin pii gii nimin,” pa nim.
22 “Pe enim piyei! Na Gos nge Gui Ka ei je na
Jerusalem konu ele sipnim. Jerusalem konu ele
epi ni endi, na kin tonu omba ei, na piinand.
Ba Gos piinim,” pa nim. 23 “Ei na piil, konu
orung orung putl ei, Gos nge Gui Ka ei, ek dinga
nipi na ngolum. Nipi ngopu kin, yi nilim, ‘Nim
o} embin tui kan sikin, kan ngii punjii,’ nipi na
ngolum. 24 Ba na nam ngenj ei kaimb kulenj. Na
nam ngenj ei piinenj. Na nam andind andlam
ei, endmbii minj ni piinj. Nam Jiisas Owundu
kongun ngum kongun ei minj erip, poru nimbii,”
ni piinj. “Kongun ei, Gos ek ka nip wumb ngop,
wumb Gos eim wumb noman ka ngumba ek ei
minj nip, endin;j.

25 “Enim piinmin! Ok na andip, Gos kingam
Jiisas ek mon nip ngunj; ba ekii se, enim pei na
kineningii mon,” nim. 26 “Ei piip kin, na ek ei nip
enim ngond. Pe tuk ele, enim wu endi am pum
kin pule, na kin pinermba,” pa nim. 27 “Na Gos
ek ka wii mund mong kularip kin, enim ngunenj
mon! 28 En enim ka molk, Gos nge tilap wumb
mulngii ei, tep er mulngii. Gos nge Gui Ka ei, enim
kongun ei nge ngonum. Gos nge tilap wumb ei
ka molk kin, Gos nge wumb tep ka er muingii.
Gos eim nge kingam miyem ei, sinim o} kis kil
ngum. 29 Na piind, na enim si kindip pund. EKkii
se wumb kombur enim kin tuk ok, Gos nge tilap
wumb ei, ek kis nik, noman to wulu kindangin
kin, enim Gos keimi ek ka ei nge, pii gii ninerngii,”
pa nim. 30 “Pe wumb kombur enim tuk molmun

konu ele tilap endi, wumb oKk, ek kis kend kanim
kanim nik erangin kin, Gos nge tilap ele tuk puk
moimun. Wumb ei nge, yi ningii ek ei, piingii,”
pa nim. 31 “Yi piik kunum kunum enim tep ka
er mulngii. Enim o} ei piingii nip kin, na enim
kin tuk kung ngii tekliki motup kin, ek dinga wu
endeim endeim ni ngunj. Na ningil ele ka mani
wang Kin, ek ei ninj. 32 “Akip na enim Gos angit
ek mundamb molmun, Gos eim enim noman ka
ngumba. Eim enim kaph er dinga ermba, Gos
wumb nii endi noman ka ngumbii ni piitim. Enim
wumb pei pii gii ninjing wumb ei ngang kin, epin
konu ele ka pungii. 33 Na nam noman ele, alap
ni, ku ni, ei wu epi pei seng molmun ei, kom se
piinenj mon!” pa nim. 34 “Enim piinmin, na angit
tal ei nge, kongun erkil. Na epi endi sinerim eij,
sip yi e.. Wumb na kin ende motmun wumb ei,
paki tolum ku. 35 Na kongun pei ele kongun eij,
enim andan top Kkin, sinim kongun ei, dinga kind
er bin. Sinim kongun yi erpin kin, wu endi epi
sinermba ei, paki tumun. Sinim Jiisas Owundu
ek ni mit piipin ermin. Wumb endi eim ka ka
piipi kin, eim epi wumb eipi ngumba ei, ka wii.
Pe wumb endi epi ngang sipi kin, ka ka piimba ei,
aninga ka piipi simba.

36 “Pol eim ek ei nipi poru nipi kin, eim mong
gopsing pii polpu prei erim. Erang kin, wu num
ombu ni prei ouni enjing. 37 Ekii se Pol ba erang
kin, wumb Pol ambilk gii nik, ke nik, kaimb
sinjing. 38 Pol ek yi nim, “Enim nga na kinerngii,”
pa nim. Yi neng kin, wumb kaimb Kkis sik, noman
embin tang mulnjung. Mulangin kin, not sip ele
ouni si pangin pum.

21

Pol Sip Ete Tonu Pupu Jerusalem Konu Ete Ba
Pum
1 Sin wumb wakin topun, sip ele pamin Kkin,
kos konu ele ba pum. Kun pupun pupun kunum
endi, Kos konu ele tor punjpun. Nga Kos konu
ele si kindpin kin, Pasara ninjing konu ele tor
punjpun. 2 Sip endi, Piniisiya konu ele ba nge
bin ni, kui er mulnjpun. Pe sip ele tonu pupun,
punjpun. 3 Pe sin pupun, Saipris konu ele orung
pupun, si kindpin punjpun. Sin pupun, Siriya
konu ele tor pupun, Taiya konu ele mulnjpun. Sip
epi sipim ei, konu ete tor kindim. 4 Pe sin pupun,
Gos titap mulnjung wumb kan sipin, kunum angit
orung nga tal mulnjpun. Gos Gui Ka ei Gos tilap
wumb noman ele ek ngang kin, wumb Gos tilap
wumb molk yi ninjing, “Pol, nim Jerusalem konu
ele punerii!” ninjing. 5 Sin konu ete mol pendpin
kin, nga punjpun. Gos tilap ete mulnjung wu amb
kangi ambil pei, sin sinim konu owundu ele tor tu
wunjung. Pe ep nol wer ele molpun kin, Gos kin
prei enjpin. 6 Pe sin sip ele bin, pendpin, angil
sipin, sip ele pamin. Wumb en enim si kindik,
ngii konu ele orung orung punjung.
7Sin sip ele tonu pupun, Taiya konu ete si kind-
pin kin pupun, Solemes konu ete tor punjpun. Sin
Gos titap ele mulnjung wumb kin, kunum endeim
molpun, nga punjpun. 8 Pepin kin, kupiiring
sin konu ele si kindpin kin, Sisariya konu ele
punjpun. Sin pupun, Gos ek ngo}um wu Pilip, ngii
konu ete punjpun. Pupun kin, eim kin mulnjpun.
Eim Gos nge wumb mutlangin km angilorung nga

tal nge wu endi mulnjung konu ete mulum.  Wu
eim ambilam kapit kapli mulnjung ambilam wii
ombu, Gos epi ermba ek ei piik nitmin. 10 Pe sin
Sisariya konu ele, kunum pei mulmun. Gos ot ekii
se ermba ol ei piipi nitim wu ei, eim embe Akapus.
Eim Juriya konu ele si kindpi kin, Sisariya konu
ete mani om. ! Eim sin kin mani opu, Pol kan
mum pendim kan mum ei sipi, ei eim simb angi}
ele, kan mum topu, yi nim, “Gos Gui Ka ek yi
nim, ‘Jerusalem konu ete Jura wumb, en enim kan
mum arim kan, yi mi} tungii,” pa nim. ‘Yi erik
sipik, wumb tilap eipi endi ngungii,” ” nim. 12 Sin
wu amb pei ek ei piipin kin, Pol kin ek dinga nik
kin, “Pol Jerusalem konu ele tonu punerii!” pa
ninjing. 13 Ba Pol ek yi nim, “Enim nimbil erang
ke nik? Na noman embin tungii. Na kan ngii ele
bii nip er kun er mulal mon. Ba na Jerusalem
konu ele kulmbii ei kapti ku. Jiisas Owundu nge
embe ambil tonu kindip eramb kin, na tungii ei
nge, ngenj ele gal kularip mol.” 14 Pe sin eim
noman ete eipi enermin. Sin ek tingnarpin wiik
tunjpun. Sin yi ninjpin, “Owundu eim noman ete
kapli,” ninjpin.

Jerusalem Konu Etle Pol Eim Opu, Kongun Er
Endim Mit Nim

15 Kunum kopur o pang kin, sin Jerusalem konu
ele bin ni, epi er kun er mulnjpun. 16 Pe wumb
kombur Gos titap ete tuk puk kin, Sesiriya konu
ele mulnjung wumb ei, sin kin tep to punjung.
Sin pupun, Neson ngii konu ele sipinjpin wu ej,
Saipris konu wu ei, eim am kumb ok eim Gos

tilap ele tuk purum. Eim yi piim, sin eim ngii ele
mulmun ni piim.

17Sin Jerusalem konu ele tor punjpun wumb ei,
Gos titap ete mulnjung wumb ei, tor ok, sin kanik,
ka piik, angil embilk enjing. 18 Pe kupiiring,
Pol eim sin kin pupu kin, Jeims mulum konu ele
pupun, kenmin ni punjpun. Pe Gos ngii engim
konu ele wu num Jeims kin mulnjpun. 19 Pol eim
kongun er endim mil, ek pot topu, Gos eim paki
topu erang kin, Pol eim wumb tilap eipi ele, tuk
kongun er endim mil, ni wumb ngum. 20 Wumb
ek el piik, Gos embe ambil tonu kindnjing. Wumb
ek nik, eim ngunjung, “Pol nim ek piik! Jura
wumb pei, Gos Kkin pii gii ninjing wumb ei, pei
ek dinga nik, lo ek ambit gii ninjing. 21 Ba wumb
kombur, wumb kanik nik kin, ek nim kanik
ninjing. Pol eim Jura wumb kanpi, wumb tilap
eipi tuk ele mulangin kin, ek nipi, Moses lo ek ei
si kindngii ni elim. Enim kangil ngenj kopisnarik
kin, ok elmin ol ei, ekii sinerei nipi elim. 22 Pe
sinim nimbit o} ermin? Keimi, enim piik ni nim
ya on. 23 Pe akip sin nim ek nimin ei, akip
enjii, ninjing. Sin wu kapil kapli molmun wu kei,
ek keimi endi ninjing. Nik Kkin, tonu kindnjing.
24 Nim wu kei kin, Jura wumb men ngii pungii.
Enim elmin ol ei, Moses lo ek ei nim ekii sikin eran
kin, enim pei ka muingii. Pe nim wumb ombu ku
ngan kin, wumb en enim peng enjin pek tungii,”
pa nim. “Nim yi eran kin, wumb molk keningii ek
ei, nim kanik ek kend ni piingii. Wumb nim kin
piingii wu ei, lo ek elim ni piingii. 25 Wumb titap
eipi, Gos ek piik, tuk ok motmun wumb ei, sinim
pipe Pol kindinjpin ei, kindpin kin, sinim ok ek ni

pendinjpin ek ei, nipin ngunjpun. Nipin yi nipin
kin, enim kan kun er muingii. Enim kung ni, epi
eipi endi, gos kend nik kuingii epi ei, nunerei!
Pe kung miyem ni, kung kan ku! pindangin Kkin,
kulmba ei nunerei!” yi ninjpin. “Wu amb eipi
ningil enerngii mon; ka mulngii.” 26 Pe Pol wu
ombu seng kin, kupiiring wu ombu seng kin, en
enim ka mulngii er punjung. Pe yi erpi opu Kin,
men ngii owundu ele tuk om. Opu kin, Gos kin
kuimat katitim wu ei ek nim, “Kunum nenj wumb
en enim konj molk kin, en enim endeim endeim
ni ok, Gos kin kuimal kelngii nge ongii?”

27 Ekii se kunum angil orung nga tal poru neng
kin, Eisiya konu ele Jura wumb ok kenjing ni,
Pol tuk men ngii owundu ete mulum. Kanik Kkin,
wumb pei ek dinga nik piik kin, Pol ambil gii
ninjing. 28 Pe wumb wii dinga tok ninjing, “Enim
Esrel wumb, sin paki tei! Ya wu ei, epi konu
orung orung pei wumb andan topu ngonum.
Esrel wumb to mani kindpi kin, sinim lo ek to
mani kindpi kin, sin men ngii owundu ek nipi kis
enim,” pa ninjing. “Pe eim epi endi sinim men
ngii ele tuk tu wupu kin, er penj mondpu Kin,
Griik wumb kombur sinim men ngii ele nirik tu
wum,” ninjing.

29 Nimbit erang, wu Tropimas Epesas konu ele
wu ei, ok Pol eim konu owundu ele tuk tu wupu
kin, men ngii owundu ele tuk tu wupu mundum,
ni piinjing. 30 Pe Jerusalem konu ele wumb ni,
wumb pei sikir ok kulou tunjung. Pe Pol ambit
gil nik kin, men ngii owundu ele sik, anda tu
wunjung. Nga ngii ondu sikir ngunjung.

Rom Konu Ete Opu Etmin, Tep Etim Wu Pol Sim

31 Pe wumb si andik, Pol ek tangin ek ei nik
kin, to kundngii enjing. Wu owundu opu elim
wu mulum konu ei piipi, wumb ek yi ninjing.
Jerusalem wumb pei puku si endnjing. 32 Yi
erangin kin, eim opu wu kombur sipi, wu opu
elmin wu tep elmin wu kombur sipi, wul mani
pangin kin, pe Jura wumb molk kenjing ni, wu
num owundu opu wumb sipi, tu wang kanik kin,
Pol kepii tunarik, wakin tunjung. 33 Pe opu elmin
wu num ni opu, Pol ambil gii nim. Nipi opu,
wumb neng kin, kan sen tal tu wuk kin, kan
tunjung. Eim wumb Kii sipi, yi nim, “Wu ei nii?
Wu ei nimbil ot erim?” 34 Wumb tilap owundu
molk wumb kombur ek endi nik, wii tok erangin
kin, wumb kombur ek eipi nik, wii tok nengin kin,
ek tal er pim. Pe wumb eipi eipi dinga nengin kin,
opu elmin wu num ni, ek ei pule pii pot tunerim
mon. Yi erangin kin, wu num ei, ek nipi, eim
opu wu ngum. “Enim Pol, enim ngii dinga ele
nirik sipei!” nim. 35 Pol ngii ond peri ele kamb
piip tonu pum. Pang kin, wumb ek dinga nik, Pol
to kundngii erangin kin, opu wumb Pol ko wuk
sipnjing. 36 Wumb tilap owundu ekii se puk kin,
wii tok yi ninjing, “Eim to kundei! Eim to kundei!”
yi nik punjung.

37 Opu ond wumb en enim, Pol sik sipik, en
enim ngii ele nirik sipnjing. Sipangin kin, Pol ek
nipi, opu wu num ni ngum, “Na kaptli, nim kin
ek endi nip ngumbii min?” Pe opu wu num ni
yi nim, “Nim Griik wumb ek piitin min? 38 Na
piind, nim Eisip wu ni piind. Ok kembis kin nim
gapman kin opu enjii en wu 4,000 tui kepii ambit

sipinjing. Sipik puk kin, mei wumb mulenjing
konu ele punjung.” 39 Ba Pol ek yi nim, “Na Jura
wu mot,” pa nim. “Na konu ele Tasas kin Silisiya
konu ele owundu ei, embe pulum. Na kapli ek
nip kin, wumb ngumbii min?” 40 Pe opu elmin
wu num ni kapti neng kin, Pol angil tonu kindang
kin, wumb ek tingnarik mulnjung. Pol eim Eipru
wumb ek ele, nipi yi nim.

22

1«“Engnan nol ni, arnan not ni, enim wumb kom
sek mutangin kin, na ek endi nip, orung kindmbii
end.” 2Ek ei Pol nipi wumb ngum. Pol Jura wumb
ei nipi wumb ngang kin, wumb ek ei piik, kom ka
sek, ek tingnarik er mulnjung.

3 Pol ek yi nim, “Na Jura wu,” pa nim. “Na
manan, na Tasas kin Silisiya konu ele mengim.
Na konu ele ya motup kin, owundu enj. Pe na ek
emb top ngum wu ei, Gameliyel eim, na ek emb
to ngum ei, sinim kupenjpin not elmin ot ei kin,
lo ek nipi, na ngum. Yi nipi ngang kin, na Gos ek
ele dinga piip muls. Yi mil ku, enim dinga puk
enmin. 4 Nam pii gii ninj ele ei nge, ok wumb Gos
kin pii gii ninjing wumb ei, se andip top el. Wu
amb ni, to kondup el. Wumb kopur kan sen ele
top kin, kan ngii kindip yi e},” pa nim. 5> “Wumb
kulmat kalitmin wumb owundu, ek pii kun elmin
wu num ni, wumb ei kaptli ek ei piingii. Wumb
ombu, na kin pipe ngangin kin, Damaskas konu
ele Jura wumb pipe to ngopu kin, na Damaskas
konu ele andip pul. Andip putl ei, wumb kan si
sipip, kan sen top kin, kan ngii kan ngop el.

Pol Pii Gii Nirim Kunum Ei Ek Pol Tonum
(Aposel 9:1-19, 26:12-18)

6 “Na andip pup kin, konu eni tonu tuk mii
memb palim ol ei peng kin, Damaskas konu ele
mandi punj. Pe sikir ei, epin dup mit tilang dinga
na muls konu ele erim. 7 Tilang yi erang kin, na
mei ele mani pup pemb kin, ek endi ei epin tor
opu yi nim. ‘Sol! Sol! Nim nimbil erang, na kin
ol embin tui ngon?’ & Na ek yi nip orung kindinj,
‘Owundu, nim nii?’ Ek na nipi yi nim, ‘Na Jiisas
Naseres konu ele mol. Nim na kin o} embin tui
en,’ pa nim. 9 Wumb na kin punjpun wumb eij,
dup mil epi tilang erim ei kenjing. Ba wu endi
na ek nipi ngum ei, piinenjing, mon. 10 Pe na
ek yi ninj, ‘Owundu, pe na nimbil o} ermbii?’ Pe
Owundu ek nipi, na ngopu yi nim, ‘Nim angkin
Damaskas konu ele puil’ nim. ‘Konu ele wu endi
molum wu ei, nim kongun enjii mit nipi ngumba,’
pa nim. 11 Pe tilang ei, dinga erang kin, na epi
kan dembin tumbii pinerim. Wumb na kin tep to
onjpun wumb ei, na angit ambilk kin, Damaskas
konu ele sipnjing.

12 Konu ele wu endi mulum wu ei, eim embe
Ananaiyas. Wu ei lo ek pei ekii silim wu mulang
kin, Jura wumb en enim, Damaskas konu ele
motulmun wumb ei molk kin, wu ei ka ni piilmin.
13 Wu ei, na muls konu ele mandi opu angpi, ek
nipi yi nim, “Engnan Sol, nim ningit nga kenjii,”
nim. Pe kunum ele mendpi}l, na ningit ka seng
kin, na kan potl tunj. 14 Pe eim ek yi nim, “Sinim
kupenjpin not paki topu elim Gos ei, eim tonu nim
kindang molkun kin, eim ermba o} pii pot tokun.
Pe Krais mulmba ei, kan pol tukun kin, ek nimba



APOSEL 22:15 XCiv APOSEL 22:24

ei piikin, yi enjii ni to mundum,” pa nim. 15 “Nim
pe nimbit ot erang kankin kin, piikin en? Nim ot
ei pukun, wumb pei kankin kin, ek ni tor kindnjii.
16 Pe nim nimbil erang nim kui er molun? Nim
pukun not pii nim. Nim Jiisas embe ele nikin ke
nen, Gos eim nim ot kis kanim kanim elin ol, ei
kil ngopu si kindmba,” pa nim.

Gos Pol Kindang Wumb Titap Ei Kin Pum

17 “Ekii se na Jerusalem konu ele Gos ngii op
kin, Gos kin prei er molup kin, or kumb mit
endi enj. 18 Or kumb mit erip kinamb kin, Gos
Owundu na kin ek yi nim, ‘Sikir Jerusalem konu
ele si kindkin po! Nim na ek ya ele ninjii ei,
wumb nim ek ei, kapli pii gii ninerngii,” pa nim.
19 Na nam ek yi ninj, ‘Owundu, na konu ete orung
orung nim ngii ete pup kin, wumb nim kin pii gii
nitmin wumb ei, mon nipi, kepii topu, kan ngii ete
kindil. 20 Ok Siipen nim ek se andilim wu ei, to
kundnjung kunum ele, na eim kin mandi engir.
Na orung kanip engamb kin, wumb konduk gulk
tungii nip, orung engir’ 21 Ba Gos eim ek yi
nipi na ngum, ‘Nim po! Na nim konu turii endi
kindamb pukun kin, wumb tilap eipi endi kin
mulnjii,” pa nipi kindang punj. 22 Jura wumb Pol
nim ek ei piik, ek dinga nik kin, “Eim to kundei”
ninjing. “Wu ei nge, ya mei ete mulermba wu ei,
konj mulermba,” ninjing. 23 Wumb wii dinga tok
kin, en enim konduk gulk kin, mei kulman si tonu
kindnjing. 24Yi erangin kin, wu num molpu ek yi
neng kin, Pol sik sipik, opu wumb ngii ele nirik
sipnjing. Wu num ei ek yi neng kin, opu wumb
Pol kepii tok, Jura wumb ek dinga ninmin, “Ek

pule piimin,” pa nim. 25 Pe opu ond wumb kan
sik kin, kan tunjung. Opu elmin wu tep elmin wu
ei, Pol engim konu ele mandi engang kin, Pol ek yi
nipi wu ei ngum. “Lo ek nipi, Rom wumb yi kan
ngei nim min? Enim ek nik, ka enarik, kepii ok
tok enmin ei, kapli min?” 26 Opu wu tep elim wu
ei, ek ei piipi pupu kin, wu num owundu mulum
konu ele pupu, ek dinga nipi yi nim. “Nim wu ei
kin nimbit o} enjii en? Wu ei Rom wu,” pa nim.
27 Pe wu num ni, Pol mulum konu ele ek nipi Pol
ngum, “Nim Rom wu min?” Pol molpu yi nim, “Na
Rom wu,” pa nim. 28 Wu num ek yi nim, “Na ku
owundu ngopu kin, na Rom wu mot},” pa nim. Ba
Pol ek nipi, yi nim, “Na manan na Rom konu ele
ok mengim. Pe na Rom wu mol.” 29 Pe wumb
Pol Kkii sik, kepii tok enjing wumb ei, mund mong
kulnjung. Wu num ni, Pol Rom konu ele wu endi
kan ngumbii enj ni piipi kin, gal kulum.

30 Wu num ei, eim Pol palim mit ei, pule piimbii
nim. “Pol eim nimbil o} erim ei piimbii,” nim. Yi
nipi kin, kupiiring ok, eim Pol kan sen si kindpi
kin, wumb kuilmal kalilmin owundu wumb ni,
kaunsil wumb pei ok, kulou tungii nim. Pe wu
num ni, Pol sipi ngii ete mani tu wupu kin, wumb
ombu kumb ele engndim.

23

Jura Wumb Ek Pii Kun Etmin Wumb Mulnjung
Konu Ete Pol Ek Nipi Ngum.

1 Pol kaunsil wumb mulnjung konu ele dinga
kanpi kin, ek nim, “Engnan nol, na Gos kumb
ele endinj. Endinj ei, nam noman ka seng, andip

op kin, akip ya mol. Nam o} kis endi enj ni
piinand.” 2 Pol ek yi neng kin, kulmat kalilim
owundu Ananaiyas wu ei, ek yi nim, “Enim
wumb Pol engim konu ele mandi motmun wumb
ei, Pol gupu ele angil kum tei!” nim. 3 Pe Pol ek
nipi, Ananaiyas ngum, “Nim ngenj torung orung
ambilk ka ka en; ba tukrung ka sinalim. Gos ek
nim kapli tumba,” pa nim. “Nim ya ele molkun
lo ek ele piikin kin, na ek ngond; ba ninim lo ek
ei to kindkin, wumb na tei!” pa nim. 4 Wumb
Pol engim konu ele mandi engnjing wumb ei, yi
ninjing, “Nim Gos nge kutmat katitim wu owundu
ei, ek kis nikin ngon,” pa ninjing. 5 Pol ek yi nim,
“Engnan nol, na wu ei kulmat katilim wu owundu
ei na piinenj, ‘Nim wumb tilap ele wu num ei, ek
yi ni kis enenjii mon!” Gos lo ek nilim ek ei palim
ei, na piip mot.”

6 Pol kaunsil wumb kombur eim piim. Piipi
kin, wumb ek pii kun elmin wumb wii topu, ek
dinga nim, “Engnan not, nalo ek piit wu. Na lo ek
piitim wu nge kingam. Na pii gii nind ei, wumb
kulnjung wumb ei, wii nga konj tonu pungii ej,
na pii gii nind. Ek ele nge nip wumb ngop erip
endamb kin, wumb na akip tu wuk, kan ngii ele
kindangin kep mil nind.” 7 Pol ek ei neng kin, lo
ek piitmin wumb kin wumb kolk nga konj tonu
ongii ni piinalmin wumb ba, tuk ele ek mil enjing.
Yi erangin kin, en enim eipi eipi punjung. & Pe
wumb kombur en enim yi nitmin, ‘Wumb kolmun
wumb el nge angk tonu punengii,’ nilmin wumb
ei, tep wumb mulalmin kin, gui ele mulatlmin ni
piilmin. Ba wumb ei, lo ek ekii sik elmin wumb
ei, ek pei pii gii nilmin. 9Yi erangin kin, wumb

wii dinga tok onjung. Lo ek piitmin wumb ei, eim
nge titap ele punjung. Puk angk kin, ek dinga nik
yi ninjing, “Wu ei ot kis endi en enim mon,” pa
ninjing. Guimeng sinim tep enim wumb ei, min
endi opu wu ei kin, ek ninim,” pa ninjing.

10 Wumb ek mil owundu enjing ei, wu num ei
piipi kin, ek yi nim, “Wumb orung orung molk
kin, Pol angit ambilk orung seng kin Pol kulmba,”
ni piim. Yi piipi kin, opu wumb ni kindang puk
kin, Pol sik, “Ya tuwei!” nim. Neng puk Kin,
Pol sipik, opu wumb en enim ngii konu ele nirik
sipnjing.

11 Ekii se emii peng kin, Gos Owundu Pol kumb
ete angpi ek yi nim. “Pol, nim noman dinga peng
mit ku Rom konu ele na ek ninjii!” pa n1p1 Gos
Owundu ek yi nim.

12 Tingang kin, Jura wumb ek endi yi ni pend-
njing. Ek dinga nik, “Pol to kundmun ninjing,
‘Sinim Pol to kundmun pendpin kin, kapli kuni
not ni, epi nunermin, mon!” ninjing. 13 Wumb
ek keimi nik, ek el ni tonu kind pendnjing.
Wumb mulnjung ei, wumb pei 40 mil mulnjung.
14 Pe wumb ei puk kulmat kalitim wu owundu
ni, wumb kin men ngii ele kongun wumb kin
kanik, ek yi ninjing, “Sinim Pol to kundmun
kunum, kuni nol mowii piimin, wii pepin, Pol
to kundamin poru nimba,” ninjing. 15 “Enim
kuilmatl katilmin wumb owundu ni, kaunsil wumb
ni, enim ek nik, ‘Wu num motum konu ete nengin,
Pol sipi mani tu wangli,” ninjing. ‘Enim ek nga nik
kii sik, Pol ek ninim ek pule nga nipin piipin kin,
tor kindmba,” ninjing. ‘Sin tumun nge, er kun er

moimun,’ ninjing. ‘Pol eim opu, enim kin opu kun
enermba. Sin Pol to kundmun,” pa yi ninjing.

16 Pol eim aim kingam ei mulum ni ninjing ek
el piipi kin, opu ond wumb ngii konu ete mulum
konu nirik pupu, Pol kanpi, nim. 17 Pol eim opu
elmin tep elim wu ei, Pol wii tang kin, om. Wang
kin, ek yi nim, “Kangi wu ei, wu num motum konu
ele sipi, kangi ei, wu num ei kin ek endi nimbii,
ninim. Kangi wu ei ek endi nipi wu num ei nipi
ngumbii ninim,” pa nim. 18 Opu elmin tep elim
wu ni, kangi wu ni sipi, wu num mulum konu ele
sipim. “Kan pim wu Pol, na wii topu, kangi wu ei
nim motun konu ele si pang kin, ek endi nimbii,”
pa nipi onum. 19 Pe wu num ni, kangi wu ni angit
embilim. Ambilpi kin, sipi orung sipim. Pukutl
kin, e} elip mendpil mulnjungul. Pe wu num nipi
yi nim, “Nim na kin nipe ek ninjii on?” 20 Pe wu
kangi wu ni, ek nipi yi nim, “Jura wumb kengip
er pendik, nim kii semin kin, Pol, kupiiring nim
si mani tu wunjii,” ninjing. “Pe wumb en enim ek
kend tok, ek dinga nik, Pol, eim nim ek pule, am
kii si piimin ninjing,” pa nim. 21 “Ba nim wumb
ombu ek pinerii! Pe wumb kopur motmun wumb
ei, kopur aninga 40 mit kopur motmun. Wumb
ei ek dinga nik, kuni not ni, epi nunarik molk
pangin kin, Pol to kundmun kunum ei, kuni not
epi numun ninjing. Pe wumb andilam ele kui er
moimun. Pe nim en enim ek ninjii ek ei, kapti
nik mulnjung. 22 Pe opu wu num ni, kangi wu ni
kindang orung pum. Pang kin, ek yi nim, “Nim na
kankin nin ek ei, nga wumb eipi endi kan ninerii,
mon!” nipi kin, kindang pum.

Opu Etmin Tep Etim Wu Ei, Pol Piilikis Gapman
Wu Ei Kin Kindim

23 Pe opu wu num ni, opu elmbit wu num tatl
wii tang wangil, ek yi nim. “Elip opu wumb 200
sikil, kung os ele mulngii wu 70 sikit kin, kileng
embilngii wu 200 siki}, pukut kin, Sisariya konu
eni emii peng 9 erang kin, andik pei! 24 Pe enim
kung os endj, er ka er sengin kin, Pol mulmba nge
er ka er mulang kin, puk gapman wu owundu
Piilikis molum konu ele, pei neng pungii. 25 Opu
wu num ni, pipe end yi putum.

26 “Na Kloriyas Lisiyas, na pipe ei polup kin,
gapman wu owundu Piilikis mulum konu ele
kindind. 27 Jura wumb wu ei, ambil gii nik to
kundmun nik enjing. Ba na wu ei Kii sip piinj ni,
wu Rom konu ele wu peng kin, na nge opu wu
pei sip op kin, Jura wumb angit ele si tor tu wun,j.
28 Na wu eim nimbil ot erim ol ei, pule piimbii.
Nip kin, kaunsil wumb mulnjung konu ele mani
sipinj. 29Yi erangin kin, na pup kenj ni, wumb
en enim lo ek ele nge piik kun enarik kin, wu
ei, wii tumun, ninjing. Wu ei ol kis enerim. En
enim wumb Kepii to si pipin kin, kan ngii kindpin
erpin ei, kapli enanim. 30 Ek endi akip tor wang
kin, piind ei, wumb en enim ek koi nik, wu ei to
kundmun ninjing, piind. Yi nengin kin, na kanip
wu sip nim kin kindind. Wumb wu ei kin ek ngok
enjing ei, nim kanik ni tor kindik yi erangin kin,
gapman wu owundu ei, pipe ele ek yi ninim ni
putum.”

31 Opu wu num neng kin, opu wumb Pol sik
sipik, Ansiparis konu ele, emii peng sipnjing.
32 Konu tingang kin, opu wu en enim ngii konu

ele orung punjung. Pe opu ond wumb ombu,
kung os ele mulnjung wu ombu, Pol sik, Sisariya
konu ele sipnjing. 33 Kung os ete mulnjung wumb
ei puk kin, pipe ni sik, wu gapman owundu ni
ngunjung. Ngok kin, Pol sik gapman owundu
kumb ele engindnjing. 34 Pe wu gapman owundu
ni, pipe gerpi kanpi kin, Pol kii sim. 35 “Wumb
pel ya ok nim Kkin ninjing ek ei nengin kin, na
piimbii,” nim. Pe wu ni, ek yi nim, “Eros gapman
ngii ete kan ngo pendngii,” pa nim.

24

Wumb Peng Pim Wumb Pol Kin Kos Piinjing

1 Ekii se kunum angil orung o pang Kin,
wu kuimal kalilim owundu wu ei eim embe
Ananaiyas. Eim ni, wu num kombur ni, wu endi
ek nilim wu endi kin onjung. Ok kin, wu ei eim
embe Tursulas. Puk kin, wu gapman owundu
ei kanik, Pol kos enjing ek ei piik kin punjung.
2 Gapman wu owundu ni Pol wii tang wang kin,
Tursulas eim ek nipi ngumba nge om. Opu yinim,
“Wu owundu Piilikis, nim sin paki tang kin, sin
ka molmun. Molpun kin, opu ni epi kis endi tonu
onanim mon. Ninim noman ka peng kin, sinim
wumb titap ei pei kumb ok kis molpun onjpun;
ba pe opun, konu pei ka seng motmun. 3 Nim
yi eran kin, nim kin noman ka piipin ngopun,
nim kin noman ngumun. 4 Sin nim kin ek kinan
nipin kis piinjpin kin, na ek aninga nip ngamb
nim. 5 “Sin wu kenjpin, ba wu epi pei kis erpl
wumb pei kin ek opu ngopu erim ei, eim kenjpin.

Jura wumb ni, konu mei orung orung pei wumb
kin, ek opu ngopu yi elim wu,” pa nim. Yi erpi
kin, eim wu num mit molpu kin, sin wu tilap ei
sipi, tilap eipi Naseres tilap embe sim. 68 Pe wu
ombu yi ninjing, “Pol, sin Gos ngii owundu er
kis mundmbii, ni piipi elim. Erang Kkin, sin eim
ambil gii nipin. (Sin sinim lo ek ei nge piipin, Pol
Jura wumb Kkos ele tunmun. Ba wu num owundu
Laisiyas ni opu kindpi kin, eim Pol sin angit ele,
si tor kindnim ninjing. Eim yi nim, wumb Pol kin
kos erngii wumb ei, nim kin tonu ok, nim kanik
ningii,” nipi yi nim.) “Pe ninim wu ei, ek nikin kii
sinjii. Sin wu ei kin kos ermin enjpin ei, Tursulas
ek yi mil nipi ngum. 9 Jura wumb pei paki tok, Pol
ek ngok, wumb ek ninmin ek ei, keimi mendpit
ninjing.

Pol Ek Nipi Piilikis Ngum

10Wu gapman owundu ni, Pol peng tonu kindpi
erang kin, Pol ek yi nipi orung kindim. “Na piind,
nim kung ngii pei, wumb tilap ei kin lo pii kin
motulun. Yi erang Kkin, ei na noman ka piip nim
ek ni orung kindind. 11 Ninim wumb Kkii se piin
ele Gos kin prei ermbii nge onj ei, kunum kinan
endi op punanim kunum 12 o pum. 12Jura wumb
na men ngii owundu ele, wu endi kin ek opu
mondup ninenj. Pe na wumb nip sip, kulou top,
men ngii ni, konu owundu ele ni, na wumb endi
nip, si kulou top yi end nip enenj mon. 13 Akip ek
endi nik, na kin kos er ngungii ei, ek ei pule enim
piik kun enanmin. Enarik kin, ek ei ningii ei nim

ngumbii. En enim wumb yi mil ninjing, ‘Na ek
eipi ol elmin ol kin ekii sip, wumb en enim yi mit,
ninjing. Ek ei kend ek yi ninjing. Ol ei na piip, ekii
sil; ba ol ei keimi mendpil. 15 Na Gos kin nimbit
o} ermba ot ei, kui er mot ei, wumb yi molmun.
Gos wumb kulnjung wumb erang kin, nga tonu
ok konj pungii. Pungii wumb ka mulnjung wumb
kin, wumb kis mulnjung wumb ouni konj angk
tonu ongii. Na Gos kin kui er mot ku. 16Yi palim
ei piip kin, nam noman dinga kunum kunum piip
end. Nam ot kis endi, Gos kumb ele ni wumb
kumb ei pei na ena}; nam kun mot.

17 Na pup wumb konu eipi ele kung ngii kom-
bur motup kin, na nim Jerusalem konu ete op kin,
nam wumb tilap ende kin molup yi et. Wumb
endi epi sinarpi elim wumb ei, paki top ngot.
Ngop kin, Gos kin kulmal nge epi tu wut ku. 18 Na
kongun ei nge erip, ol ele erip, men ngii owundu
ele mulamb kin, nam ngenj konj kindrim. Wumb
na kanilmin ku. Pe wumb pei na kin mulalmin
wumb ei, ek endi na kin ninatlmin mon. 19Ba Jura
wumb Eisiya konu ete motmun wumb ei, ok na
ambil gii ninjing. Wumb ei na kin ek ningii pim
kin, nim kumb ele ok, na kin kos nengin piimbii,”
pa nim. 20 “Pe mon pim kin, wumb ombu ya
moimun wumb ei, na nimbil o} enj ei nengin Kkin,
na kunum endi kaunsil kin engir kunum ei, na
erir ol ei ningii,” pa nim. 21 “Mon pim kin, ek
endeim mendpil. Ok na wumb mulk konu tuk
motup kin, wumb wii tur. Na Gos wumb kulii
wumb ei nga er konj simba nipi, wii topu, wumb
ngur konu ele, akip nim kumb ele, na sik kos ele
tu wunmun ni piind,” pa nipi Pol ek yi nim.

22 Wu gapman Piilikis ek ei piim kin, Gos titap
ele tuk punmun wumb, wu kopur piitim wumb
gapman owundu ek yi piipi kin, Jura wumb kanpi
nim, “Enim kui er mulangin kin, opu wu num
Lisiyas eim ya mani wang kin, na enim kos ei piip
kun ermbii,” pa nim. 23 Pe opu elmin wu owundu
ni Pol sipi kin, kan ngii ele sipim. “Pol kan dinga
mit ngunerei! Pol wumb pul endi ongii ei, mon
ninerngii! Ninarik kin, Pol paki tungii nge ongii,”
pa nim.

24 Kunum kopur o pang kin, Piilikis ambim
Drusila kin onjngul. Drusila ni amb ei, eim Jura
amb. Piilikis eim Pol wii topu, ek kombur neng
piimbii ni om. Pol Gos nge tilap ele tuk pu molk
kin, Jiisas Krais kin ek pii gii ninmin mil pule
pol topu nipi ngum. 25 Ba Pol ek ei piipi, ot kun
ele, kun elmin mit ku pim kin, noman pim epi to
mani kindpi, ekii se Gos wumb pei kos owundu
ermba. Piilikis ek ei piipi kin, mund mong kulpu,
“Pol, pui!” nim. “EKkii se na kunum endi sim kin,
nim wii tumbii,” nim. 26 Piilikis ni wu gapman
owundu ei, eim noman eipi endi peng piipi kin,
Pol kunum kunum neng opu kin, ku ni, epi endi
ngumba ni piipi, wii tang olum. 27 EKii se, kung
ngii tal o pang kin, wu eipi Porsiyas Peses ni, wu
ei Piilikis kongun elim kongun ei, wu ei sipi erim.
Pe Piilikis eim, Jura wumb kanip nimbii ni piipi
kin, Pol kan ngii ele enj pendngii nge, nimbii ni
piim.

25

“Pol Siisa Wu Num Owundu Neng, Kos Piimba,”

Pa Nim.

1 Peses eim opu konu owundu ele kunum
tekliki molpu kin, Sisariya konu ele si kindpi,
Jerusalem konu ele tonu pum. 2 Wumb kulmal
kalitmin owundu wumb ni, Jura wu num nij,
wumb puk kin, Pol kin ek to monduk mil nik yi
enjing. 3 “Nim sin paki tunjii, min? Tokun Kkin,
wu ei Jerusalem konu ele sipnjii, ninjing. Wumb
en enim ok andiam ele koi er pek kin, Pol tumun
ni piik, tu wunjung.” 4 Ba Peses ek nipi, orung
kindpi yi nim, “Pol Sisariya konu ele kan ngii kan
pim. Pepi kin, kunum aninga kopur motup kin,
nga Sisariya konu ete orung bii,” nim. 5 “Enim wu
num ombu, na Kkin ouni bin,” pa nim. “Wu ei ol
kis endi erim kin, sin kos ni piimin.”

6 Peses eim wumb ombu kin, kunum nendii mit
engki mutlum. Molpu kin, Sisariya konu ele mani
pum. Pupu kin, kupiiring eim kos ngii ete moipu
kin, “Pol si tu wei!” nim. 7 Pol wang kin, Jura
wumb Jerusalem konu ele si kindik kin, mani
onjung wumb ei ok, Pol engim konu ele mandi
angk kin, ek kis kanim kanim nik, Pol ngunjung;
ba wumb en enim wu owundu Peses piimba ek
mendpil, endi ninenjing. 8-9 Pe Pol ek nipi, orung
kindim, “Na o} kis endi enenj mon! Jura wumb
lo ek ei mon; pe men ngii owundu ek ei mon;
Rom wu king owundu ei ek ei mon; na ek kis
min ol kis ei endi enenj mon! Wu num Peses eim
Jura wumb kin, ek ni piimba pendpi kin, yi nim,
“Pol nim, Jerusalem konu ele tonu pu mutan kin,
na tonu op kin, kos piimbii,” pa nim. 10 Pol ek
nipi yi nim, “Kos ngii, ya na angil ngii, ek king
owundu angit konu ele mendpil, na kos piingii,”

pa nim. “Nim wu owundu nim piin. Na ol kis
endi Jura wumb kin enenj mon! 11 Na ol kis endi
erip kin, mong endi sip eramb Kkin, enim na kapti
to kundngii,” pa nim. Pe ek nik, na kos enmin ek
ei, keimi mon! Wu endi na angil ambilpi, wumb
ngunermba mon. Wu king owundu ei, na kos
piimba,” pa nim.

Pol Nipe Ot Erim Ei Wu Peses King Akripa Kii
Sim
12 Peses eim kaunsil kin ek nipi pendpi kin, Pol
kanpi nim, “King owundu ei kin kos pinjii pim
kin, king owundu kin kos ele piingii,” pa nim.

13 Kunum kopur o pang kin, king Akripa Kkin,
Berniis kin Sisariya konu ele okul. Peses kan-
pil, angit simbil ni onjngul. 14 Wu amb tal
pukul, Sisariya konu ete kunum kinan mulnjun-
gul. Mulangit kin, Peses Pol ek ombu ni, king
wu owundu ei ngum. “Wu endi motum wu ei, ok
Piilikis kan ngo pendrim wu ei, piram patim,” pa
nim. 15 Ok, na Jerusalem konu ele mult kunum
ei, kulmat kalitmin owundu wumb ni, Jura wumb
pei, wu ei ek ngok, “Na nim wu ei ol kis erim; ek
eim kin ngunjii min, nik elmin. 16 Ba na ek nip,
orung kindip yi ninj, ‘Sin Rom wumb wii endi,
kos erpin enalmin mon! Wu ei opu, kos piingii
konu ele engmba. Angpi kin, eim kos erngii ek
ei nipi, orung kindpi, yi elim. 17 Wumb ei, na
kin ouni onjpun kin, na op kunum kinan, kui er
mulal. Kupiiring kos ngii ete motup kin, wu ei, ‘Tu
weil’ ninj. 18 Pe wumb kos er ningii, wumb ei ok,
engnjing. Ek kis endi nik, wu ei elim, ol kis nik,
ngunenjing. Na piinj; ba wumb en enim ek eipi

endi nik enmin ni piinj,” pa nim. 19 “Wumb en
enim ek opu erik ninjing, Pol eim yi nilim, ‘Wu ei
Jiisas kulum wu ni, nga konj motum. Nga men ngii
ele molpu kin, ek nirim ku.” Ek nik sipik, Pol kin
ek ngok, kos ermin ni sipnjing. 20 “Pe na wu num
kos piimbii, wu yi nind. Na ek ombu Kkii simbii ei,
embin enim, ‘Ei nim pukun, Jerusalem konu ele
mulan Kin, na Jerusalem konu ele op kos piimbii
min?’ 21 Ba Pol ek yi nim, ‘Na kan ngii pemb
kin, Siisa king owundu ei na kos piimba,’ pa nim.
Neng kin, ‘Na Peses kan ngii ele nga pindamb
pimba. Pepi kin, Siisa king owundu motum konu
ete kindmba,” ” pa nim. 22 Pe King Akripa ni, wu
num Peses Kkii sipi, yi nim, “Na nam wu ei ek
piimbii,” pa nim. Pe wu num Peses yi nim, “Toputl

23 Kupiiring, King Akripa kin Berniis kin okul,
alap epi ka sikil, onjngut. Okul pukul kin, kos
piik, kulou tolmun ngii, wumb num ni konu
owundu ele opu, tep eilmin wumb pei kulou
tolmun ngii ele nirik punjngul. Pe Peses ek yi
nim, “Pol, tu wei!” nim. 24 Pe Peses ek yi nim,
“Wu King Akripa ni, wumb pei kulou tok motmun.
Enim ya wu ei kenei!” a nim. “Jura wumb pei
ni Jerusalem konu ele ya wumb pei ni enim wu
ei kin, ek dinga ninjing. Nga wu ei konj molpu
kin, enermba,” a nim. 25 “Ba na kanip kin, eim to
kundmun ot endi enerim. Wu ei, eim wu owundu
King Siisa nam kos piyamb kin, ekii se, “Na eim
kindmbii end,” pa nim. 26 “Na eim ek piip kin,
pipe polpu, sinim wu num King mulum konu ele
kindmbii ei, na wu ei, ek endi kan sinenj, mon!”
panim. “Wu King Akripa ni, enim wu pei molmun

konu ele tu wamb kin, sinim wu ei, ek piipin, na
pipe pot kindmbii,” pa nim. 27 “Na kan wu endj,
eim wu num kindamb Kkin, kos piipin enjpin ek ei
ni, kindnermbii ei, na piind ei kapli enanim,” pa
nim.

26

Pol Ek Nipi Wu King Akripa Ngum

1King Akripa Pol kanpi yi nim, “Ninim ek endi
piimbii,” pa neng kin, Pol angpi eim ek yi nim.

2Pol yi nim, “King Akripa, nim ek nin ei, na piip
kin, ka piind. Jura wumb na kin ninmin ek ei, na
nip orung kindmbii end,” pa nim. 3 “Nim sin Jura
wumb elmin ol ei, nim piikin si kind}in. Pe sin
noman kanim eipi eipi patim ei, nim piilin. Nim
piikin ek ei, na nip ngamb kin, nim ek ei piikin
kin, ten sikir kulenjii.

4 Ok na kangil molup op kin, pe piram mokl.
Motul kunum ei, nam nge tilap elte molup Kkin,
Jerusalem konu ele andil ei, Jura wumb na
piitmin. 5 Kumb ok, na ek nip el ei, enim kanik
elmin. Elmin ei na ek nip el mil, ni tor kindngii,”
pa nim. “Wumb piinmin, na wumb lo ek piik
elmin ol einge, millo ek piitmin wumb ol ei ot endi
eipi mil; sinim men ngii lo ei mit kapli sinalim
mon. 6 Akip na ya ele engamb kin, na kin kos
enmin, ei pute yi palim. Na Gos kin pii gii nip kin,
ok sin kupenjpin nol, Gos ek dinga piilmin wumb
ol ei nge, na yi piip mot. 7 Sin nge wumb tilap
engki nga tal wumb ei, Gos keimi kin, emii peng,
tinga, Gos ek ei minj piitmin. Piik kin, ek ei pii gii
nik kin, kui er motmun. Na yi ku, ng owundu,

na ek ei pii gii nip, kutii wumb nga konj ongii nge,
kui er mol. Ele nge, Jura wumb, na sik, kos ngii
ele, tu wunmun,” pa nim. & “Nimbil erang, enim
wumb kopur kulnjung wumb ei, Gos nga er konj
simba. Nimbil erang enim pii gii ninanmin?

9 Kumb ok, na yi piirr Nam epi pei erip kin,
Jiisas Naseres wu ei, eim embe to mani kindmbii,
ni pir. 10 Na erip kin, ya Jerusalem konu ele
kuimat kalilmin wumb owundu ei, pipe na sip, yi
erip kin, Gos nge tilap ele mulnjung wumb sip,
kan ngii ele kindip, wumb eipi kin yi ni piip Kkin,
Gos nge wumb to kundmbii nip yi el. 11 Kunum
kunum wumb Gos ngii ele mulangin kin, ol embin
tui erip yi el. Na erip kin, yi nil. ‘Enim pii gii
ninjing kin, ek kis ni ngok, yi erei!’ pa nip kin, na
yi nil. Na wumb kin kis piip kin, wumb puimun
konu ele ekii se pup, konu owundu turii salitim
konu ele pul ku.”

Pol Eim Gos Titap Ete Tuk Om Mit Pol Tum
(Aposel 9:1-19, 22:6-16)

12 “Na kulmatl kalilmin wumb owundu pipe sip
kin, Damaskas konu ele punj. 13 King owundu
konu ele seng kin, andlam andip punj. Pup kenj
ni, dup endi ei epin tonu ete mani om. Opu Kin,
dup mit titang owundu erpi Kkin, eni titang ei kapti
enerim mon. Tilang eipi mit erang kin, na kin tep
to onjpun wumb ei kin ouni erim. 14 Sin onjpun
wumb pei, mei ele kanpin mani punjpun. Na pep
piinj ni, epin wumb ek mit ei, tonu mut ele tor
opu yi nim, ‘Sol, Sol, nimbi} erang, nim na embe
to mani kindin? Nim Gos opu en ei yi mil, nim
epi mul molum epi ele ton ei, ninim ngenj kumbii

sinjii, pa nim. 15 Pe na ek yi ninj, ‘Owundu, nim
nii?? Owundu ek nim, ‘Na Jiisas, nim na nimbit
erang ton? 16 Nim tonu simb ele angkin mutiil’
nim. ‘Na nim kin ond ei, nim en o} ei kanip
kin ond,” pa nim. ‘Na nim kongun ngamb Kkin,
nim na kongun enjii. Erkin kin, na end ot ei,
kan mil ninjii. EKii se, na nim epi endi andan
top ngumbii,” pa nim. 17 ‘Ekii se na nim wumb
angit ele sip, wumb tilap eipi ele simbii ku. Na

nim wumb ei moimun konu ele kindind. 18 Nim
pukun nen kin, wumb noman ak tok emii konu

ele si kindik kin, tilang enim konu ele ongii,” pa
nim. ‘Seisen nge dinga ei, si kindik kin, Gos kin
ongii. Wangin kin, na wumb ot kis elmin ei, kil
ngop wumb ei na kin pii gii nik kin, na nge wumb
molmun konu ele ouni mulngii,” ” pa nim.

19 Pol ek yi nim, “King Akripa, na ei epin Gos
ek ei piip kin, na ek ei to kindnenj. 20 Mon, na
ek nip, Damaskas konu ele wumb ok ngop; ekii
se Jerusalem wumb mulnjung konu ele pup, ni
ngop; nga pup, Jura wumb konu ele orung nip;
nga pup, ek ka ei nip, wumb ngamb kin, enim
wumb noman ak tok, Gos kin orung ongii nge
ninj. Nip yi ninj kin, enim noman ak dinga tok,
Gos kin orung ongii ninj,” pa nim. 21 “Ek ele nge
mendpil, Jura wumb na men ngii owundu ele,
ambit gii nik kin, na to kundngii nge enjing. 22 Gos
Owundu na kin paki tang kin, na ek ei akip ya
angip nip, wumb num ni, wumb pei mulnjung
konu ele nind. Moses gupu ele ni, ek ni tor
kindilmin wumb gupu ele ni, tor om ek ei minj
na nind. 23 Gos ek ni tor kindilmin wumb ek yi
ninjing. ‘Krais eim ngenj kumbii kulmba ninjing.

Pe eim kulpu kin, nga angpi konj orung omba.
Ekii se wumb kulii wumb pei eim kin tonu ongii
ku. Eim opu ek yi nimba, Gos wumb orung simba
nge tilang Esrel wumb kin wumb tilap eipi wumb
kin, ouni ni tor kindmba,” pa nim.

24 Pol eim ek yi mit piipi nirim. Wu owundu
Peses, Pol kin wii dinga tum, “Pol, nim noman
wulu punum. Nim epi kanim kanim pei piikin
sin epi ei, nim to wulu kindnim.” 25 Pol ek yi
nim, “Wu owundu Peses, na wulu punand mon!
Na ek keimi nind, na noman kun peng nind,” pa
nim. 26 “King epi ombu pei piitim ek ei piip kin
ek pei ni poru nip kin, na mund mong kuland.
Na piind ek ombu, wu king ei eim ningil ele ke
kanpi, ek piinanim ni piinenj min? Eim piitim.
Nimbil erang epi ombu endi koi er tonu onanim?
27 King Akripa, nim Gos nge ek mendpil nilmin
wu ninjing, ek pii gii nin min? Na piind, nim
pii gii nin.” 28 Pe King Akripa ek nipi Pol ngum,
“Kunum aninga molpul, nim na Gos ek andan ton
ei, na Gos kin tuk pup mulmbii,” pa nim. 29 Pol
ek yi nim, “Kunum olt min aninga ei kapli ku.
Enim wumb pei akip kunum ele motpun kin, na
prei er Gos ngamb kin, enim wumb ya molmun
wumb ei pei, na mol mit yi mulngii; ba kan sen
ei enim angil ele, pendnermba ni piind,” pa nim.
30 Pol ek yi neng kin, pe king ni, wu num ni, amb
Berniis ni, angk mulnjung. 31 Wumb pei anda
puk poru nengin kin, en enim molk ek dinga nik
yi ninjing, “Wu ei sinim kin o} endi enerang kin,
sinim kan ngii ele kindmin, min to kundmun ei
kapli enanim.” 32King Akripa ek nipi Peses ngum,

“Wu ei Siisa kin kos piinenmbii nitlang kin, nim
wu ei kindan pulang,” pa nim.

27

Pol Not Kanu Ete Pupu Rom Konu Ba Pum

1 Wumb ek ni poru nengin kin, sin sip ele
pupun, Rom konu ele bin nge punjpun. O} elim
tep erpi, opu wu 100 se andpi elim wu mulum
konu ele kan wu kombur ni, Pol ni punjung wu
ei, eim embe Juliyas. Wu ei wu owundu king Siisa
nge opu tep wu num motum. 2 Sin sip endi tonu
pupun kin, Aramisim konu ele punjpun. Pe sip ei
pupu, not wer ele Eisya mei owundu ele tor pum.
Pe sin punjpun kin, Arisakas ni, Tesalonaika konu
ele ni, Maseroniya ni konu ele wu ej, sin kin tep
to punjpun. 3 Pe kupiiring sin Sairon konu ele tor
punjpun. Juliyas ni wu ei, Pol kin o} ka endi erim.
“Pol eim kapti pupu kin, wumb put kanpi, kuni si
ngopu ermba,” pa nim. 4 Sin Sairon konu ele si
kindpin pamin kin, konu pop owundu endi topu,
sip konu eipi pupu kin, konu pop kembis topu,
Saipris konu ele orung pum. 5 Pe sin ep nol pupun
Pampiliya kin Silisiya konu ele pupun kin, Maira
kin Lisiya konu ele tor punjpun. 8 Kunum ete, opu
elmin tep elim wu ei, opu kenim ni Aleksandriya
konu ele sip endi Esalii mei owundu ele bii ni om.
Pe sin sip ele pamin neng Kkin, sin sip ele tonu
punjpun.

7 Pe sin sip ele mon kind pupun pamin kin,
konu pop tang, sip ei andtam punerim. Nga orung
pupun, wumb sip kongun elmin wu kongun dinga
erangin kin, Nairas konu ele pupun. Sin pupun,

mei owundu mandi pamin Kkin, Kriis ni Salmoni
konu ele mandi punjpun. 8 Pe sip wumb kongun
dinga erangin kin, taki taki pupu, konu endi tor
punjpun. Konu ei embe ‘Konu ka’ nilmin, konu
ele Lasiya konu owundu ele mandi punjpun.

9 Kunum pei o pang kunum endi konu pop
owundu topu kin, nol owundu tum. Tang kunum
pei poru neng kin, Pol ek nipi wumb ngopu yi
nim. 10 “Enim wumb sinim pupun pamin kin,
kongun owundu tonu wang kin, epi pei am ba.
Ei epi ni, not sip ni kis ermba. Sinim pei poru
nimba ku,” pa nim. 11 Opu elmin wumb tep elim
wu yi piim. Sip ambilim wu ek nim piimbii, ni
piim. Pe sip amblim wu ni, sip ele tep elim wu
ni, Pol nim ek ei piinenjing mon! 12 Pe sip tor
opu, pek elmin konu ni, konu ei sip konu pop topu
ermba ei, pimba mil konu ka sinerim. Pe wumb
en enim sip ele mulnjung, wumb kengip erik,
“Pamin,” ninjing. “Sinim pupun, Piiniks konu
ele mulmun. Wumb kengip erik pamin,” ninjing.
“Sinim pupun Piiniks konu ele pupun mutmun sip
tor opu patitim konu ei konu ka seng kin, pop
onermba, konu ele pu muimun,” pa ninjing.

Konu Pop Owundu Topu, Not Dinga Om

13 “Ekii se konu ka seng kapti sikir pupu, en
enim ninjing konu tor bin,” ni piinjing. “Pe epi
embin elim epi ele, pimba epi konu endi ni tonu
sik, not ete puk, Kriis konu bin,” ni punjung. 14Ba
ekii se konu pop owundu endi opu, Kriis konu
ete tor om. 15 Konu pop owundu tang kin, sip
ba pinerim. Pinerang kin, pop owundu topu,
sip si mengpi konu ele orung pum. 16 Sin si

kindpin tor pupun, not tuk ele mei kembis endi
sim konu ele punjpun konu ei, embe Kora. Sin
kongun dinga erpin kin, not kanu kembis kan kutl
sipmin ni enjpin. 17 Pol nol kanu kembis ei kan
se andik, kan ku! gii nengin kin, sip yi ku kan kut
enjing; ba mund mong tang, er mulnjung. Molk
kin, en enim yi piinjing, “Sinim konu ku molum
pupu kin, enim konu ele sipipi, Aprika konu ele
simba enim nik, sip pop to siplim alap kan ei
mani pendik, tonu not ete enj mulnjung.” 18 Konu
pop ni not owundu tang pepin kin, kupiiring sip
ele mulum epi ei, sip not ele si kindpin enjpin.
19 Kunum tal poru neng kin, kunum endi ele, en
enim kongun dinga erik kin, sip ele kan epi ni
endi si kindik. 20 Kunum kunum sin pop owundu
ni, nol owundu topu elim. Erpi kin, sin eni ni,
kanjip endi kinatlmin mon. Ba sin noman pep kun
enerang kin, sin konu endi ele tor bin pinalim.
Sin pupun kulmun mendpil onmun ni, yi piipin
punjpun.

21 Kunum kinan wumb kuni sinarik, wii
mulangin kin, Pol ekii se opu, tuk angpi, ek nipi
wumb ngum. “Enim wu ok na ek nir ek ei piik,
Kriis konu ele si kindnarik. Pe yi ku epi enim
kin pei am punermba. 22 Ba pe na kanip enim
nind. Enim noman ka sengli! Sin wu endi am
punermba mon. Nol kanu ei kapli pupu mani
ba minj. 23 Na Gos nge wu, na Gos nge embe
ambil tonu kindip ku mol. Pe oltin epin emii pep
erang kin, Gos kindang sinim tep enim wumb ei,
endi opu, na or pel konu ele mandi engim. 24 Pe
ek yi nim, ‘Pol, nim mund mong enerii! Nim
pukun, wu king owundu motum konu kumb ele,

pu engnjii. Nim piin! Wumb pei konu motmun
ei, Gos nim ngopu poru nim; enim wumb Kkonj
muingii,” pa nim. 25Yi mil peng piipin kin, enim
wumb mund mong kularik mulei! Gos eim epi pei
ermbii nim ek ei, nind ei, na pii gii nip mot. 26 Ba
sinim sikir pupun, konu mei wii salim punmun,”
nim.

27Kunum engki nga kapit kapti nol sip pet ele or
pepin, wamin kin, konu eni beli sirim. Seng Kin,
not sip ele kongun elmin wumb, en enim piinjing
ni, mei konu ete mandi onmun ni piinjing. 28 Puk,
kan su sipin ei simb 120 mi}l pirim. Nga pupun
su epi kindim ei simb 90 mandi mit sim. 29 Mei
konu ele mandi mit seng kin, sip kongun wumb
en enim mund mong kulk, sip nol pimba nik,
epi embin owundu elim kapit kapti epi ei, mani
kindnjing. Kindik Kkin, prei erik, eni sikir tonu
wangti, nik er mulnjung. 30-31 Sip ele kongun
elmin wumb en enim andlam endi kan sipin tor
bin ni piinjing. Sip wurup owundu epi si to mani
kindmin yi kend tok ninjing. Nengin kin, notl
kanu kembis ele kan topun bin ni enjing ba, Pol
ek nipi opu elmin tep elim wu ei nipi ngum. “Sip
ele kongun er andilmin wu mulenjing kin, kapti
enim konj mulerngii,” pa nim. 32Yi neng Kkin,
opu ond wumb kan ni kilip tangin kin, nol kanu
kembis mani wii pum.

33 Eni tonu omba mandi erang kin, Pol wumb
ek nipi ngum. Wumb to konj kindpin, kuni endi
kan si numun ni piim. “Kunum engki nga kapit
kapti pepin onjpun, ba kuni endi nunenjpin. Akip
wii ku motmun,” pa nim. 34 “Yi peng piip kin, na
nind, ‘Kuni nei! Neng nok kin, enim embit dmga

pimba. Enim peng enjin ei endi opu punermba.
Enim wumb pei konj muingii.” 35 Pol ek yi nipi,
“En enim kumb ele angpi kin, Gos ka piipi ngopu,”
bres sipi, engin topu, nopu erim. 36Yi erang
kin, wumb pei noman ka peng, wumb en enim
kuni nunjung ku. 37 Sin ya sip ete tuk mulnjpun
wumb ei, 276 pei yi mulnjpun. 38 Wumb kuni
nunjung kapti erang kin, kuni wiis mutum kuni ei
motpu, sip embin ermba nik kin, ep not ele mani
si kindnjing.

Not Sip Er Kis Mutum

39 Konu eni topu erang kenjing, ba konu ei pii
pol tunenjing. Molk kenjing ni, konu ka endi
sepi, tuk pupu, ku kulta ka sepi erim. Ele nge
kindangin kin, ka sim konu ele pepin; nga not wer
ele tonu bin ni piinjing. 40 Epi embin owundu
erim epi pei, kan kut mani kindnjing ei, kopis
kitip tok kindangin kin, ep not ete pim. Ok sip
bul morung kumb ele, kan kul kilip tunjung. Kan
ei pos kindangin kin, pe endi sel tonu kindangin
kin, sip ele tor ok mutangin kin, sip pupu, ep not
ele pupu pim. 41 Ba sip pupu, not ku polpu tonu
opu pim konu ele pupu pim. Sip kumb ei pupu,
ku pim konu ele dinga er pim. Sip bul morung ej,
not ep not topu, to kis erim.

42 Opu wumb yi ni piinjing, “Kan ele pinjing
wumb ei, angil not si kinalmin ei pei to kund-
mun,” ni piinjing. 43 Ba opu elmin tep elim wu ej,
“Pol paki tumbii,” ni piim. Ba Pol eim opu wumb
mon nipi, yi nim, “Wumb angil not sik kanilmin
wumb ei puku sik kin, angil not sik, tor pangin,”

nim. 44 Pe wu eipi sip epi kis mutum epi ei sik, not
petl ele pek puk, tor pungii nge punjung.

28

Pol Molta Konu Ete Mutum
1Sin konu ele opun, tor opun, konu embe Molta,

pa ninjing, piinjpin. 2 Wumb konu ele wumb,
sin kin ot ka enjing. Pe konu kumb topu, sin
jii neng kin, wumb ond tukuk, dup kalk, sin sik
dup ete mundangin kin mulnjpun. 3 Pol eim ond
apirip kulou topu si dup kelim. Pe ka wembii
endi dup mutl erang kin, tor opu, Pol angil ele
tumblum. 4 Wumb konu ele, wumb molk kenjing
ni, ka wembii ei Pol angit ete nop enj pim. Kanik
km yi ninjing, “Wu ei, wumb keimi to kundum.
Wu ei ep not kularpi kin, ya piram motum. Ba wu
owundu ei, kun elim gui ei, wu ei konj mulermba
ni piinim,” pa yi ninjing. > Ba Pol ka wembii
ni erang kin, pupu dup ele peng kin, Pol eim ot
endi enerim; ba eim ka mulum. 6 Wumb yi ni
kanik, mulnjung. Pol eim angil ei oupu mani
opu pepi kin, kulmba ni kanik, mulnjung. Ba
wumb kunum kinan molk, kenjing ni, Pol ot endi
enenim, mon. Pe wumb en enim noman endi sek
yi ninjing, “Wu ei gui min?”

7Konu sim konu ele wu num endi, eim mei ele
tep elim wu ei, eim embe Publiyas. Wu ei sin
sipipi, eim ngii konu ele sipim. Pe wu ej, sin tep
ka erpi, kuni ngopu, yi er se mutang kin, kunum
tekliki o pum. & Pe Publiyas nge arim ei ening
peng mulum. Ening tang kin, ngenj mul erang
kin, enj kunum mulum. Pol wu ei mulum konu
ele mandi pupu, ambilpi, prei erang kin, wu ni

eim ka mulum. 9 Pol yi erang kanik kin, wumb
konu ele wumb ening peng tang pinjing wumb ei
wangin kin, Pol yi ku erang kin, wumb en enim
ka mulnjung. 10Yi eramin kin, wumb sin kin o}
ka wii enjing. EKii se en enim sin kin epi pei paki
tok sipik, sip ele kindnjing.

11 Sin konu ele oi tekliki mot kindpin. Konu
ele sip endi sin tu wum kunum ei, konu pop
owundu tum kunum ei, sin sip ele sipim. Sip
ei, Eleksandriya konu ele nge, kumb ele orung
wu kangil min men tal mulum ei, gos kend
Sus nge er mondulmun. 12 Sin pupun, Sairakus
konu ele tor punjpun. Pupun kin, kunum tekliki
mulnjpun. 13 Sairakus konu ele si kindpin kin,
pupun Telim konu ele wang kin, nga kunum endi
konu pop owundu tum. Tang kin, nga ekii se
kunum tal pupun, Pusiyolai konu ele tor pun-
jpun. 14 Konu ele, Gos nge tilap wumb kombur
mulnjung. Wumb ei molk yi ninjing, “Sinim kin
kongun endeim ya ele mulei!” ninjing. Yi nengin
kin, sin opun kin, Rom konu ele punjpun. 1> Rom
wumb Gos tilap ele tuk pu mulnjung wumb eij,
sin tor wamin ni piinjing. Pe wumb ombu, ok
epi top konu ele Apiyas epi top ngii tekliki engim
konu ele tor ok, sin andlam ete kenjing. Pol wumb
ombu kanpi kin, Gos kin ka piipi, eim noman
dinga piim.

16 Sin Rom konu ele tuk punjpun konu ele,
gapman wu kapli nipi, ngii endi Pol ngang kin,
pinjing. Opu ond wu endi tep er mutum.

17 Kunum tekliki o pang kin, Pol Jura wumb
num mulnjung wumb ei, wii tum. Pe wumb ok
kulou tangin kin, Pol ek yi nim, “Engnan not, na

o} endi erip, sinim tilap ei to mani kindnenj, min
sinim nge kupenjpin not elmin ot ej, to kindnenj
mon. Ba wumb na wii kan ngii Jerusalem konu
ele kindnjing. Rom wumb kin kindnjing. 18 Rom
wumb na kin kos piinjing. Piinjing, ba ek endi
ni to kundnenjing; nga to kundngii pinerim. Ei
kanik kin, na wak tunjung. 19 Ba Jura wumb ek
el piinenjing. Yi erangin kin, na bii andlam endi
sinerim. Pe nam yi ninj, ‘Wu num owundu ei, na
ek ei pii kun ermba,” ninj. Ba ei na wumb tilap
ei kin, ol kis endi ermbii ni piinenj. 20 Pe ek putl
ei minj, ‘Na enim wii tamb onmun,” pa nim. Na
enim kanip ei nimbii ninj. Na pii gii nip, epi ei kui
er mot, yi mil ku, sinim Jura wumb pei epi ei minj
kui er moimun ol ei, min na simb ele kan tangin
pel,” pa nim. 2! Wumb ek ni Pol ngunjung, “Jura
wumb endi pipe polk, ek endi yi ninenjing mon.”
Pe Jura wu endi opu ek nipi, “Nim kin ek ni kis
erpi, ermba ei mon. 22 Pe sin sinim nim noman
ele, ek pimba mil nenj piimin ni, onmun?” pa
ninjing. “Sin piinjpin, wumb konu ele orung pei
wumb yi ninjing, ‘Tilap ei eipi eipi punmun,’” yi
ninjing.

23 Kunum endi Pol palim ngii ele, kulou tumun
nik pendik, ok kulou tunjung. Kupiiring nik
pangin kin, eni wul mani pum. Eim ek ei pule
nipi, wumb ngum. Pe eim Gos sinim kanpi, er
motum mit nipi, Moses lo ek ei nipi, Gos ermba ot
noman ele piik nilmin wu, ek ei ngang kin, wumb
Jiisas kin pii gii ninjing. 24 Wumb kombur Pol
nim ek ei, pii gii ninjing. Ba wumb kombur pii
gii ninenjing. 25 Wumb en enim, noman eipi eipi
peng punjung; ba Pol ek endi, kumna ek dinga

nipi ngum. “Gos Gui Ka ek dinga nipi, Gos ermba

o} piipi nitim wu ei, Eisiya pultum ek yi nim.

26 ‘Nim pukun wumb tilap molmun ei, kankin yi
ninjii. Pe enim ei dinga piingii; ba pule
piinerngii, pa nim. ‘Pe enim epi endi
dinga keningii; ba epi endi kun enerngii,’
pa nim. 27 ‘Wumb noman tuk ek ei, pii kun
enenjing. Kom ele, ek piingii kis erim. Pe
en enim kom ele, ambil pelkip ninjing. Yi
erangin kin, en enim ningit ele, epi endi
kinenjing; kom ele ek piinenjing, noman
tuk ek pute piinenjing. Pe en enim puk puk,
nga noman ak tok, na kin onenjing mon.
Wangin kin, na en enim er ka ermbii; ba
onenjing.’

28 Pe en enim noman tuk piingii, Gos Owundu

eim ek ka eipi sinim wumb sipi, orung simba nge

erim. Gos eim ek yi nipi kindang kin, wumb tilap
eipi ei ek piingii.” 29 Pol ek ei nipi poru neng kin,

Jura wumb en enim punjung. Puk kin, wumb en

enim ek opu, er monduk ninjing.

30 Kung ngii tal Pol eim ngii endi top to sim
konu ele, pep molpu kin, wumb eim kin onjung
wumb ei, ot ka erpi, ngopu mutum. 31 Pol eim
Gos sinim kanpi molum ek ei nipi, wumb ngopu,
wumb Jiisas Krais Owundu ei nipi, ek dinga neng
kin, wumb piinjing. Wu endi opu, Pol ek to mani
kindmba pinerim mon!

